
ჯავახეთი
ძველი საქართველოსი ჯაჭვი ათასწლეულთა

ზღვა რისხვა დანთხევია, მაინც არ დაძლეულა
მიწა ჯავახეთისა, მიწა გმირთა მხარესი.

მთაში ტყე რომ გადაწვეს, ბარში ვაზი ხარობდა,
მკლავები არ დაღლილა ციხე-კოშკის შენებით,
გადაკარგეს – დაბრუნდა, დააჩოქეს – წამოდგა,
მოდგმა მურჯახელების, მოდგმა ჯავახელების...

დაიღვენთა, დაიქცა ვარდის ციხის კედლები,
მკერდით ფარეს მამულის გოჯიც ჯავახელებმა,
წამოენთო ბარალეთს, პრტენას, ხანდოს სვეტები,
ცად ატყორცნა კუმურდო საკოცარის ხელებმა...

ქვებმა შემოინახეს, მიწამ შემოინახა,
მხარის ძველი დიდება გამოთლილი ინახად
და გადარჩა საუფლო მთებისა და მდელოსი,
მეწინავე სადროშო ძველი საქართველოსი.

არსენ კარაპეტიანი

ჟურნალი „ჭოროხი” სამოცი წლისა გამხდარა. სამოცი წელი, ჩვეულებრივი მოკ-
ვდავი ადამიანისათვის, თითქმის მთელი სიცოცხლეა. „ჭოროხიც” ხომ ადამიანივი-
თაა, ჭეშმარიტად მეტყველი, მოაზროვნე და ფართო საზოგადოებისათვის ათასი 
აზრის, სიბრძნის, გამზიარებელი. 

რომ არა ქართული სიტყვის სიდიადე, რომ არა ქართული სიბრძნე, განა რა 
იქნებოდა ქართული ენა, ქართველი ერი?! სწორედ ქართული სიტყვის დიდი მება-
ირახტრეა ჩვენი იუბილარი ჟურნალი, მენაპირე საქართველოში, იქ, სადაც ყველაზე 
მეტად  ჭირდება საქართველოს სულის მეოხთა მხარდაჭერა. ჟურნალი „ჭოროხი”, 
თავისი ზნეკეთილი, უშურველი, ღრმა პატრიოტული სულისკვეთებით ეჭიდება ამ 
ფრიად უმნიშვნელოვანეს საქმეს – ქართული სიტყვის გადარჩენას აჭარაში.

დიახ, დღეს ყველაზე მეტად ქართულ სიტყვას უჭირს ათასი ჯურის არსებათა 
გარემოცვაში მყოფ საქართველოს, მავანთა წახალისებით ასე უტიფრად თავზე 
რომ წამოგვასკუპდნენ ეგრერიგად მომრავლებული ვაი მწერლები და მათი წამ-
ხალისებელი უი „მეცენატები”. რაოდენ სასიცოცხლოდ მნიშვნელოვანია ახლა 
თქვენნაირ გამოცემათა არსებობა, ჩვენო „ჭოროხელებო”, ჩვენი სულის ინჟინრებო! 

თქვენ, ქართულ პერიოდულ გამოცემებს შორის, მართლაც თავდაუზოგავად, უდი-
დესი შემართებით, იბრძვით ჭეშმარიტი ქართული მწერლობის გადარჩენისათვის 
და უდიდესი სულიერი საზრდოთი კვებავთ არამარტო რეგიონის, არამედ სრულიად 
საქართველოს მოაზროვნე საზოგადოებას, რაც გამარჯვების ტოლფასია!

გულითადად გვიხარია, ჩვენო ერთგულო მეგობარო, ჩვენო სანდრო, თქვენი და 
ჩვენი საყვარელი ჟურნალის 60 წლის იუბილე.

გლოცავთ, გვეიმედებით და გვჯერა, კიდევ მრავალ და მრავალ საიუბილეო თა-
რიღებს აღნიშნავს საქართველოს თვალმარგალიტი აჭარა და სრულიად საქართვე-
ლო. როგორც მარადიულია მდინარე ჭოროხი, ასევე მარადიული იქნება ამ მდინარე-
სავით მჩქეფარე თქვენი სიტყვის ძალა ჩვენი ქვეყნის ღირსეულო მამულიშვილებო.

მუდამ თქვენს გვერდით და თქვენი წარმატებების მოზიარედ გვიგულეთ აწ და 
მარადის! 

გაზეთ „ლიტერატურული მესხეთის” სახელით, 
ავთანდილ ბერიძე

თქვენი წარმატებების მოზიარედ გვიგულეთ!
ჟურნალ  @ჭოროხის~ მთავარ რედაქტორს სანდრო ბერიძეს

ჯაყელთა 1000 წელი 
შოთა  - რუსთავის  

პროზა

კახაბერ ჯაყელი

(გაგრძელება. დასაწყ. წინა ნომერში)

თავი 1 
ქართველთაგან  

ანისისა და  
დვინის აღება

იმავე გაზაფხულს  მეფის ლაშქარი აბობოქ-
რდა, როგორც ზღვა მოიყრის ხოლმე ზვირთებს, 
იმგვარად აღელდა, უამრავი შენაკადები შე-
იერთა, მთიელებით მოირთო, ჩრდილო კავკა-
სიელებით შეივსო და სამ ნაწილად დაყოფილი 
ანისისაკენ დაიძრა. მეტეხის სამეფო სახლიდან 
გასვლის წინ, ბურდუხან დედოფალმა, გიორგი 
მეფეს  გიშრისთვალება პატარა გოგონა მიუყ-
ვანა, რომელიც გიორგი მესამემ გულში ჩაიკ-
რა, პატარა გოგოს ფაფუკი ლოყები დაუკოცნა, 
მეუღლეს გადაეხვია და ის-ის იყო, ცხენზე უნდა 
შემჯდარიყო, რომ, სასახლის დიდი კოშკიდან, 
შვიდი წლის ლამაზი და ფერმკრთალი ბიჭი გა-
მოჩნდა, რომელიც მთელი სისწრაფით მივარ-
და ცხენის უნაგირთან მდგარ მეფეს, – „ბიძია, 
წამიყვანე ლაშქრადო”! – შესძახა და გიორგის 
გულში ჩაეკრა.

ბურდუხან დედოფლის ხელში აყვანილმა 
გიშრისთვალება გოგომ, ბიძაშ-
ვილის დანახვაზე, გადაიკისკისა 
და, უეცრად, მოინდომა  ხელში 
აეყვანა. 

მეფე გიორგიმ თაფლისფერ 
თმებზე გადაუსვა ხელი ძმისშ-
ვილს დემნას, შუბლზე ეამბორა 
და ბურდუხანის ხელებში რომ 
ვეღარ აოკებდნენ პატარას, იგი 
თავად აიყვანა ხელში და, შემ-
დეგ, გაოცებული სახით მდგარ 
დემნას მიაწოდა. გოგონა უმალ 
ჩაეხუტა თავის ბიძაშვილს და 
ფერმკრთალ ლოყებზე დაუწ-
ყო კოცნა. დემნაც გახალისდა, 
გრძელი წამწამებით შეუღიტინა 
ჩაბჟირებულ პატარას, რომე-
ლიც უფრო და უფრო მაგრად 
ეხუტებოდა დემნას.

– ლაშქრად ჯერ ადრეა წასვლა, დემეტრე 
უფლისწულო.  ბრძანებაა, აქ დარჩე და შენ და-
იკო თამარს მოუარო, – სიცილით უთხრა მეფემ 
და ალანიის თოვლიანი მთებივით მაღალსა და 
მშვენიერ  დედოფალს გაუღიმა.

დედოფალმა პირჯვარი გადაწერა ცხენზე 
ამხედრებულ მეუღლეს, რომლის ურთულესი 
მიზანი – სომხეთის ციხეებიდან სელჯუკთა გან-
დევნა იყო.  

– გქონდეთ ერთურთის მიმართ მხურვალე 
სიყვარული და ილოცეთ ქართველთა ლაშქარ-
ზე, შეავედრეთ უფალს მისი მეფე და სპა მეფი-
სა! – შესძახა საქართველოს საჭეთმპყრობელმა 
და მის დანახვაზე ამხედრებულ ტაძრეულთან 
ერთად ანისისაკენ მიმავალი ლაშქრისაკენ გას-
წია.

თავი 2 
ბიძაშვილი და  
მამიდაშვილი 

მაღალი მთები აკრავს ჩემს დედულეთს, 
უცხო და უჩვეულო, თითქოს მორცხვი ნიავქარი 
დაჰქრის მდელოებზე და მიერეკება ჩემს ფიქ-
რებს, როგორც მწყემსი კეთილი თავის ფარას, 
ზოგან აღმა მთებისაკენ და, ზოგან, დაბლა ფერ-
დობისაკენ. თუ ნიავქარი გადაირევა და ქარიშხ-
ლად გადაიქცევა, რომელიც ჭკუას დაკარგავს 
და დასაღუპად გაიმეტებს-თქო, ხომ გითხარი, 
იმ ფარას, ანუ ჩვენ, ჯერ უჭკნობ ქმნილებებს, ამ 
ქვეყნიერებისას, მაშინ მე მოვუხმობ ჩემს სალა-
მურს, აი ამას, სპილოს ძვლისაგან გამოჭრილს, 
რომელიც ჰინდოთა ქვეყნიდან ჩამოუტანა ბიძას 
ჩემსას მისმა ფიცხვერცხლ-ნაჭამმა ძმადნაფიც-
მა ყიფჩაღმა სარომ, მაშინ ალაპარაკდება უტყვი 
სული ჩვენი გუამისა და აგიზგიზდება ცეცხლი, 
რომელსაც ჰქვია სიცხოველე, – სიცოცხლის 
ნიშან-სვეტი, რომელიც არს სიმართლე, ამაღლ-
დება იგი და, აი, იმ მაღალ მთებს გადაამეტებს, 
გაიზრდება სული სადედამიწო, მზეს მისწვდე-
ბა კაცთა სიყვარული და, მაშინ, უფალი იქნება 
ჩვენთან და ჩვენ ვიქნებით უფალში. ღმერთი 
ხელშესახები მოვა ჩვენთან და, აი, ამ ღვინოს, 
რომელიც ჩემი დედულეთის საუკეთესო ვაზი-
საგან არის შექმნილი, ჩვენთან, კაცთ სწორეთა 
შორის, ღიმილით შესვამს. აი, ეს იქნება ხანა 
წრფელი სიყვარულისა და იმ დროს, საუკუნევ 
ჩემო, შენი თვალები გააცისკროვნებს ჩემი სუ-
ლის ქვაბულებსა და ქარაფებს, მაშინ მე აღარ 
ვესვრი ისარს შველს, რომელსაც ჩემი მწევარი 
გამოუდგება, მაშინ არც შენ, ჩემი ბედის ძაფის 
მქსოველი, არ მიბრძანებ, თავმოდრეკით დავჯ-
დე შენს სტუმართა შორის – ამბობდა თხუთმე-
ტიოდე წლის, ულვაშისა და წვერის ამოსვლას 
მოწადინებული ჭაბუკი, რომელსაც სამონადი-
რეო კაბა, წინააღმდეგ სასახლის კარის წესრი-
გისა, აღმოსავლური ოქროცურვილი ძაფებით, 
ყირმიზისა და ვერცხლის საკრავ-დუგმებით 
მობირბირე ეცვა და მის წინ, გაოცებული თვა-
ლებით მომზირალ, ცამეტიოდე წლის ასულს 
გულში ჩამწვდომი მზერით შეჰყურებდა.

– მიბრძანე ერთი, ჩემო რუსთველო, შენ 
თხუთმეტიოდე წლის ყმაწვილმა კაცმა, შენს 
ტოლ ბიჭებთან მოთამაშემ, როგორც სიტყვე-
ბი შენნი გვაუწყებენ, ნადირთა და ფრინველთა 
დასახოცად შემართებულმა ავმა ქეიბურმა, რო-
გორ მოასწარი შეგესწავლა მზისა და მთვარის, 
ვარსკვლავთა და კაცთა, ურჩხულთა და ლომთა 
ქცევა, მათი ხასიათი და აზრთა ქება? – ეუბნე-
ბოდა მდელოსფერ, სამგზავრო კაბაში გამოწყო-
ბილი გოგონა, მორცხვი ღიმილი რომ დასთამა-
შებდა ტუჩებზე და მის მოსაუბრეს თვალს ვერ 
აცილებდა.

– ბრძენთაგან გამორჩეულია ის, რომელიც 
სიბრძნეს კი არ სწავლობს, არამედ ყოველდღი-
ურად შეისუნთქავს ყვავილებისაგან, მიწისაგან, 
ცისაგან, მდინარისა და ჭაობად ქცეული ტბის-
განაც კი, ჩემო ბიძაშვილო, – უთხრა ლოყება-
წითლებულმა ვაჟმა და მინდვრის ბალახების 
კონას თვალდახუჭულმა ამბორი უყო. გოგონამ 
გადაიკისკისა, მერე ფეხზე წამოხტა და ვაჟს 
თმებზე მიეტანა. თურმე, ხელთ ყავდა დამა-
ლული კარგა გვარიანი მაისის ხოჭო, რომელიც 
რუსთველს შავ-გრუზა თმებში ჩაუხლართა და 
თვალის დახამხამებაში გაიქცა.

ხოჭომ, რომელიც გოგონას ხელებში თით-
ქოსდა გასუდრულიყო, უცხოს თმაში მოხვედრა 
თითქოს იუკადრისა და გასათავისუფლებლად 
მთელი ძალით აბორდღიალდა.

– ოჰ, კრავაი, კრავაი, მე შენ საოცრებებზე 
გესაუბრები,  შენ კიდევ, სულ მთლად ბავშვი 
ყოფილხარ, დამაცადე ერთი, დამაცადე, ბიძაშ-

ვილო, – შესძახა ხუჭუჭთმიანმა რუსთველმა და 
კრავაის მთელი ძალით გამოუდგა უკან. კრავაი 
შველივით სწრაფად მირბოდა, მდელოსფერი 
კაბა ეკლიან ბუჩქნარებზე რომ არ დაეგლიჯა, 
ხელით აეკეცა და მამამისის ციხე-დარბაზისაკენ 
აეღო გეზი. კოშკებზე გადმომდგარი მშვილდო-
სანი მოდარაჯენი გაკვირვებულნი დაჰყურებდ-
ნენ მათკენ მორბენალ კრავაის და მის უკან, არა-
ნაკლები გამალებით მორბენალ ბიჭს, რომელიც, 
ის-ის იყო უნდა დასწეოდა პატარა გოგოს, რომ, 
უეცრად, შავშელმა ციხისთავმა შალვამ, რომე-
ლიც კრავაის მხედრულად ზრდიდა, დახმარების 
ხელი გაუწოდა და გრძელი ბაწრის თოკი, საალ-
ყო შემოტევების მოსაგერიებლად რომ იყენებდ-
ნენ, გადმოუგდო. 

კრავაი მიჩვეული იყო ამგვარ სამხედრო 
ვარჯიშებს და იგი კალიასავით მოქნილად შეახ-
ტა აღმზრდელის მიერ ჩამოგდებულ ბაწრის კი-
ბეს და ოდნავ დამრეცად აშენებულ გოდოლზე 
ასვლას შეუდგა.

ხუჭუჭთმიანი შედგა, კრავაი უკვე გოდო-
ლის ქონგურებისაკენ მიცოცავდა და, ის იყო 
ერთ-ერთ საისრე სარკმელში უნდა შეცოცებუ-
ლიყო, რომ თავი მოატრიალა და თავის ბიძაშ-
ვილს ქამანდი გადმოუგდო.

– აბა, შენც ამოდი –  შესძახა გაბრწყინებუ-
ლი თვალებით და ქონგურზე მდგარ ძია შალვას 
ჩაეხუტა. 

რუსთველი ქამანდის ბოლო კიბეს დაჰყუ-
რებდა და წამიერად ფიქრმა გაიტაცა, – მოხტო-
მოდა გრძელი ლახტისაგან დაწნულ კიბეს, თუ...

– აბა, რას ელოდები? ამოდი, თუ ვაჟკაცი 
ხარ? – გადმოსძახა ზემოდან გოგომ და, ბიჭს 
მოეჩვენა, თითქოს მეციხოვნენი დასცინოდნენ. 
მაშინ კი სასტიკად გაბრაზდა რუსთველი, უბი-
დან საგულდაგულოდ ჩადებული წიგნი ამოაცო-
ცა, იქვე დადო, მოწითალო ფერის ტყავის საც-
ვეთები გაიხადა და თოკს მოეჭიდა. 

– მიდი, მიდი, შოთა, აბა შენ იცი – გაჰყვირო-
და კრავაი და მისი ხმა ურავლის ველსა და შავი 
მთის ქედებს აღწევდა. მთელმა ციხემ მოირ-
ბინა სანახაობაზე. ქონგურებიდან, ეხლა უკვე 
მეციხოვნეების გვერდით, უამრავ ქალსა და 

კაცს, ბიჭსა და გოგოს დაინახავდით. ყველა ინ-
ტერესით შეჰყურებდა კრავაის გაბრწყინებულ 
თვალებს და მასთან ერთად ხარობდნენ. მათი 
სტუმარი, შოთა რუსთველი კი,  კოშკზე სანახევ-
როდაც არ იყო ასული, უცნაურად იგრიხებოდა 
და დასაყრდენს ეძებდა.

– მიდი, შოთა, მიდი, რა ცხელი პურივით 
გავარვარებულხარ, შენ მართლა შოთი ყოფილ-
ხარ, – გაჰკიოდა ონავარი კრავაი და მეციხოვნე-
თა დასტა სიცილს ვერ აოკებდა, როდესაც მარ-
დი და მთა-მთა აღზრდილი კრავაის სტუმარი, 
მწიფე ვაშლივით ეკიდა თოკზე და გაოცებული 
შესჩერებოდა კლდის იმ ბილიკს, რომელიც კრა-
ვაიმ ასე სწრაფად და დაუღლელად განვლო.

– მოდი, დავეხმაროთ, შვილო, კრავაი, გა-
დავუგდოთ მეორე ქამანდიც, წელზე გაიკეთებს 
და უმტკივნეულოდ ამოვიყვანთ რუსთავის პატ-
რონს, გადახედა შალვა ციხისთავმა კრავაის 
მოელვარე თვალებს და ელოდა, ონავარი, მეკ-
ლდეური, თანხმობის ნიშნად,  თავს რომ დაუკ-
რავდა. 

მაგრამ ასე არ მოხდა. კრავაიმ უეცრად თავი 
გააქნია. შალვა ციხისთავმა გაიფიქრა ის, რაც 
ადრეც ხშირად უგრძვნია, რომ ახალგაზრდები, 
ხანდახან, ასაკოვნებზე უფრო სასტიკნი არიან. 

ამასობაში რუსთველმა რამდენიმე წყრთის 
სიმაღლეზე ამოიწია, ციხის კედელზე დატანე-
ბულ საწვიმარ ღარს მისწვდა და მასზე დამაგ-
რება არჩია. 

შალვა ციხისთავმა უმალ იგრძნო, რომ დახ-
მარება ეხლა უკვე დროული იყო, რადგან ციხის 

საწვიმარი ღარი თიხის გახლდათ, კედელში და-
მალული და მცირე სიმძიმესაც კი ვერ გაუძლებ-
და, შესაძლოა, ჩამოშლილიყო და ვაჟი, ციხის ქა-
რაფიდან პირდაპირ თხრილში ჩავარდნილიყო. 

ეს, ალბათ, იგრძნო კრავაიმაც, რომელიც 
უმალ დაეშვა მამიდაშვილის მისახმარებლად და 
ქონგურიდან ჩახტა თოკმომბული. შალვა ციხის-
თავიც, სწრაფ დაუყვა მეკლდეურთა კედელს და 
ცხოვრებაში პირველად, შიშ-შეპყრობილი,  კრა-
ვაის წამოეწია. 

– შალვა ბიძია, შენ არა, მე ამოვიყვან, –  ჭირ-
ვეულობდა კრავაი და ბიჭისკენ სწრაფად ეშვე-
ბოდა, საოცრად მოქნილი მოძრაობებით.

შალვა ციხისთავმა ისიც კი გაიფიქრა: – 
„კრავაი, ჩემს ვაჟებზე უფრო მარდი აღმიზრ-
დიაო” და ისიც მეორე მხრიდან მოექცა ციხის 
კედელს და კლდის ქარაფს შორის დაკიდებულ 
რუსთავის პატრონს. 

– ხელი მომკიდე, შვილო, – ბრძანა აზნაურ-
მა შალვამ და რუსთველს რკინასავით ძლიერი 
ხელი გაუწოდა.

– არა, ციხისთავო, მე თვითონ უნდა ავიდე 
კოშკზე, – უარის ნიშნად თავი გაუქნია ხუჭუჭ-
თმიანმა და შალვას არც კი შეხედა, ფეხი ერთ-
ერთ კბოდეს მოსდო და აწევა სცადა.

– მოიცა, მეც დაგეხმარები. აი, მიდი, მიდი 
შოთა – ამშვიდებდა კრავაი და თავის მამიდაშ-
ვილის მიხმარებას ცდილობდა.

– კრავაი, კრავაი, ეხლა მომისმინე, – არც კი 
გაბედო დახმარება, გაფრთხილებ! – უმალ ჩავ-
ხტები დაბლა –  იცოდე! – ეს სიტყვები გულში 
ჩასწვდა შალვა ციხისთავს და თოკზე გამობ-
მულმა კრავაიმ რომ შეხედა, ღიმილით ანიშნა, 
– „სუ-ო”. კრავაიმაც, თითქოს თავის ცელქობა-
სა და დანაშაულის დამალვას აპირებსო, კლდის 
კბოდეზე მოქანავე მამიდაშვილზე მიუთითა ცი-
ხისთავს და ხელები გაშალა, რომ დაეჭირა მის 
ზევით მოფართხალე შოთა რუსთველი და ციხის 
ორმოში ჩავარდნისაგან გადაერჩინა.

– ჰოროლებზე და ხანჯლებზე დაეგები, 
იცოდე, თუ ჩავარდები, ყმაწვილო! მერე, სხვა 
დროს ისწავლე, ქონგურებზე ცოცვა, რა სირცხ-
ვილია დასახმარებლად გამოწვდილი მარჯვენის 

დაყრდნობა, ხომ გაგიგია, შოთა, ხალხური სიბრ-
ძნე – „გამოწვდილ ხელს ჰაერში ნუ გააშეშებო”! 
– უკვე შეშფოთებული ხმით გაიძახოდა კრავაი. 

ციხისთავი შალვა შავშელი, გუმანით 
გრძნობდა რაღაც ხიფათს, – კრავაისა და მისი 
მამიდაშვილის გვერდით, თოკზე დაკიდებული 
იმას ფიქრობდა, რომელი ერთი დაემაგრებინა 
ქარაფზე, თუ ციხის რომელიმე კედელი, ან გარე 
ღარი ვერ გაუძლებდა რუსთავიდან ჩამოსულ 
ბატონიშვილს. 

შეშფოთებული შეჰყურებდა ციხისთავი 
სტუმარ ბიჭს, რომელიც ნელ-ნელა მაინც მი-
იწევდა ზევით და ზევით, რათა ყველაზე რთუ-
ლი საკლდეო ბილიკი აერჩია, შალვა კი მისახმა-
რებლად მაინც საუკეთესო ადგილს ეძებდა და, 
ამავდროულად, კრავაისაც გადახედავდა ხოლ-
მე, რომელიც თავის მამიდაშვილს მისდევდა და 
ამხნევებდა. 

უეცრად შალვა შავშელმა შეამჩნია, – რუს-
თავის პატრონი, გოდოლის წვრილ ღარს მიჰყ-
ვებოდა, რომელიც ათიოდე წლის წინ შეეკეთე-
ბინათ. აეჭვებდა ციხისთავს ეს წვრილი ღარი 
და უნდოდა ეყვირა – „წვრილ ღარს ხელი უშვი, 
ჩამოინგრევაო”, რომ უჩვეულო ტკაცანის ხმა 
გაისმა და ციხისთავს  გამტყდარი თიხის ნატე-
ხები დაეყარა თავზე. როდესაც შალვამ იგრძ-
ნო, რომ მოსახდენი მოხდა, ან ეხლა უნდა მომ-
ხდარიყო, კრავაიმ იკივლა და როდესაც ზევით 
აიხედა, რუსთავის პატარა ბატონი ვეღარსად 
დალანდა. კრავაიმ კივილს უმატა... 

რუსთველო!... რუსთველო!.. ცოცხალი ხარ? 

.. გამეცე ხმა, რუსთველო!..
მთელი ციხიონი, მეციხოვნენი, ხაბაზები და 

დაბაღები, მეტყავეები და მშვილდისრის ოსტა-
ტები, თავდასაცავი თხრილისკენ დაეშვნენ, სა-
დაც, ხის დარღანების ქვეშ, საგულდაგულოდ 
დამალული ჰოროლები, შუბები, წათები, ჩუგ-
ლუგები, ისრები და მიწაში ჩარჭობილი სხვა არ-
ნახული უბედურება ელოდებოდა ყოველთვის იქ 
ჩავარდნილთ. მაგრამ თხრილმა რა იცოდა, ვინ 
იყო მტერი და ვინ მოყვარე.

– „დავღუპე ბალღი”! – შუბლზე ხელს ირტ-
ყამდა შალვა შავშელი და სასოწარკვეთილი თა-
ვადაც თხრილში გადავარდნას ლამობდა, რათა 
ისიც ერთ-ერთ, რომელიმე სპარსულ, ქურთულ, 
ბიზანტიურ თუ თურქულ შუბზე წამოგებული-
ყო, რომელიც მას, თავად, მისი პატრონებისთ-
ვის ჰქონდა წართმეული და შავშეთს ჩამოტანი-
ლი.

– სისხლს ვერ ვაჩერებთ... სასწრაფოდ იხ-
მეთ დასტაქარი, საჩქაროდ! – ყვიროდნენ დაბ-
ლიდან.

თოთხმეტი წლის ჭაბუკი იმ ბიზანტიურ, 
ორკაპა ჰოროლზე დაგებულიყო, რომელიც 
მესხებს, ბერძენთა სპის დამარცხების შემდეგ, 
მოეტანათ შავშეთის ციხეში და თავდასაცავ 
თხრილში საგულდაგლოდ ჩაერჭოთ.  ამ ორკაპა 
ჰოროლით ცდილობდა ბიზანტიელი სტრატეგო-
სი უკანასკნელი ბრძოლის მოგებას, როდესაც 
იგი შავშელების მიერ, დაჰმანურად ნატყორცნ-
მა ისრებმა წუთისოფელს გამოასალმეს. 

ჰოროლზე დაგებული ვაჟი, ჯვარცმულ 
ქრისტეს წააგავდა, მას ხელები გაშლილი ჰქონ-
და, ფეხნი კი მოკეცილი, შეშინებულმა მცვე-
ლებმა იგი თავიდან გარდაცვლილად ჩათვალეს, 
მაგრამ როდესაც სამხედრო ბილიკით სათი-
თაოდ თხრილში ჩავიდნენ, მიხვდნენ, რომ ვაჟი 
ცოცხალი იყო – მას ჰოროლის ცივი და ბასრი 
სხეული ბეჭში და ბარძაყში შესობოდა. ძარღ-
ვები გადასერილი ეგონათ, მაგრამ დასტაქარმა 
ბრძანა: – „სახიერმა დაგვიფარა, სუნთქავს”. 
განსაკუთრებით კრავაის გა-
ფითრებული, აკანკალებული 
სახე დაამახსოვრდა სპარსელ 

ექიმს იმ წამს. 

– „გადამირჩინე, ან მეც 
მომკალი, ღმერთო”, – სა-
ათობით ლოცულობდა კრა-

ვაი ხატების წინ, დაჩოქილი. 
სამი დღე-ღამის ციებ-ცხელების შემდეგ, 

ხუჭუჭთმიანმა ცოტა გამოიხედა თვალში. ბეჭსა 
და ბარძაყზე შემოხვეული სამკურნალო ბალახე-
ბისაგან დამზადებული არტახები გაუხსნეს და... 
ჭრილობიდან სისხლმა კვლავ იფეთქა... 

– ვკვდები, ხომ? დედას, ჩემსას, არ შეატყო-
ბინოთ, ცოდოა, საწყალი, მამა ახალი დამარხუ-
ლი გვყავს, ეხლა მაგან ჩემი ამბავი რომ გაიგოს, 
ვეღარ გადარჩება – ჩაილუღლუღა დაჭრილმა 
და გული წაუვიდა. 

იდინა შავმა სისხლმა და ცოტა ხანში სისხ-
ლის დენაც შეწყდა. კრავაი ხმამაღლა განაგრ-
ძობდა ლოცვას. დასტაქარი, შორეული შავშე-
თის ციხეში გამომწყვდეული რომ იყო, სპარ-
სეთში დარჩენილ თავის ოჯახზე და მათ მჩაგვ-
რელ სომეხ მევახშეზე ფიქრობდა და ისიც წარ-
მოდგენილი ჰქონდა, – თუ ვაჟი დაიღუპებოდა, 
მას, ალბათ, არც არაფერს მისცემდნენ, შეიძ-
ლება პანღურითაც კი გაეგდოთ, ან შეეძლოთ, 
მოეკლათ კიდეც. ჩუმად კვნესოდა დასტაქარი, 
სპარსელი გოზალი და, ცრემლებს იწმენდდა 
იმის მოლოდინში, რაც შესაძლოა მომხდარიყო. 
„სომეხი მევახშე ჩემს ლამაზ ცოლს წაიყვანს, 
ერთადერთ ბიჭს, მამათმავალ ღაზაის მიჰყი-
დის შაჰინ-შაჰის ჰარემისათვის, მე კი, ამ თავ-
ნება იბერიელი ბატონის სიკვდილისათვის, პან-
ღურს მითავაზებენ, ან პანღურს ვინ დაეძებს, 
სწორედ ეს თავქარიანი, მჩხავანა გოგო, ქორს 
რომ მიუგავს თვალები, რომელიმე წვეროსან 
დათვს მიუგდებს ჩემს თავს. ვაი, უბედურო 
ჩემო თავო... ვაჰმე გოოოზალ...” – მწარედ 
მოსთქვამდა ავადმყოფის სასთუმალთან შეწუ-
ხებული დასტაქარი, თანაც „ქორისთვალება” 
კრავაის გადახედავდა ხოლმე, რომელიც მას 
უცნაურად აკვირდებოდა და, შემდეგ, თავის 
ლოცვებს უბრუნდებოდა. 

– „შავშეთის ციხიდან გასაქცევი გზაც კი არ 
ჩანს”! – ისევ ფიქრს მიეცემოდა ხოლმე და არე-
მარეს რომ გადახედავდა, უნებლიედ, სამყაროს 
წარმოშობაზეც დაფიქრდებოდა.

„გოოზალ, გოოზალ, ცეცხლთავყვანისმ-
ცემელთა შთამომავალო, აბა, რა მაჰმადიანი 
ხარ, როცა კაცის გამოჯანმრთელება არ შე-

გიძლია, ან რა დასტაქარი ხარ, როცა სისხლ-
საც კი ვერ უჩერებ, მაშინ, როცა ძველ სპარ-
სელებს, ელინებს და ჰიპოკრატესეული ფი-
ცით შეერთებულ ათ მკურნალს, ჯერ კიდევ 
როდის, ჯერ კიდევ რომელ დროს, ალექსან-
დრე მაკედონელის ხანაში, ათას-სამასი წლის 
უკან, თავის ქალის გახსნა ისევე ეადვილებო-
დათ, როგორც კვერცხის გატეხვა, მხოლოდ 
იმ განსხვავებით, რომ გატეხილ კვერცხს, 
ისევე, როგორც გოზალის გაპობილ თავს, 
ვეღარ გააერთიანებ და, ალბათ, ასეც მე-
ლოდება გამთენიისას, ხოლო ჰიპოკრატისე-
ული ფიცით შეკრულნი, ახდილ თავის ქალას 
ისევ უკან ახურავდნენ მოკვდავს და შემდეგ 
აცოცხლებდნენ. ჰო, აბა რა, აცოცხლებდ-
ნენ”... – ჩურჩულებდა გოზალი და გრძნობდა, 
ვიღაცა ზურგიდან უახლოვდებოდა, რადგან 
მისი ჩრდილი თავზე წამოდგომოდა. გოზა-
ლი ჩრდილს უჭვრეტდა და მოახლოვებულ 
სიკვდილზე ფიქრობდა, მაგრამ, იმასაც ვერ 
ხვდებოდა, უნდა ებრძოლა თუ  დანებებოდა 
ბედისწერას, რომლის არც კი სჯეროდა. 

– მომისმინე, დასტაქარო, შოთა უნდა გადა-
ვარჩინოთ, ხომ გაიგე! –  ეხლა უკვე სპარსულად 
დაელაპარაკა კრავაი და თვალცრემლიანი სპარ-
სელი გოზალის წინ აქვითინდა. 

– კი, მაგრამ, როგორ? მე ყველაფერი ვცა-
დე, შვილო, გამიგე – გამართული ქართულით 
წარმოსთქვა ეს სიტყვები გოზალიმ და გოგო-
ნას, რომელიც არც მაინცდამაინც მოსწონდა, 
თვალებში ჩახედა. 

გოგონას თვალებში დასტაქარმა ის და-
ინახა, რაც იბერიელ დედოფალთა სახლებში 
სტუმრობის დროს განუცდია. იბერიელი ქა-
ლები ყოველთვის აოცებდნენ სპარსეთიდან 
გადმოხვეწილ გოზალის. ქალი, რომელიც 
სპარსეთში მხოლოდ ნივთი გახლდათ, აქ, იბე-
რიაში – ჯადოქარი იყო. 

იბერიელ ქალთა თვალის გუგებში, უზადო 
ამპარტავნება, დიდ შემწყნარებლობასთან რომ 
იყო შეზავებული, სიბრძნისა და სულის სიღრ-
მეების მკვლევარის გასაოცარ შუქს თითქოსდა 
შიგნიდან, სხეულიდან თუ სულიდან, გაენათე-
ბინა. მანათობელი ღრმად ჩამწვდომი მზერით 
დაჰყურებდა კრავაის... 

შაჰინშაჰის კარზე, დედოფლებიც უნახავს 
დასტაქარს, მაგრამ ისინი, ლამაზი სხეულებით 
რომ გამოირჩეოდნენ, მხოლოდ და მხოლოდ 
იმ დღისათვის ვარგოდნენ. ეს კი სხვა მზერით 
უყურებდა დასტაქარს, მის სულს სწონიდა, მის 
დასტაქრულ ხელოვნებას მდუმარედ ამოწმებდა 
და პაექრობაში იწვევდა.

– „რა უნდა ვქნა, არც კი ვიცი”, – ამის თქმას 
აპირებდა გოზალი, მაგრამ კრავაის გამოხედვამ 
იმგვარად დაუწვა სული და სტომაქი, რომ სულ 

სხვა რამ ათქმევინა:
– „ვიცი, რაც უნდა ვქნა, მხოლოდ შენი დახ-

მარება მინდა. ოქროს ჭურჭელი მაქვს ერთი, 
მასში მოდუღებული წყალი, სამოთხის წყლად 
იქცევა, აი ეს უნდა მომიმზადო, მე კი ამ წყლით 
ჭრილობას კიდევ ერთხელ გავბან და გადავახ-
ვევ, გაწმენდილი ჭრილობა წესით უნდა შეხორ-
ცდეს, გარდა ამისა, ლოცვებიც მაქვს და ისინი 
უნდა წავიკითხო. შენ შენებურად  ილოცე, მე კი 
ჩემი ლოცვა დამანებეთ. აქ მაქვს ძველი წიგნი, 
სპარსული, რომელიც ჭაბუკს გადაარჩენს.

***
კიტაბი – ალ-ჰავი ფი ალ-ტიბბი, ანუ მრავ-

ლისმომცველი წიგნი მედიცინისა, დაწერილი 
ალ-რაზის მიერ, რომელსაც ამ დიდმა სწავლულ-
მა მთელი თავის სიცოცხლე მიუძღვნა, გოზალს 
ხელში ეჭირა და საგულდაგულოდ ფურცლავდა. 
კრავაი გაოცებული უყურებდა, სხვადასხვა ნა-
ხატითა და მინიატურით გაფორმებულ ამგვარ 
დიდ წიგნს, რომელიც მას, აქამდე, მამის წიგნ-
საცავში თუ ენახა, მაგრამ ის წიგნები წმინდან-
თა ცხოვრებას აღწერდნენ. ამ წიგნის მიმართ 
კრავაის იმგვარი ცნობისმოყვარეობა აღეძრა, 
რომ რამდენიმე წამით გული აუჩქარდა, შუბლი 
გაუცხელდა და წიგნისაკენ წაიღო ხელი.

აბუზღუნდა გოზალი, როდესაც კრავაის 
ჩრდილი სწორედ იმ გვერდს დაეცა, რომელსაც 
ასე საგულდაგულოდ ეძებდა სპარსეთიდან იბე-
რიას გადმოხვეწილი. ალ-რაზის კიტაბში 23-ე 
თავი ეგულებოდა სპარსელს, უნდოდა სწორედ 
ბეჭისა და ბარძაყის მყესების შეხორცების სა-
იდუმლო ამოეკითხა და ისე ემოქმედა, როგორც 
თავად ალ-რაზი იაქიმებდა, მაგრამ წიგნის გა-
მოყენების საიდუმლო, მას თავად სურდა დარ-
ჩენოდა და იბერიელებისათვის მხოლოდ ჯა-
დოქრული ოქროს სინის გამოყენების საოცრება 
ემცნო. 

წინდახედული კაცი იყო გოზალი. იბერი-
ელების შეცდომაში შეყვანა, რა თქმა უნდა, 
უნდოდა. თუ ყმაწვილი კაცი გამოჯანმრთელ-
დებოდა, ყველას მისი ჯადოსნური ოქროს თასი 
ეკერებოდა პირზე და, შემდეგ, რომელიმე ხარბი 
ერისთავი მას თასის დათმობას შესთავაზებ-
და. ამას წინასწარ გრძნობდა გოზალი. ოქროს 
თასს, არა ოქროს ფასად, არამედ განკურნების 
უნარის მქონე ოქროს თასად გაჰყიდდა, რაც მას 
დიდ მოგებას მოუტანდა. ამ შემთხვევაში ჯერ 

კრავაი უნდა მოეტყუებინა და მისთვის „საოც-
რება” სარფიანად მიეყიდა.

მაგრამ კრავაი სწორედ წიგნის 23-ე თავის 
ძებნაში წამოადგა დასტაქარს თავს და კიტა-
ბის გვერდებზე გამოსახულ, სხეულის მოჭრილ 
ნაწილებს დააკვირდა. ალ-რაზი ხომ შაჰინშაჰის 
ჯალათებთან დადიოდა სიკვდილით დასჯილთა 
გამოსაფატრავად და მათი ორგანიზმის ფარუ-
ლი ნაწილების უკეთ გამოსაკვლევად. 

– ეს რა არის, გოზალი? – ჩასჩურჩულა კრა-
ვაიმ და სპარსელ დასტაქარს გვერდით მიუჯდა, 
მხრებზე ჩამოშლილი თმები უკან გადაივარცხ-
ნა, ბიზანტიელი პატრიციების მსგავსად, ვერცხ-
ლის სავარცხლით რომ იმაგრებდნენ დალალებს 
და, სპარსელი ექიმის გაბრაზებულ თვალებს 
გადააწყდა. 

– ეხლა მაგის დრო არ არის, ერისთავის 
ასულო, შემდეგ ვისაუბროთ ამ საკითხზე. შენ 
სწრაფად ბუხარი ააგიზგიზე და ოქროს სინი 
იმგვარად დადგი ცეცხლზე, რომ თავად იგი არ 
გაიმჭვარტლოს და არ დაზიანდეს, ეგაა ჩვენი 
წამალი – უთხრა გოზალიმ და კრავაი მწევარი-
ვით წამოიმართა, ბუხარს მივარდა და ცეცხლის 
გაჩაღებას შეუდგა.

გოზალიმ სხეულის ნაწილებით დაფარული 
გვერდი მონახა. ალ-რაზის, ჰიპოკრატედან დაწ-
ყებული, ყველა შესაძლო სააქიმო ხერხი გამოეკ-
ვლია და წვრილ-წვრილად აღეწერა. გალენის შე-
მეცნებებიც ნახა, მაგრამ ვერაფერ სასურველს 
ვერ მიაგნო და, აი, უეცრად, ჰუნაინ იბნ-იშაქის 
წიგნის ნაწყვეტებს წააწყდა. 

დალოცვილ ალ-რაზის იბნ-იშაქის ნაშრომიც 
გამოწვლილად განეხილა და დაესურათებინა. 

იბნ-იშაქი 873 წელს აღესრულა, იგი ნეს-
ტორიანელი, მაშასადამე, ქრისტიანი იყო, 
მაგრამ არაბი მედიკოსი, სამყაროს კანონების 
მკვლევარი მეცნიერიც გახლდათ. ერთხელ, 
როდესაც მას ჰკითხეს რწმენის შესახებ, იმ და-
ლოცვილმა უპასუხა: – „ნუ მეკითხებით იმაზე, 
რისი ახსნაც ადამის ძეთა ცხოვრების შესწავ-
ლით შეუძლებელია, ეს საქმენი ღმერთისაა, 
მე მათ ვემონები, მაგრამ მკითხეთ, როგორაა 
მოწყობილია მუცელი, თვალი და თავი, შეიძ-
ლება რაიმე გიპასუხოთ, მე ამ მიმართულებით 
ვმოგზაურობ და გავაგრძელებ ცოდნის დაგ-
როვებას, ჩემი ცოდნა თქვენია... ჩემი არაფე-
რია... გზად არაფერს წავიღებ...” – ჩურჩულით 
კითხულობდა გოზალი და ხანდახან კრავაის 
გადახედავდა, მან ხომ კარგად იცოდა, რომ 
გოგონა, ყმაწვილ-ქალობაში შესული კრავაი, 
სპარსულს საკმაოდ კარგად ფლობდა და ამი-
ტომაც სათქმელს და საკითხავს ტუჩებს იქით 
არ უშვებდა.

აი, სწორედ თვალის გუგა, რა საოცრად აქვს 
აღწერილი იგი იბნ-იშაქს, – კრისტალი თვალი-

სა და მისი განკურნების ხერხი, – დანა როგორ 
უნდა იხმარო სიმსივნის ამოსაკვეთად – ეჰ, 
იბნ-იშაქ, დიდი მასწავლებელი იყავი, მუდამ! – 
ამოიოხრა გოზალიმ, რომელსაც თავად სურდა 
ამგვარი წიგნის დაწერა და სახელის მოხვეჭა, 
მაგრამ სად, ვისთან, ვის შეკედლებოდა, საჭ-
მელი სად მოეპოვებინა, წიგნის წერისას რომ 
ჩასძინებოდა და ახლად გაღვიძებულს, სწორედ 
წიგნისთვის გაემჟღავნებინა თავისი იდუმალი 
ფიქრები.

გოზალი ამ წიგნს რომ ჩაჰკირკიტებდა, თა-
ვისი თავი უკვე ალ-გოზალ-იბნ ჰაბერშურად 
წარმოედგენდა. ხალიფას კარზე რომ ემსახურა, 
კი იქნებოდა დალოცვილი გრძელი, სამეცნი-
ერო, სააქიმო სახელწოდებით, მაგრამ, რადგა-
ნაც მხოლოდ მთიან იბერიაში მოუწია გადმოხ-
ვეწამ, სადაც ხალხი ერთმანეთს მოკლე სახელე-
ბითაც კი არ ამკობდნენ და დამცინავად, სახუ-
მარო  მეტ-სახელით იხსენიებდნენ, იგი მხოლოდ 
გოზალა იყო.

– რა დროს იბნ-ჰაბერშურია, სად მე და სად 
ის დიადი სახელი, მოძებნე, მოძებნე და ყველა-
ფერი კარგად იქნება! –  გაბრაზებულმა წამოიყ-
ვირა გოზალიმ და კრავაიმ როცა მისკენ მიიხე-
და, შეამჩნია, რომ დასტაქარი წიგნიანად ძირს 
გაწოლილიყო და საკუთარ სხეულზე მტკაველ-
მტკაველ რაღაცას ზომავდა.

– მოგეხმაროთ, დასტაქარო? – ჰკითხა კრა-
ვაიმ და წამოწოლილ ექიმს დახედა.

– რა გამიჭირვა საქმე, ამ დემონმაო? – უნ-
დოდა ეთქვა გოზალის, მაგრამ სიტყვა დაიტკ-
ბო,  ულვაშებში ჩაიღიმა და კრავაის ხელი გა-
უწოდა – ამაყენე ფეხზე, კრავაი, – სთხოვა და 
როცა გოგონას რკინისებრმა მარჯვენამ სპარ-
სელი ექიმი სწრაფად წამოაყენა ფეხზე, გოზალი 
გაკვირვებით მიაშტერდა მას და, რაც ადრე იბე-
რიელ ქალებზე გაგონილი ჰქონდა, კიდევ ერთ-
ხელ შეიმეცნა.

– წყალი უნდა გადაცხელდეს, ბუშტულები 
უნდა გამოუვიდეს და მერე შევუდგეთ საქმეს,   
– უთხრა დასტაქარმა. გოგონამაც თავი დაუქ-
ნია, თაფლისფერი თვალები მიაპყრო და შემდეგ 
დავალებას დაელოდა. 

***   
ავადმყოფმა თვალი მაშინ გაახილა, როდე-

საც დასტაქარი და კრავაი ჭრილობას ბანდნენ 
და რამდენიმე სისხლიანი კოლტის გასაჭრელად 
ემზადებოდნენ. 

– კბილებში კავი ამოსდე და მაგრად და-
იჭირე, ცოტა უნდა გავკვეთო. მიდი, სწრაფად! 
– დააჩქარა დასტაქარმა და კრავაის ბიჭის შე-
ბოჭვა დაავალა. შეგირდმა, თავისი მძლავრი 
მკლავები შემოაჭდო შოთას და, –  „მზად ვარო”, 
– იმედიანად უთხრა ექიმს.

ექიმმა დანა დაუსვა სისხლისა და ჩირქის 

კოლტს და ტყავის მილით ჭრილობაში სადენი 
არხი ისეთი მოხერხებით დაამაგრა, რომ, კრა-
ვაის, მიუხედავად მკერდში გაჩენილი ცეცხლის 
ალისა, თავადაც მოუნდა დასტაქრობის საიდუმ-
ლოების შესწავლა და იმ წიგნის დასაკუთრება, 
რომელიც სპარსელმა გოზალიმ კვლავ სადღაც 
მიმალა. 

ავადმყოფი მწარედ გმინავდა, მაგრამ 
კრავაი მას შუბლსა და ყვრიმალებს უჩუმრად 
უკოცნიდა  და განძრევის საშუალებას არ აძ-
ლევდა. ამიტომაც იყო, რომ დასტაქარმა, თა-
ვისუფლად გამოიკვლია ჭრილობის სიღრმეები,  
შემდეგ, თეთრი ვეშაპის ულვაშით, მშვიდად 
გაუკერა. საოცრად ეჩვენებოდა კრავაის ეს ულ-
ვაში. იცოდა, რომ იგი წყლის მბრძანებლისა იყო 
და ამიტომაც უკვირდა. ცოდნას და წიგნს ზღვის 
მბრძანებელი დაეპატარავებინა და დასტაქრის 
აბგაში მოეთავსებინა. „წიგნის ძალა უდიდესია” 
– ელავდა კრავაის ტვინში ეს აზრი. 

*** 
– ყველაფერმა კარგად ჩაიარა, კრავაი! 

–  უთხრა გამომშვიდობებისას გოზალიმ და მი-
ჩენილ კოშკში  წავიდა დასაძინებლად. ჩალის-
ფერთმიანი გოგონა სასთუმალთან  ჩამოუჯდა 
მამიდაშვილს, – „რამდენიმე დღე ციება ექნე-
ბაო”, – გოზალის სიტყვები ყურში ჩაესმოდა და 
გულდათუთქული დაჰყურებდა ავადმყოფს და 
იმას ფიქრობდა, რითი გაეხარებინა ძილ-ბურან-
ში მყოფი შოთა, რომელიც სიცხისაგან იწვოდა 
და გასაოცრად ლამაზი წამწამების შერხევით 
ატყობინებდა, რომ კვლავაც ცოცხალი იყო. 

– არ დაგვღუპო, შოთა! შენს მზეს ვფიცავ, 
როცა გამოჯანმრთელდები, ჩვენს მზესთან – 
თამართან მიგიყვან. იგი ყველა ტკივილს დაგი-
ამებს და ძმასავით შეგიყვარებს, შოთა... – ცრემ-
ლმორეული ეჩურჩულებოდა რა კრავაი, მძიმე 
ჭრილობებისაგან დაუძლურებულ რუსთველს, 
უეცრად საოცრად მბრწყინავი ცრემლის ბურთი 
ჩამოუგორდა უპედან. გაოცებულმა  კრავაიმ, 
ცრემლი კეთილი ამბის მაცნედ მიიჩნია,  მამი-
დაშვილს ერთხელ კიდევ აკოცა, გულში ჩაიკრა 
და მწარედ აქვითინდა.

*** 
– თამართან წაგიყვანო... – გულში ჩარჩა ეს 

სიტყვები დაჭრილ ყმაწვილ-კაცს. ძილ-ბურანში 
რომ ჩაიძირა, უჩვეულო სანახაობა წარმოუდგა: 
– სინათლის სხივები ციდან ეშვებოდნენ და მის 
ფერხთით უამრავ ფერებად იშლებოდნენ. მის 
მარცხენა და მარჯვენა მხარეს, მოვერცხლილ 
აბჯარში გამოწყობილი მხედრები იდგნენ და 
ხმამაღლა იძახდნენ:  „სპა თამარისა!“

მხედრების უკან, მიწის ქვეშეთიდან, უთ-
ვალავი მეომარი წამოიმართა. ყველა მათგანს 
ხელთ დიდი ქართული სატევარი ეჭირა და გა-
იძახოდა: – „სპა თამარისა!“

მხედრების ზემოთ, სერზე, მანათობელი 
წმინდანების გარშემო, ბერთა შავჩოხიანი ლაშ-
ქარი იდგა. აქაც,  თითოეულ მათგანს, ხელთ 
ჯვრები ეჭირათ და ხმამაღლა გაიძახოდნენ: – 
„სპა თამარისა!“

ტყის ზოლის მიმდებარედ, მდელოზე, მდი-
ნარის პირას, ნაწნავიან ქალწულთა უზარმაზა-
რი ჯარი გამოეფინა, ქალწულებს ხელთ წმინდა 
ნინოს ჯვარი ეპყრათ და გაიძახოდნენ: – „სპა 
თამარისა!“

ლაშქარს თეთრ ცხენზე ამხედრებული 
რაინდი მოუძღვოდა. რუსთველმა დიდხანს 
უმზირა მას და შემდეგ მისკენ მოახლოვებულ 
ციურ შუქს დააკვირდა. ციდან ჩამოსული ნათე-
ლი, ხიდს დაემსგავსა. 

რუსთველს მასზე გავლა მოუნდა და მართ-
ლა დაადგა იგი სხივთა გზას, ავიდა ზეცად და 
უამრავი მაშხალით განათებულ ციხესიმაგრეს 
მიადგა. 

რუსთველი უმალ მიხვდა, თუ ვისი იყო ცი-
ხე-დარბაზი, ეს ის იყო, რომელსაც საგულდა-
გულოდ უმალავდნენ და ზრდიდნენ, რომელიც 
ბალღობიდანვე ეუფლებოდა სახელმწიფო თუ 
საერო ხელოვანებას, რომელსაც ბრძენთა ბრძე-
ნად თვლიდნენ და რომლის სიმშვენიერე მომ-
ნუსხველიც იყო და საშიშიც. 

რუსთველს იმედი გაუჩნდა, რომ ციხე-დარ-
ბაზს კარს უპოვნიდა, მაგრამ კარიბჭე არსად 
ჩანდა. არც მეციხოვნენი ჩანდნენ გაჩახჩახებუ-
ლი კოშკებიდან. უკვირდა რუსთველს, მაგრამ, 
ამ დროს, მან, კრავაის ხელის სითბო იგრძნო და 
გოგოც მის გვერდით გაჩნდა. ისინი ციხე-დარ-
ბაზს რომ მიუახოვდნენ, უამრავი ხალხი გამო-
ეფინა. ისინიც ერთი და იგივეს გაიძახოდნენ: 
–  „სპა თამარისა”! და ერთმანეთს ეხვეოდნენ. 
მხიარულებამ დაისადგურა ჭაბუკის გულში და, 
ამ დროს, ისევ ჩაესმა: – „თამარი გელოდება, შენ 
გელოდება, შოთა!” – ეს, ალბათ, მისი ბიძაშვი-
ლია, კრავაი... იგი მას უღიმის და ოქროთი მო-
ზარნიშებული კოშკისაკენ უთითებს. მართლაც, 
რა მშევნიერია, ოქროსფერი და ცისფერი ფერე-
ბით გადახლართული ეს საოცარი კოშკი?  ნეტავ 
ვინ უნდა იყოს იქ? ღრმა ფიქრს მიეცა რუსთვე-
ლი. გულის ბაგა-ბუგი კიდევ უფრო შეიგრძნო 
მაშინ,  როდესაც ციხე-დარბაზის ყველაზე მაღა-
ლი კოშკის სარკმელში უმშვენიერესი ქალწული 
გამოჩნდა.

– „თამარია, თამარი... ნამდვილად ისაა... 
ჩვენი მზე... შოთა, დაუქნიე ხელი...” – კვლავ  
ჩასძახოდა კრავაის ხმა  და თავადაც ესალმებო-
და მოცისფრო კოშკიდან მომზირალ ქალწულს...

***  
გმადლობთ, კრავაი ... აუცილობლად წამიყ-

ვანე თამართან... მე მას ვხედავ... 
ჩურჩულებდა დაჭრილი.

პატრონი

ზაზა ქინქლაძე 

მ ე ს ხ უ რ ი

მე მიყვარს ლექსი მესხისა, 
შოთასეული ეშხისა,
ვარძიის წყაროს ჩურჩული, 
ჩქამი თამარის ფეხისა,
ახალციხური ტევება 
სისხლისმქცეველი ხმლებისა,
ჭირთმენა შალვასეული, 
დუშმანთან წარბს არ შეხრისა;
გულს მიკლავს ათაბაგური 
განდგომა, ძმათა შერისხვა,
სევდა დახანძრულ ციხისა, 
დარანისა და ეხისა,
ერთიანობის დარღვევა, 
თავზე დაცემა მეხისა;
მე მიყვარს დედაბოძები 
დაჩუქურთმებულ ძველ ხისა,
ხანძთის, იშხანის, ხახულის 
ზართა რეკვა და ძელის ხმა,
მტკვრის ლურჯა,  თორის არწივი, 
ხერთვისზე ბუდე მერცხლისა,
ხან სიოს აკისკისება, 
ხანაც ღმუილი თერხვისა;
მე მიყვარს ხიხვი მესხური, 
მისი ზედაშე მესმისა,
ქვის, დევა საწნახელები, 
ტივები მუხა-ვერხვისა,
ძველ ტერასებზე რუდუნი 
მებაღისა და მეხრისა,
ხანდისხან შემოფეთება 
გადაკარგული ვეფხისა,
მე ფინტი მიყვარს მესხისა 
და დღემდე თავბრუ მესხმისა;
არამცთუ საფლავებიდან 
და ტაძრებიდან მესმის ხმა,
ფიცარიც მეჩურჩულება 
ხანძთელის ძველი მერხისა:
„ჟამი მოგველის, ხამს ერმა 
ფრთები კვლავაც აქ შეისხას –
აღდგეს მეფობა ივერთა! 
დიდება ღვთის და ერის ხმას!”

პოეზია

ავთანდილ 
მეგრელიშვილი

შენმა ღიმილმა დამათრო

(მომღერალ დებს – გოგოჭურებს)

შენმა ღიმილმა დამათრო,
შენი თვალების ბრიალმა,
რცხილის ცეცხლივით ამანთო
არაგვმა და დარიალმა.
გმირივით გამაამაყა –
შავი არაგვის ღრიალმა.
ხევსურეთო და თუშეთო,
ულამაზესო მხარეო,
ხალიჩებივით ნახატნო
გულ-სული გამიხარეო.
შენი გაზრდილის უარით
ცრემლები ჩუმად ვღვარეო,
თვალებზე არ შევიმჩნიე,
სულ გულში ვაღვარღვარეო.
ტარიელივით მატირე,
რარიგად არ დამღალეო.
შენმა ღიმილმა დამათრო,
შენი თვალების ბრიალმა,
რცხილის ცეცხლივით ამანთო
მზექალამ და დარიალმა.
გმირივით გამაამაყა,
შავი არაგვის ღრიალმა.

თქვა საქართველომ

ევროპა ვარ თუ აზია, –
ხომ ვარ ქალივით ლამაზი?
გინახავთ ჩემი ვარძია?
გინახავთ ჩემი არმაზი?!
გინახავთ ჩემი ასპინძა,
გმირი ქალაქი მამულის?
ბრძოლებით სახელგანთქმული,
სიკეთით სავსე, მამური?!
გინახავთ ჩემი კახეთი,
სამეგრელო და გურია?

გინახავთ ქართლი? ის ქართლი,
რომელიც ჩემი გულია?!
ჩემი მესხეთ-ჯავახეთი
თავის გმირული სახეთი?
თავის გმირული წარსულით
დიდებით შემოგარსული?!
რაჭა-ლეჩხუმ-იმერეთი,
აჭარა სასიმღერეთი.
ულამაზესი სვანეთი,
მწვერვალებიან ტყიანი,
ხევსურეთი და თუშეთი,–
ხალხით სულ ენაწყლიანით!
ულამაზესი მთა-ბარით
და ხალხით – სახელგანთქმულით.
სულით ძლიერი, უკვდავი –
სახელმწიფო ვარ ქართული!

ბორჯომი

რამდენჯერაც უნდა გნახო
შენ მაინც მხდი უნახავს,
ჩვენი მზეთუნახავი და
ჩვენი თვალჟუჟუნა ხარ.

შენს წიწვებში შარიშურობს
სიო, ნამით ნაბანი,
თავს გახურავს წლის ყოველ დროს
მარადმწვანე საბანი.

ჰაერმსუყევ, წყალმაჭარავ
კეკლუცო პატარძალო,
ჯანმრთელობის და სიცოცხლის
უებარო წამალო.

შენ ისეთი ლამაზი ხარ,
კაცი მზერით დათვრება,
შენთან მოსვლა, შენი ნახვა,
ქალივით მენატრება.

რამდენჯერაც უნდა გნახო,
შენ მაინც მხდი უნახავს,
ჩემი მზეთუნახავი და
ჩემი თვალჟუჟუნა ხარ!

ხოზე ადეიშვილი

ჩემო სახლიკაცებო

(ხიზაბავრაში გასაგზავნი ლექსი)

ადეიშვილების გვარი
სადაც წახვალთ, ადიდეთ,
მეც მიგულეთ – ჩემი თავი
თუკი სადმე დაგჭირდეთ.

მარტო არ დატოვოთ გული,
ოცნებებში დაღალეთ,
ხიზაბავრის სიყვარული
სიკვდილამდე ატარეთ.

ადათ-წესებს ნუღარ შეცვლით,
წინაპრები გახსოვდეთ,
ღირსეულად მოიქეცით,
ერთმანეთს არ დაშორდეთ.

გაუსწორეთ წარსულს თვალი,
არ დახედოთ ზევიდან,
გაუფრთხილდით – დრო და ხანი
არ გაუშვათ ხელიდან.

ვინმეს ცუდი არ იფიქროთ,
გულში უნდა ჩახედოთ,
ერთმანეთთან უნდა იყოთ,
ვიდრე ხართ და არსებობთ.

ადეიშვილების გვარი
სადაც წახვალთ, ადიდეთ,
მეც მიგულეთ – ჩემი თავი
თუკი სადმე დაგჭირდეთ.

ავთანდილ ივანიძე

***
სიხარულია ხანმოკლე,
ხანგრძლივი მხოლოდ დარდია . . .
სანთელი საკურთხეველთან
იმედის შუქით ანთია.

საწუთროვ, რაც არ მეკუთვნის, 
ხშირად იმასაც  მიბედავ, 
არ ვარგა ასე ცხოვრება, –
მხოლოდ იმედის იმედად.

***
დღეს დღე მიჰყვება, როგორც ზეცაში
წეროს კვალდაკვალ მიჰყვება წერო.
ბოლოს სიცოცხლეს სიკვდილი შეცვლის, 
რამდენიც უნდა ლექსები წერო.

***
უფლის შეწევნით იქაც სახლობენ –
საიქიოში, ცუდს არას ველი, 
რადგან უფალთან მიმაახლოებს
მარადიული სასუფეველი.

არ მჯერა

თუ საწყისია სიცოცხლისა აწ და მარადის
სიყვარული და... რაღად ახლავს ხოლმე 
 ღალატი?!
არა, ასეთი რამე მოხდეს ქვეყნად, 
 არ მჯერა,  –
არ ენდობოდეს მარცხენა ხელს კაცის 
 მარჯვენა:

მარცხენა ხელი რომ უსპობდეს პატრონს 
 იმედებს
და მარჯვენას კი შემოჰქონდეს  გულში 
 სიკეთე;
იყო ღამე და ცაზე იყოს  ნამგალა მთვარე,
გულს სურდეს მისი ხილვა, მაგრამ არ 
 სურდეს თვალებს...

არა, ასეთი რამე მოხდეს ქვეყნად, არ მჯერა,–
ცოცხლობდეს კაცი და სწყევლიდეს თავის 
 გაჩენას.
გულს თუ მოაკლდა სატრფოს გულის სითბო, 
 არ მჯერა, 
რომ არ იბრძოლო სიყვარულის გადასარჩენად.

***
შეუცნობელი მოლოდინი ისე ტკბილია, 
რომ აუხდენელ ოცნებებით მინდა ვიტანჯო...
და ასრულებულ ჩემს ოცნებებს, ათასს, 
 მილიარდს,
ეს მოლოდინის სატანჯველი მითხარ, რით არ სჯობს.

***
გაუმაძღრობამ ისე წაბილწა, 
დაუმახინჯა მთა-ველს პროფილი...
გთხოვთ, დამიბრუნოთ ის დედამიწა _–
გაურყვნელი და პირველყოფილი.

არაგველები

ვერ მოვასწარით და ვერ გავძეხით
ბრძოლით, მამულზე მწველი ლოცვებით...
ღმერთო, ერთხელაც წამოგვახედე,  –
ჩვენ ერთხელ კიდევ დავიხოცებით,  
რომ საქართველოს აღარ ენახოს
მომხდურისაგან ტანჯვა, წამება, 
საქართველოსთვის, საქართველოსთვის,
ერთხელ სიკვდილი გვეცოტავება!

ცხელა

ცხელა,  ქალაქს ადგას ნათელი, 
გვედრი, მიპასუხე ძმურად -
ამ მზემ თეთრყირმიზა ქართველი
როგორ დაგამგვანა მულატს.
გრძნობა მკლავს  გულზე მოწოლილი, 
ამ ხვატშიც სიცოცხლე ზეობს, 
ანთია ქალი კოცონივით...
ეს რა    შეგძლებია, მზეო!

პოეტი

ზიხარ მუდამ ოცნებების ქიმზე
და არ ფიქრობ მეოცნების ბედზე.
ქალი სოფლის ორღობედან გიმზერს, 
შენ კი... ცაში, ვარსკვლავებთან ეძებ.

კაცი აგერ დახრუკულა მზეზე, 
დაუწვია წუთისოფლის ღადარს, 
შენ კი... მასში სულ სხვა ფერებს ეძებ 
და მზეჭაბუკს ცის კვარცხლბეკზე ხატავ.

აგერ, მამულს დასდგომია რა დღე, 
ლუკმა-ლუკმა შეგვიჭამეს იგი ...
ფიქრს, ოცნებებს ავლებ დარდის სარტყელს, 
საშველს ეძებ თუნდაც ცხრა მთის იქით.

წილხვედრია ღვთისმშობლის და უფლის
საქართველო, და ყოველთვის გვჯერა –
გაეხსნება ცის ნათელი შუქი
და ღვთის ნებით იგი გადარჩება.

ზიხარ მუდამ ოცნებების ქიმზე, 
იშველიებ შეუცნობელ გუმანს
და იმდიდრებ სათქმელს, – ლექსით ივსებ, 
ლექსები კი... არასოდეს სდუმან.

უსმინე მშობელს

სიმშვიდე არის ადამიანის 
ქცევის და ხიბლის დამამშვენები,
ნაცვლად ნგრევის  და ნაცვლად ზიანის, _–
მამულს სჭირდება ხელი მშენებლის.

დასაბამიდან კაცობრიობას 
ქმნა სიკეთისა ლოცვად  უცვნია;
ვაი მას, ვისაც განსაცდელის ჟამს 
მოძმის გატანა არ შეუძლია.

უსმინე მშობელს, უსმინე ბაბუს, 
კვლავ ბევრს ისწავლი მათგან, ყმაწვილო!
ისე არ უნდა მოექცე მამულს,
ავის მსურველი რომ გააცინო.

სიბრძნე ძევს ხშირად კაცის დუმილში, 
არ გახდე ავი სიტყვის საკბილო, –
რომ შენს მოკეთეს და მამულიშვილს
ქვა ესროლო და დედა აგინო.

მკერდით დაიცავ, რომ არ გათელონ, 
აგურს აგურზე დადებ და როცა
კვლავ აღაშენებ  შენს საქართველოს – 
ბრძენი ხალხი და ღმერთი დაგლოცავს.

აფხაზებო, ძმებო!

არასოდეს არ ვყოფილვართ
ერთმანეთის მტრები;
რაც დრო გადის უფრო ვნაღვლობ,
უფრო მენატრებით.
ვინც მეგობრებს შორის ჩადგა, 
გააღვივა შუღლი –
მას ვამტყუნებ, თქვენთან მოსვლა 
მინდა მოყრა მუხლის;
ჩვენ ძმობა გვაქვს ძველისძველი, 
გვაქვს იმედი ხვალის;
მას ვერ ვიძმობთ, ვინც  გვიმუხთლა
და მოგვტეხა მხარი ...
მე სოხუმი მენატრება, 
საუბარი –  ტკბილი, 
თქვენც იხსენებთ, მჯერა, ძველ დროს
და ნატრულობთ თბილისს.
სამხრეთ ოსეთს (სამაჩაბლოს)
იგივ დარდი აწევს,
და ცრემლს მოგვრის, ვინც იხილავს
იქაც ამ ჩემს ნაწერს.
ჩვენ ერთნი ვართ, ერთი ჯიშის,
რას გაგვიგებს იგი –
ვისაც სხვა აქვს ხასიათი
კავკასიონს იქით.
აეცლება ჩვენს მთა - ველებს
ნისლი, დღეს რომ წვება ...
რა არ ხდება ძმებს შორის და 
კვლავ რჩებიან ძმებად!

*
დიდ ქვეყანასთან სილაღის 
სურვილი ჩვენ არ გაგვივა ...
მხარი მხარს მივცეთ, გველეშაპს 
ვიდრე არ შევუჭამივართ!ნახ. მ. დიაკონიძისა

პირველი წერილი 
მეგობარს

ვახტანგ 
გურგენიძე

მოხდა ისე, რომ ჩემი მეგობარი 
ავად შეიქმნა. სამკურნალოდ სა-
ქართველოს გარეთ გავაგზავნეთ. 
ველოდით მისი მდგომარეობის 
მაუწყებელ წერილს, მაგრამ არ 
ჩანდა. ზუსტად ერთი თვის შემდეგ 
მომდის ამანათი. გავხსენი და რას 
ვხედავ, –  წიგნთან ერთად 15 ფურ-
ცლის ორივე გვერდზე ნაწერი უს-
ტარია! გამეხარდა. დავიწყე კითხვა 
და... არც ერთი სიტყვა მისი ჯანმ-
რთელობის შესახებ. იგი მწერდა: 
„თავი დამავიწყა აქაურმა ექიმმა 
თავისი „მეცნიერული” დასკვნებით 
თანამედროვეობის მტკივნეულ სა-
კითხებზე... მე მას ვერაფერი გავა-
გებინე. მიკვირს, როგორ შეიძლება 
არსებობდნენ ასეთი ადამიანები! 
გიგზავნი მის „აზრებს” და, იქნებ, 
შენებურად მოსწერო პასუხი. მისი 
სახელია ივანე, მამის სახელი ნიკო-
ლოზი. იხსენი შენი მეგობარი! ამაზე 
გაჭირვებულს ვერ მნახავ”...

მეტი რა გზა მქონდა, გავეცანი 
ექიმის „აზრებს”, მოვამზადე წერი-
ლი და გავუგზავნე ჩემს მეგობარს, 
ივან ნიკოლაევიჩზე გადასაცემად. 
უცნობ ადრესატს, მოკითხვის შემ-
დეგ, ვუზიარებდი ჩემს შეხედულე-
ბებს „თანამედროვეობის  აქტუ-
ალურ პრობლემებზე”, როგორც ის 
უწოდებდა:

პატივცემულო ივან ნიკოლა-
ევიჩ!

გამოგიტყდებით, შენმა წერილ-
მა მეტად დამაფიქრა. სასაცილოდ 
მეჩვენება ახირებული მტკიცება 
შენი წარმოშობის, სისხლისა და 
ფერის უპირატესობის შესახებ!  
რატომ გავიწყდება, რომ შენ, ისე 
როგორც ყველა ადამიანი, წარ-
მოიშვი მილიონი წლის წინათ ერთი 
წინაპრისაგან. ნუ ვახსენებთ ჩვენი 
ცოდვით სავსე მაიმუნს. განსაკუთ-
რებულმა გეოგრაფიულმა გარემომ 
და ბუნებამ, ამას, თქვენთანაც და 
ჩვენთანაც,  დაწყებით კლასებში 
ასწავლიან, ჩვენს წინაპართა სხე-
ულის აგებულებასა და იერსახე-
ობაში თავისებური კორექტურა შე-
იტანა – ადამიანთა ერთი ნაწილის 
კანმა შავი ფერი მიიღო, მეორემ 
– ყვითელი, მესამემ – თეთრი. ასე-
თივე ცვლილებებია ინტელექტშიც. 
რა ვუყოთ, რომ დიდი ხნის წინათ, 
ჩვენი უძველესი წინაპარნი საც-
ხოვრებლად დედამიწის სხვადასხ-
ვა ზონაში მოხვდნენ და... შეეგუენ, 
შეიყვარეს, შეისისხლხორცეს კი-
დეც ეს მიწა-წყალი.

მაშ, ვინ მოგვცა უფლება, ჩემო 
ძვირფასო მეგობარო, შენი თავი 
გამოაცხადო „მაღალი” რასის წარ-
მომადგენლად. ან, ვინ მოგცა უფ-
ლება „მორჩილებაში” იყოლიოთ 
რომელიმე სხვა ფერის ხალხი, ანდა 
სურვილი გქონდეს ასეთი მოქმედე-
ბისათვის?!

შენ მედიდურობ კიდეც საკუთა-
რი ქვეყნის, ერის დამსახურებაზე, 
მის ღვაწლზე: „რომ შენმა მშობ-
ლიურმა ხალხმა დიდი როლი შეას-
რულა საერთო-საკაცობრიო პროგ-
რესში! უნიკალური წვლილი შეიტა-
ნა მსოფლიო კულტურის საგანძურ-
ში, რომ ამის შესახებ ლაპარაკობს 
მტერიც და მოყვარეცო. შენ ახსე-
ნებ სხვა ხალხებს, მათ შორის ჩემს 
ერსაც და ამბობ: – ისინი „უცნობი 
არიან” კულტურის ისტორიაშიო... 
მაგრამ შენ, თურმე, გქონია შესაძ-
ლებლობა ყოფილიყავი ჩვენთან და 
გაცნობოდი ჩვენს ცხოვრებას. განა 
ჩვენ შენზე ნაკლებად გვიყვარს ჩვე-
ნი სამშობლო, დედა, ხალხი, მისი 
„პატარა” ისტორია, მისი კულტუ-
რა... ხალხი, რომელმაც საუკუნეებს 
გაუძლო”... გავიწყდება, რომ ჩვენ 
შორეულ წინაპარს, სიცოცხლისათ-
ვის, არსებობისათვის, აუცილებ-
ლობამ – არსებულმა პირობებმა – 
„უკარნახა”, თავისებურად ამოეღო 
ხმა, შველა ეთხოვა ღმერთებისათ-
ვის, მეზობლებისათვის, მეგობრე-
ბისათვის, გაეგებინებინა თავისი 
წუხილი და სიხარული, გამოეხატა 
თავისი გრძნობები.

ამიტომ ვამბობთ, რომ  ყოველი 
ადამიანი იმ გარემოს შვილია, რო-
მელშიც  წარმოიშვა და ცხოვრობს... 
ასე წარმოიშვნენ ცალკეული, ე.წ. 
ეროვნული ენები, – მეტყველების 

სხვადასხვა ფორმები, სხვადასხვა 
სახეობანი...

უადგილოდ არ მიმაჩნია, ჩემო 
მეგობარო, რომ ჩვენი „პატარა” 
ენის დიდ პედაგოგს დედაენა წარ-
მოდგენილი ჰქონდა როგორც ერის 
ძვირფასი სალარო, დაუსრულებე-
ლი რვეული, რომელშიც დაცულია 
მთელი სიმდიდრე ხალხის გონები-
სა, ფანტაზიისა და გულისა, ნაფიქ-
რალისა, ნაგრძნობისა და ნამოქ-
მედარისა, რომ მისი შესწავლა, ამ 
სალაროს დაუფლება, პიროვნებას 
აკავშირებს ერის სულთან და გულ-

თან, მის ხანგრძლივ ისტორიულ 
ცხოვრებასთანო. ასეთია შენთვის 
შენი, ხოლო ჩემთვის ჩემი სათაყვა-
ნებელი მშობლიური ენა.

ძვირფასო ივან! შენ იმეორებ 
იმათ აზრს, ვინც დასცინოდა პა-
ტარა ერებს, მათ კულტურას, ენას 
და ეროვნულ თავისებურებებს, 
ისინი იმასაც გვიკიჟინებენ, რომ 
გამარჯვების დღიდანვე ეროვნუ-
ლი ენები სულ უფრო და უფრო 
შემოისაზღვრებიან საშინაო მოხ-
მარების სფეროთი და ისეთივე ად-
გილს დაიჭერენ, როგორც უჭირავს 
რომელიმე ძველ საოჯახო ავეჯს, 
რომელსაც სათუთად ინახავენ, მაგ-
რამ არავითარ პრაქტიკულ მნიშვ-
ნელობას არ ანიჭებენო. ეს, არც 
მეტი და არც ნაკლები, ბოდვაა! 
სამაგიეროდ, მოუსმინეთ, რას ამ-
ბობდა ერთი რუსი პედაგოგი: არ 
არსებობს უფრო აუტანელი ძალა-
დობა, ვიდრე ის, როდესაც სურთ 
ხალხს წაართვან მის გარდასულ 
წინაპართა უამრავი თაობის მიერ 
შექმნილი მემკვიდრეობის ჩირაღ-
დანი – დედაენა. ენაში სახიერდება 
მთელი ხალხი და მთელი მისი სამ-
შობლო; ხალხის სულის შემოქმედი 
ძალით მასში აზრად, სურათად და 
ბგერად აისახება სამშობლოს ცა, 
მისი ჰაერი, ფიზიკური მოვლენები, 
მისი ჰავა, ველები, მთები და ხე-
ობები, მისი ტყეები და მდინარეები, 
მისი ქარიშხლები და ჭექა-ქუხილიც 
კი... ენაში აირეკლება არა მარტო 
ბუნება სამშობლო ქვეყნისა, არა-
მედ ხალხის სულიერი ცხოვრების 
მთელი ისტორია. ხალხის თაობანი 
ერთმანეთს ცვლიან, მაგრამ თითო-
ეული თაობის ცხოვრების შედეგები 
რჩება ენაში შთამომავალთა მემკ-
ვიდრეობად. დედაენის საგანძურში 
თაობები ერთმანეთზე ალაგებენ 
გულის ღრმა ძგერის ნაყოფს, ის-
ტორიულ მოვლენათა, რწმენათა და 
შეხედულებათა ნაყოფს, განცდილი 
ჭირისა და ლხინის კვალს – მთელ 
თავის სულიერ ცხოვრებას.

განა შეიძლება ეროვნებაზე ვი-
ლაპარაკოთ მშობლიური ენის, ფსი-
ქიკური წყობისა და ეთნოგენეზისის 
გარეშე? განა ეს, და მხოლოდ ეს, 
ფენომენები არ წარმოადგენენ სპე-
ციფიკურს, რომელიც განასხვავე-
ბენ ერს სხვა ერისაგან?

ჩემო ივან! შენ ისიც გაინტერე-
სებს, როგორ ვიცავთ და როგორ 

ვიყენებთ კულტურულ ტრადი-
ციებს. ამის შესახებაც მოგახსენებ 
ჩემს თვალსაზრისს: ამას წინათ, 
ჩემმა ერთმა მეგობარმა, აღფრ-
თოვანებით გამომიწოდა წიგნი-
ალბომი ჩემი სამშობლოს შესახებ 
და მითხრა: – თუ ძმა ხარ, დახედე 
ამ გვერდს! ეზოში ქვევრისთვის 
თავი მოუხდია და კოპეთი ხელში 
(კოპეს ღვინის ამისაღებად მსხლის 
მსგავსი გოგრისაგან გაკეთებულ 
ჭურჭელს ვეძახით), სამფეხზე ჩა-
მომჯდარი, თვალებში შეჰყურებს 
კეთილ მეზობელს, რომელსაც ღვი-

ნით სავსე ჭიქა ხელში უჭირავს 
და მასპინძელს ულოცავს შრომის 
მადლს... რა მშვენივრად მოჩანს მა-
მა-პაპეული ყაიდის კარ-მიდამო... 
როცა ასეთ სურათებს ვუყურებო, 
პირდაპირ ჟრუანტელი მომდისო... 
რა ძალა აქვს ამ დალოცვილ მშობ-
ლიურ სოფელსო...

დიახ, ასე გვაჯადოებს მშობლი-
ური ქვეყნის სურნელება, მისი სა-
ოცარი სილამაზე, მისი ეგზოტიკა. 
მაინც რა არის ის ძალა, რომელიც 
ასე მაგნიტივით გვიზიდავს ყვე-
ლას?! იმ დასკვნამდე მივდივართ, 
რომ ეს ძალა, მამა-პაპისეული ტრა-
დიციებისადმი მიზიდულობის მიზე-
ზი, – უფრო რთული ასახსნელია, 
ვიდრე ჩვენ გვეჩვენება. ეს უხილავი 
ძალა, ჩვენი მტკიცე რწმენით, წი-
ნაპართა კულტურაა! მათი ათასწ-
ლოვანი შრომისა და ცხოვრების 
მატიანეა, რომელიც ერთნაირად 
გვხიბლავს და გვაოცებს, ეს გლეხი 
კაცის შრომასა და ზნეობაზე აღ-
მოცენებული უმდიდრესი შემოქმე-
დებაა, რომელზედაც იფურჩქნება 
ყოველი თაობის კულტურა და სამ-
შობლოსადმი სიყვარულის ჩაუქრო-
ბელი „სული”.

დღეისათვის, ჩემო ივან, არავის 
გადაჭარბებულად არ უნდა მოეჩ-
ვენოს ურთიერთობის მრავალმხ-
რივი და მრავალფეროვანი გზებისა 
და ე.წ. არხების არსებობა ხალხთა 
დაახლოებისათვის (და არა  ასი-
მილაციისათვის), კულტურათა 
ურთიერთგამდიდრებისა (და არა 
შერწყმისათვის – როცა ყოველი 
ერი იცავს და ანვითარებს თავის 
ისტორიულად ჩამოყალიბებულ 
წეს-ჩვეულებებსა და ტრადიციებს 
და, ამავე დროს, მათ იყენებს სხვა 
ხალხებთან მეგობრობისა და კულ-
ტურული  ურთიერთობისათვის! 
რას დაემსგავსებოდა სამყარო ამის 
გარეშე?!

არც ის უნდა გვავიწყდებოდეს, 
რომ ჩვენ წარსულიდან ყველაფერს 
როდი ვითვისებთ, პირიქით, – ვი-
ღებთ მხოლოდ იმ მემკვიდრეობას 
და შემოქმედებას, რაც კარგია, ლა-
მაზია, პროგრესულია, იმას, რაც 
ჰუმანურია და ეხმარება როგორც 
ერის, ისე მსოფლიო ხალხთა სუ-
ლიერ მოთხოვნილებებს, – ჩვენი 
(ჩემი და შენი) მეგობრობისა და 
სიყვარულის სულისკვეთებით ვი-
ტოვებთ მემკვიდრეობის იმ ფორ-

მებს, რომლებიც სიყვარულისა და 
ურთიერთ პატივისცემის გრძნობით 
აკავშირებს და მომავალშიც დააკავ-
შირებს ყველა ქვეყნისა და ხალხთა 
ახალ-ახალ თაობებს.

კარგად მოგეხსენება, ჩემო შო-
რეულო მეგობარო, რომ, როგორც 
დასაწყისში მოგახსენე, არა მარტო 
ადამიანი, არამედ დედამიწაზე ყო-
ველი არსება შეგუებულია სამყაროს 
იმ მონაკვეთს, სადაც იგი გაჩნდა, 
ცხოვრობს და, ბუნებრივია, არ არ-
სებობს უფრო ძვირფასი ადგილი 
მისთვის... ადამიანმა ამ ადგილს 

დაარქვა სამშობლო, რომელიც, დე-
დის ძუძუისა არ იყოს, „არ გაიცვ-
ლების სხვაზედა”. აქ, ამ მშობლიურ 
კუთხეში, ჩვენმა წინაპრებმა ააშე-
ნეს პირველი თავშესაფარი – ქოხი. 
შუა ქოხში აანთო ხელოვნური მზე 
– კერა და აქვე დაიმარხნენ... თა-
ობა თაობას მისდევდა და წარსულს 
ბარდებოდა, დროის გამანადგურე-
ბელი ძალა ყველაფერს დავიწყების 
ბურუსში აქცევდა, – ისპობოდა ყვე-
ლაფერი, მაგრამ რჩებოდა წინა თა-
ობათა გამოცდილება, ცოდნა, იგი 
სძლევდა დროს... ამიტომ, ხატოვ-
ნად რომ ვთქვათ, ადამიანის გამოც-
დილებათა მდინარებაში, მის ულე-
ველ ზღვასა თუ ოკეანეში, ყოველთ-
ვის მოჩანს ჩვენი წინაპრის ნაღვაწის 
მარადიული ნაკადული, რომელიც 
მაცოცხლებელი ძალით რწყავს მო-
მავალ თაობათა სულიერ სამყაროს.

ბრძენნი ამა ქვეყნისანნი გვაფ-
რთხილებენ, რათა არ დავივიწყოთ 
წინაპართა ისტორია; გვახსოვდეს, 
რომ, ვინც წინაპრებს უჯერებს, 
ის თავის თავს იზღვევს შესაძლო 
უბედურებისაგან; რომ წინაპრები 
ყოველთვის ჩვენთან,– შთამომავ-
ლებთან ერთად ცხოვრობენ, ისი-
ნი ჩვენთან არიან (ნადირობისას, 
ღრეობისას... კოსმოსში ფრენისას), 
ჩვენთან ერთად ცხოვრობენ, – ცუ-
დისათვის გვსჯიან და კეთილი საქ-
მისათვის გვაჯილდოებენ; ისინი 
ჩვენთან ერთად ცეკვავენ და ჩვენ-
თან ერთად ტირიან... ცოცხლობენ 
იმ ტრადიციებში და წეს-ჩვეულე-
ბებში, რომლებიც გადმოგვეცა 
მათგან; მათ გვასწავლეს თესვა, 
მკა... პურის გამოცხობა, საჭმლის 
დამზადება, სხვათა შორის, ის კერ-
ძებიც, რომლებიც ჩვენთან ყოფნი-
სას, შენ ასე მოგწონებია, თურმე...

რამდენი ძვირფასი რამ დავ-
კარგეთ, ჩვენი დაუდევრობით! 
ვგრძნობთ ამას და ვნანობთ, საოც-
ნებო გვიხდება „წარსულში გასეირ-
ნება” ტივით, ცხენითა და ურმით... 
ამ „სიღარიბეს” გრძნობს დღეს 
ჩვენი სამყარო, ჩემო მეგობარო და 
ეძებს გამოსავალს, ჰქმნის მუზეუმ-
სოფლებს, აღადგენს ძველ წეს-ჩვე-
ულებებს, ცდილობს გააცოცხლოს 
ისტორია თავისი მრავალფეროვნე-
ბით... ბევრ რამეში დავიგვიანეთ, 
მაგრამ, რაც შეიძლება გადავინარ-
ჩუნოთ, ამისათვის „დროის დაკარგ-
ვა”, ჩვენი ღირსების საქმედ იქცა. 

ბოლოს და ბოლოს, ადამიანები 
არ უნდა დაემსგავსონ მანქანის 
ცოცხალ დანამატს... ადამიანებმა 
კვლავინდებურად უნდა იცინონ, 
იტირონ, იცეკვონ, იმღერონ, ითა-
მაშონ...

ძვირფასო ივან! ამას წინათ 
ჩემი ერთ-ერთი გარდაცვლილი 
მეგობრის მეუღლემ მომიტანა თა-
ვისი ქმრის არქივიდან ე.წ. ლიტე-
რატურული „ესკიზები”! მას თავის 
სიცოცხლეში არასოდეს არაფერი 
დაუბეჭდია, – გადავათვალიერე. 
მეტად საინტერესო მასალა აღმოჩ-
ნდა. ისინი, თავისი შინაარსით, ჩვე-
ნი დღევანდელი წერილის თემასაც 
ეხმაურება.

გიგზავნი ზოგიერთ ამონა-
რიდს:

„– დღეს ეროვნული „სულის” 
შენარჩუნება მთავარი პრობლემაა 
მთელ სამყაროში... მე-20 საუკუნის 
დედამიწის მრავალ მხარეში დუღს 
და გადმოდის რასისტული ვულკა-
ნის ტრაგიკული ლავა და კაცობ-
რიობას, განსაკუთრებით პატარა 
ერებს წალეკვა-გადაბუგვით ემუქ-
რება...

– იღუპება მცენარეულობა, 
იღუპება ბუნება... რაც გადაგვრჩა, 
დავიცვათ, უპირველესად – ბუნება, 
ჩვენი დედა, ჩვენი მშობელი, ჩვენი 
მკურნალი და მაცოცხლებელ-მა-
საზრდოებელი...

– უსამშობლო დედამიწაზე არ 
არსებობს არც ერთი ადამიანი, 
არც მოიძებნება ვინმე, რომელ-
საც ცხოვრება ისე დაემთავრები-
ნოს, რომ ერთი ცრემლი მაინც არ 
დაეღვაროს უნეტარესი და უსაყ-
ვარლესი საკუთარი მშობლიური 
მხარისათვის, გულისწყრომა არ 
გამოეთქვას მამულის ავად მახსე-
ნებლისათვის...”

მე, ჩემო ივან, ღმერთი მწამს და 
ეს ღმერთი ჩემი სამშობლოა! დამე-
თანხმებით, რომ ყოველმა ადამიან-
მა უნდა იზრუნოს თავისი სამშობ-
ლოსათვის, თავისი ქვეყნისათვის. 
დიდი ქართველი პოეტის ნიკოლოზ 
ბარათაშვილის თქმისა არ იყოს – 
„რადგანაც კაცი გქვიან, შვილნი 
სოფლისა, უნდა კიდეცა მივსდიოთ 
მას, გვესმას სოფლისა”... სხვა 
მხრივ, ადამიანის სიცოცხლის გა-
მართლებას აზრი არ ექნებოდა!

ყოველი ეპოქის მთავარი ამო-
ცანა სწორედ ამაში მდგომარეობს, 
–  ადამიანი უნდა მივიდეს იმ ად-
გილამდე, საიდანაც მას შეეძლება 
დაიწყოს თავისი მისიის შესრულე-
ბა; რომ მისმა მოქმედებამ სიკეთე 
მოუტანოს საზოგადოებას, გააუმ-
ჯობესოს იგი. დიდი ჩეხი მოაზროვ-
ნე კომენსკი რომ მოვიშველიოთ: 
„ადამიანი ყოველთვის პასუხისმ-
გებლობას უნდა გრძნობდეს სამ-
ყაროს წინაშე, რომ მან არა მარტო 
უნდა შეიცნოს, არამედ გამოასწო-
როს კიდეც ხალხის მიერ დაშვებუ-
ლი შეცდომები...”

– განა ამ მიზანს არ ისახავს, 
ჩემო ივან, ჩვენი საუკუნის ყველა 
ქვეყნის ადამიანთა გამოსვლები, 
მიტინგები, კრებები, გაფიცვები და 
სხვ.,  რომელთა მთავარი მოთხოვ-
ნაა ადამიანის, საზოგადოებისა და 
ეროვნული უფლებების დაცვა, ამ 
მიმართებით დაშვებული შეცდო-
მების გამოსწორება?! განა დღე-
ვანდელი მსოფლიოს ხალხთა აღშ-
ფოთების ექო ომების, შიმშილის, 
გაუნათლებლობის, დესპოტიზმის, 
შოვინიზმის და მრავალი სხვა „იზ-
მის” წინააღმდეგ, ამის მკაფიო და-
დასტურება არაა?!

ყოველთვის უნდა გვახსოვდეს, 
რომ სხვადასხვა ერის ხალხთა მე-
გობრული ურთიერთობანი წარ-
მოადგენენ სიყვარულისა და სიკე-
თის იმ ნაკადულებს, რომლებიც 
გარდაიქმნებიან ბობოქარ მდინარე-
ებად და, საჭიროების ჟამს, წალე-
კავენ ყოველივე იმას, რაც და ვინც 
ბოროტების სახით წინ აღუდგება 
ხალხთა მშვიდობიან ცხოვრებას – 
„კაცობრიობის სილამაზეს”.

იმედი მაქვს, ყოველივე ზემოთქ-
მულის შემდეგ, გადახედავთ თქვენს 
ახირებულ აზრებსაც პატარა ერებ-
თან დამოკიდებულების საკითხებში 
და თქვენ – პაციენტთან, – პატარა 
ერის წარმოადგენელთან (ჩემ მეგო-
ბართან), დაამყარებთ „მშვიდობას”!

საქართველოს რესპუბლიკური 
არქივის ფონდი N303/567

(გაგრძელება იქნება)

ნესტან სულავა
„ვეფხისტყაოსანში” მთავარ გმირებთან 

ერთად წარმოსახულნი არიან არამთავარი პერ-
სონაჟები, ე.ი. ისეთი პერსონაჟები, რომელთა 
გარეშე პოემის სიუჟეტი სრულყოფილი არ იქნე-
ბა. შოთა რუსთველი ხატავს იმგვარ ადამიანებს, 
რომლებიც ინდივიდუალური თვისებების მქო-
ნენი არიან და რომელთა მოქმედებას მაღალი 
ღირებულებები წარმართავს. ამიტომ ამბავთან 
შედარებით პოემაში უფრო მეტად ადამიანს ენი-
ჭება მნიშვნელობა. „ვეფხისტყაოსნის” პერსო-
ნაჟები მოყვასური თავგამოდებით, ჰუმანურო-
ბით, მიჯნურისადმი, საზოგადოდ, ადამიანისად-
მი სიყვარულით,  ზნეობრივი პრინციპების ერთ-
გულებითა და დაცვით, სრულყოფილებისაკენ 
სწრაფვით, სამართლიანობით, სიკეთის დასამკ-
ვიდრებლად და ბოროტების დასამარცხებლად 
იბრძვიან. ცხადია, თავიანთი მიზნის ასრულებას 
მთავარი პერსონაჟები, ფიზიკურად, გონებრი-
ვად და ზნეობრივად სრულყოფილი ადამიანები, 
სხვათა დაუხმარებლად ვერ შეძლებდნენ და გა-
მარჯვებას ვერ მიაღწევდნენ. მთავარ პერსონა-
ჟებს მუდმივად ახლავთ ერთგული ადამიანები, 
რომელთა ბედნიერება პატრონების ბედნიერე-
ბის გარეშე წარმოუდგენელია. ერთ-ერთი ამგვა-
რი ნესტან-დარეჯანის განუყრელი მხლებელი, 
მსახური ასმათია.     

შუა საუკუნეების აღმოსავლურ და დასავ-
ლურ ლიტერატურაში ყურადღებას იქცევს 
გამდელის//ძიძის საინტერესო სახე. ამ მხრივ 
აღმოსავლური ლიტერატურიდან უნდა დავა-
სახელოთ „ვისრამიანი”, ხოლო დასავლურიდან 
– „წიგნი ტრისტანისა და იზოლდასი”. ამ თხზუ-
ლებებში წარმოსახულ პერსონაჟ ძიძათაგან, 
გამდელთაგან, მოახლეთაგან სრულიად განს-
ხვავებულია „ვეფხისტყაოსნის” პერსონაჟი ას-
მათი, მთავარი პერსონაჟის ნესტან-დარეჯანის 
მოახლე, რომლის სახე სხვა ლიტერატურული 
თხზულებების მსგავს პერსონაჟებთან შედარე-
ბისას დემითოლოგიზებული და დეკოდირებუ-
ლია. საზოგადოდ, პოემაში ბევრი რამ არის რე-
მითოლოგიზებული, მაგრამ დემითოლოგიზებუ-
ლი და დეკოდირებულიცაა. ამგვარ ხატ-სახეთა 
რიგშია ასმათი გასააზრებელი.

ნესტან-დარეჯანთან ყველაზე ახლოს ასმა-
თია, ნესტან-დარეჯანის ყოველი ნაბიჯი, მისი 
სულის მოძრაობა იცის, გრძნობს მის ბუნებას, 
ღრმად სწვდება მის სურვილებს, რით ცოცხ-
ლობს და რაზე ოცნებობს. ინდოეთის მეფის 
ასული მხოლოდ ასმათს ენდობა, მის გარეშე 
ტარიელთან ურთიერთობა ვერც წარმოუდგე-
ნია და შეუძლებელიცაა. ასმათი ნაწარმოების 
მთავარ მოქმედ გმირთა მესაიდუმლე და დამხ-
მარეა. ინდოეთის მეფის ასული მისი საშუალე-
ბით ახერხებს მიჯნურთან შეხვედრებს, მასთან 
ურთიერთობის მოგვარებას. 

ასმათი არაა სამეფო საგვარეულოსა და 
წრის წარმომადგენელი, იგი ნესტან-დარეჯან-
თან შედარებით უფრო დაბალ საფეხურზე 
დგას, მაგრამ არც სოციალური კიბის ყველაზე 
დაბალ საფეხურზე მყოფია, შესაძლოა არის-
ტოკრატიულ წრესაც კი ეკუთვნოდეს, რადგან 
ჩვეულებრივ მეფის ასულებს მოახლეებად მათ-
ზე ოდნავ დაბალი სოციალური წრის წარმომად-
გენელი ჰყავდათ. ამას ისიც მოწმობს, რომ თვით 
ასმათსაც ჰყავს მონები, რაც მისი სოციალური 
სტატუსის შესახებ გვიქმნის წარმოდგენას. მისი 
ერთგულება ნესტან-დარეჯანისა და ტარიელის 
მიმართ სოციალურმა მდგომარეობამაც განა-
პირობა. იგი ვალდებულია, თანაგრძნობა გა-
უწიოს და დაეხმაროს პატრონს, თანაუგრძნოს 
მას, მხარში ამოუდგეს და უერთგულოს. მაგ-
რამ ნესტან-დარეჯანისა და ტარიელის მიმართ 
მისი დამოკიდებულების მხოლოდ სოციალურ 
ვალდებულებაზე დაყვანა ასმათის სახეს გაა-
უფერულებდა, რადგან ნესტან-დარეჯანი და 
ტარიელი ასმათს დას და მეგობარს უწოდებენ, 
რაც პატრონყმური მოვალეობის შეგნებასა და 
ურთიერთობაზე მაღლა დგას. ასმათს დას უწო-
დებს ავთანდილიც, რადგან მათ შორისაც მოყ-
ვასური ურთიერთობა მყარდება.

„ვეფხისტყაოსანში” ასმათი პირველად გა-
მოჩნდა ავთანდილის გამოქვაბულში მისვლისას. 
ასმათისა და ავთანდილის პირველი შეხვედრა 
მრავალმხრივ საყურადღებო და მნიშვნელოვა-
ნია, რადგან პოემის ორი მთავარი პერსონაჟის 
მეგობრული შეყრა სწორედ ამ შეხვედრამ გან-
საზღვრა. 

როგორი იყო ასმათისა და ავთანდილის 
შეხვედრა გამოქვაბულში? ასმათი შვიდი წლის 
განმავლობაში ადამიანებს, საზოგადოებას მოწ-
ყვეტილი იყო, გამოქვაბულში ძე-ხორციელი 
არავინ მისულა, ისეთი ადამიანიც არ ეგულება, 
ვინც ტარიელის რთულ ფსიქოლოგიურ მდგო-
მარეობას ჩასწვდება, თავის პიროვნულ ინტე-
რესებზე მაღლა დადგება და დახმარების ხელს 
გაუწვდის. მისთვის არც ის იქნება მოულოდნე-
ლი, რომ ტარიელის ამბით დაინტერესებულმა 
პიროვნებამ, ე. ი. ავთანდილმა, თავის მიზანს 
თუ ვერ მიაღწია, ასმათი სიცოცხლესაც კი გა-
მოასალმოს, რისთვისაც ასმათი მზადაა. მეტიც, 
ასმათის შეხედულებითა და სიტყვის თანახმად, 
იგი სიკვდილში შვებას პოვებს. ამას ავთანდილი-
სა და ასმათის საუბარი მოწმობს.  

გავიხსენოთ, რა უძღვის წინ ავთანდილისა 
და ასმათის, შემდეგ კი ავთანდილისა და ტარი-
ელის პირველ შეხვედრას გამოქვაბულში, რო-
გორი მაგალითი აქვს ავთანდილს უცხო მოყმის 
ქცევისა ადამიანებთან შეხვედრისას, ხოლო 
უცხო მოყმის ამგვარი ქცევა ავთანდილისა და 
ასმათის შეხვედრის შეფასებისას კონცეპტუ-
ალურ ღირებულებას იძენს. უცხო მოყმის გზა-
კვალისა და საცხოვრისის მიგნების შემდეგ ავ-

თანდილის მიზანი მასთან უსაფრთხო, უომრად 
შეხვედრაა; აქამდე მას ორჯერ ჰქონდა შემთ-
ხვევა, რომ ადამიანებთან, საზოგადოებასთან 
უცხო მოყმის შეხვედრისა და ურთიერთობის 
მოწმე გამხდარიყო. ამიტომ ფრთხილობს ავ-
თანდილი, რადგან გრძნობს, იცის, უცხო მოყ-
მე თავისთან ახლოს არავის უშვებს. ამიტომაც 
უცხო მოყმესთან ერთად გამოქვაბულში მცხოვ-
რები ქალის, ასმათის გაცნობა მიაჩნია ვეფხისტ-
ყაოსან მოყმესთან უბრძოლველად შეხვედრის 
საფუძვლად. ავთანდილი იმასაც ფიქრობს, 
რომ ასმათი და უცხო მოყმე მიჯნურები არიან, 
უდაბნოში, გამოქვაბულში მარტო მცხოვრები 
ქალისა და კაცის სხვაგვარი ურთიერთობა ვერც 
წარმოუდგენია. ამიტომ მიიჩნევს ასმათს შუამ-

დგომელ პიროვნებად, რო-
მელსაც შეუძლია შეხვედრა 
არა მტრულად, რის მოწ-
მეც ორჯერ იყო ავთანდი-
ლი, არამედ მეგობრულად, 
მოყვასურად წარმართოს. 
მაგრამ ასმათის მხრიდან 
ავთანდილს დიდი წინააღ-
მდეგობა შეხვდა; ქალზე 
მხოლოდ ავთანდილის მიერ წარმოთქმულმა 
მხოლოდ ერთმა სიტყვამ იმოქმედა, ესაა სიტყ-
ვა „მიჯნური”, რომელმაც ქალს გული მოულბო 
და დაჰპირდა, რომ ტარიელს შეახვედრებდა, თუ 
მის ნებას დაჰყვებოდა.    

გამოქვაბულში ავთანდილის და ასმათის 
შეხვედრა მათი ფსიქოლოგიური მდგომარე-
ობის შესასწავლად იქცევს ყურადღებას, რად-
გან, ერთი მხრივ, თუ ავთანდილის პიროვნულ 
თვისებებს, სიბრძნესა და იშვიათი დაკვირვების 
უნარს წარმოაჩენს, მეორე მხრივ, ასმათის სუ-
ლიერ სიმაღლეს, ზნეობრივ სახეს, მეგობრის 
მიმართ ერთგულებას გვიჩვენებს. პოემის სი-
უჟეტის განვითარებაზე დაკვირვება მოწმობს, 
რომ ავთანდილი მოქმედებისას უმეტესად 
შემოვლით გზას ამჯობინებს, პირდაპირ მისვ-
ლას, შეტევას ხერხის გამოყენება ურჩევნია, 
რადგან პირდაპირობამ შესაძლოა დადებითი 
შედეგი ვერ მოუტანოს. ავთანდილს, როგორც 
ფსიქოლოგიურად გაწონასწორებულ ადამიანს, 
შეგნებული აქვს თავისი მძიმე მდგომარეობა 
უცხო მოყმის ძებნის პროცესში, ამიტომ მისი 
პოვნის შემდეგ, გამოქვაბულიდან ქალის გა-
მოსვლამ ააჩქარა და ასმათთან შეხვედრისას 
სულსწრაფობამ შეიპყრო, რაც შეიძლება მალე 
უნდოდა გაეგო ვეფხისტყაოსანი მოყმის ამბა-
ვი. როგორც ჩანს, იგი ქალისგან მკვეთრ რეაქ-
ციას არ ელოდა. ტარიელის ამბის მოთხრობის 
შესახებ ასმათის უარი მისივე ფსიქოლოგიური 
მდგომარეობით აიხსნება, რადგან შვიდი წლის 
განმავლობაში ადამიანებს, საზოგადოებას 
მოწყვეტილია, გამოქვაბულში არავინ მისულა, 
არც ისეთი ადამიანი ეგულება, ვინც ტარიელის 
რთულ ფსიქიკურ მდგომარეობას ჩასწვდება, 
პიროვნულ ინტერესებზე მაღლა დადგება და 
დახმარებას გაუწევს. მისთვის არც ის იქნებოდა 
მოულოდნელი, რომ ტარიელის ამბით დაინტე-
რესებულმა პიროვნებამ, თუ თავის მიზანს ვერ 
მიაღწია, მოკლას კიდეც; პირიქით, ასმათი ამით 
შვებას პოვებდა. ამას ავთანდილისა და ასმათის 
საუბარი მოწმობს. 

მკითხველისთვის უცნობია, რა ცეცხლი 
წვავს ასმათს, რა აწუხებს, რა აღელვებს. ყოვე-
ლივე ეს მისადმი ინტერესს კიდევ უფრო მეტად 
აღვივებს. თავდაპირველად ისეთი აზრიც ჩნდე-
ბა, თითქოს ასმათის „მწველი ცეცხლი” მიჯნუ-
რობის ცეცხლია და ეს უცხო მოყმისადმი სიყვა-
რულის ცეცხლია, რადგან ავთანდილის თვალით 
დანახული რეალობა ისაა, რომ უცნობი რაინდის 
თავშესაფარ გამოქვაბულში ცხოვრობს ახალ-
გაზრდა ქალი, რომელსაც „წვა აქვს ცეცხლისა 
ცხელისა”. ფაქტობრივად, ავთანდილს ეჭვი 
არც უნდა ეპარებოდეს, რომ გამოქვაბულის 
ბინადარნი მიჯნურები არიან. ეს მომენტი შოთა 
რუსთველის პოემის კომპოზიციაში მეტად 
მნიშვნელოვანი მხატვრული ხერხია, რომელიც 
საკვანძო ეპიზოდის როლს ასრულებს. თუმცა 
მალევე ირკვევა, რომ ეს ასე არაა და გამოქვა-
ბულის ბინადარნი მიჯნურები არ არიან. ინ-
ტერესი კიდევ უფრო ღვივდება, რადგან ქალი 
საიდუმლოს იმთავითვე არ ამხელს. მხოლოდ 

მას შემდეგ, როდესაც ავთანდილის სინანულს 
დაინახავს და გული მოუბუნდება, თავის სახელს 
ამცნობს და იმასაც განუცხადებს, რომ ისინი 
ერთმანეთის მიჯნურები არ არიან.

ასმათი აღსავსეა სულიერი სიმდიდრით, გა-
მოირჩევა ნებისყოფის სიმტკიცით და იშვიათ 
ერთგულებას იჩენს, როდესაც უცხო მოყმის სა-
იდუმლოებას არ ამხელს. ტარიელის მსგავსად, 
ასმათმაც დაკარგა ცხოვრების ხალისი, რადგან 
ნესტანის სახით სიკეთე, მშვენიერება მიეფა-
რა თვალს. ტარიელთან ერთად გამოქვაბულში 
დამკვიდრებული ასმათი თითქმის სულ მარტოა, 
რადგან ტარიელი ქვაბში დიდხანს ვერ ჩერდება. 

დიალოგი, რომელიც ასმათსა და ავთან-
დილს შორის გამოქვაბულში გაიმართა, ორივე 

პერსონაჟის ფსიქოლოგიურ პორტრეტს ხატავს. 
ერთი მხრივ, თავიდან ავთანდილი სამი წლის 
განმავლობაში გადატანილი ტანჯვა-წამების 
შემდეგ, ნაპოვნი უცხო მოყმის ამბის შეტყობას 
მისთვის ჩვეული სიდინჯითა და სიბრძნით შე-
ეცადა, მხოლოდ ასმათისაგან უარის მიღების 
გამო შეიპყრო მოუთმენლობამ და უკიდურეს 
ზომას მიმართა, ქალი შეიპყრო, დანა მოუღე-
რა და მოკვლით დაემუქრა, თუ „პირ-ბაკმიანი” 
მოყმის ამბავს არ უამბობდა; ასეთი მეთოდის 
გამოყენება რომ მცდარი აღმოჩნდა, ავთანდილი 
მალევე მიხვდა, ქალს თავი მიანება და ტირილი 
დაიწყო; უნდა აღინიშნოს, რომ ამგვარი მეთო-
დი ავთანდილისათვის არაა დამახასიათებელი, 
რადგან მისი პრინციპია: „რაც არა გწადდეს, იგი 
ქმენ, ნუ სდევ წადილთა ნებასა”. მეორე მხრივ, 
უცხო ადამიანს ასმათი თავს საცქერლადაც არ 
ანებებს და ავთანდილის ხვეწნა-მუდარას უარით 
უპასუხებს. შოთა რუსთველმა ასმათთან ავთან-
დილის ხვეწნის წარმოსაჩენად იშვიათად მეტყ-
ველი მეტაფორა გამოიყენა, როდესაც ეს უკა-
ნასკნელი ამბის შეტყობას ცდილობდა და ქალს 
აწყნარებდა: „სულე, რამც გიყავ, კაცი ვარ, ადა-
მიანი”, მაგრამ შეპყრობილი ასმათი, როგორც 
კაკაბი მასზე მონადირე არწივს, სახეს უმალავ-
და და ძრწოდა: „ვითა კაკაბი არწივსა ქვეშე მი 
და მო ძრწებოდა“; მეტაფორა ორივე პერსონა-
ჟის ფსიქოლოგიურ მდგომარეობას თვალნათ-
ლივ წარმოაჩენს. ასმათი, როგორც ქალი, სი-
ცოცხლის ფასადაც რომ დაუჯდეს, თავს იცავს 
მომხდურისაგან, რომლის განზრახვა, თუნდაც 
იგი კეთილშობილური ყოფილიყო, მისთვის მი-
უღებელია. მაგრამ ისეთი შთაბეჭდილება რჩე-
ბა, რომ ასმათს ავთანდილისა ეშინია, როგორც 
მამაკაცისა, და ჰგონია, რომ მასზე უნდა იძალა-
დოს. თუმცა მალევე რწმუნდება, რომ ახალმო-
სულს ამგვარი ავი ზრახვა არ აქვს. ასმათი იმ 
საიდუმლოს, კერძოდ, ტარიელის ვინაობისა და 
ამბის საიდუმლოს, დაცვის გარანტიაა, რომლის 
გამხელას ითხოვს მისგან ავთანდილი. ასმათი 
კაკბის, ხოლო ავთანდილი არწივის მეტაფორე-
ბით შემოდიან პოემაში და ამ დაპირისპირების, 
მათ შორის ურთიერთობის მოგვარების გზა 
არ ჩანს, რადგან, როგორც ეს ორი ფრინველია 
განსხვავებული ბუნებისა, ერთი მათგანი მტა-
ცებელია, მეორე – სუსტი და უძლური ძლიერის 
წინაშე. ასევე, ავთანდილი ძალით აღმატებულია 
ასმათზე და ფიზიკური ძალა, პირდაპირ უნდა 
ითქვას, უხეში ძალა, ყოველთვის გაიმარჯვებს, 
თუმცა, საკითხავია, ამ შემთხვევაში გამარჯვე-
ბა რას დაერქმევა. ამ მეთოდით რომ ავთანდილი 
ასმათის გულის მოგებას, დაყოლიებას ვერ შეძ-
ლებდა, იმთავითვე სრულიად ნათელია. არადა, 
მისი მიზანი ისაა, რომ ასმათმა ტარიელის თავ-
გადასავალი უამბოს, ან, თუნდაც, მისი ვინაობა 
ამცნოს. ასმათი მახვილგონივრულადაც მიმარ-
თავს ავთანდილს, რომელმაც მოსაკლავად დანა 
დააბჯინა ყელზე: „კვლა თუ მომკლავ, სასაუბ-
როდ აღარ მედგას ზედა ენა”. ამ სიტყვებმა ფი-
ზიკური ძალი, უხეში ძალის უძლურება დაანახა 
ავთანდილს, რის შემდეგაც მიხვდა, რომ მეთო-

დი უნდა შეეცვალა. ეპიზოდი მხატვრულთან ერ-
თად ფსიქოლოგიური თვალსაზრისითაც ორივე 
პერსონაჟის ხატ-სახეს უფრო მეტად თვალსაჩი-
ნოდ წარმოსახავს. ავთანდილისა და ასმათის ეს 
შეხვედრა და დიალოგი, ფაქტობრივად, სამზა-
დისია ავთანდილისა და ტარიელის შეხვედრისა 
და საუბრისა. ავთანდილსა და ტარიელს შორის 
შეხვედრა კი უთუოდ შედგეს და საუბარი უნდა 
გაიმართოს. 

რამ შეცვალა ასმათი და დადებითად რამ 
განაწყო ავთანდილის მიმართ? ავთანდილმა 
ხერხს მიმართა და ასმათს მიანიშნა სიყვარუ-
ლის გრძნობის პატივისცემაზე: „მიჯნურისა 
შებრალება ხამს, ესეცა გაიგონე”, რაც ყველაზე 
ძლიერი არგუმენტი აღმოჩნდა ასმათის შემო-
საბრუნებლად. შუა საუკუნეების რაინდული 
ეთიკის მიხედვით, მიჯნურობით გამსჭვალული 
ადამიანი ყველასგან თანაგრძნობას იმსახუ-
რებს. ავთანდილის მიჯნურად ყოფნამ ასმათს 
გული მოულბო და ავთანდილის მიმართ კე-
თილად განაწყო. ასმათი ავთანდილის სიბრძ-
ნითაც მოიხიბლა, მაგრამ განსაკუთრებული 
კეთილი განწყობა ავთანდილის მიჯნურობამ 
აღუძრა. მართალია, ასმათზე ავთანდილის 
მიჯნურობამ იმოქმედა და მისადმი კეთილად 
განაწყო, თუმცა ტარიელის ამბავი მაინც არ 
უამბო და მხოლოდ დახმარება აღუთქვა, რომ 
მას გააცნობდა.    

როგორც აღინიშნა, გამოქვაბულში ავ-
თანდილისა და ტარიელის პირველ შეხვედრას 
ასმათისა და ავთანდილის შეხვედრა-საუბარი 
უძღვის წინ, რომელშიც მრავალ მნიშვნელოვან 
დეტალთაგან ერთ-ერთია ავთანდილის მიერ 
ასმათისათვის მონათხრობი ჭაში ჩავარდნილი 
კაცის იგავი. ჭაში ჩავარდნილი ადამიანი ტყვეა, 
მას გათავისუფლება სჭირდება. მართალია, იგი 
კონკრეტულად ასმათისა და ავთანდილის ურ-
თიერთობას უკავშირდება, ჭაში ჩავარდნილი 
კაცის როლში ავთანდილია, ხოლო ზემოთ მყო-
ფი ასმათია; ესაა პირველი სიმბოლური საფუძ-
ველი, მხატვრული ფუნქცია, დანიშნულება ამ 
იგავისა. მაგრამ იგავის მნიშვნელობის ამგვარი 
გააზრება მისი მხატვრული ფუნქციის მხო-

ლოდ ცალმხრივი განხილვა იქნებოდა, რადგან, 
უწინარეს ყოვლისა, ამ იგავით ავთანდილი წინა 
პლანზე თავის მდგომარეობას წამოსწევს, რომ 
მას სხვა გამოსავალი არა აქვს და რასაც ასმათი 
შესთავაზებს, უნდა დაჰმორჩილდეს. ტარიელი-
სა და ავთანდილის შეხვედრის შემდეგ კი იგავი 
უფრო სიღრმისეულ, რამდენიმე სახის მნიშვნე-
ლობას იძენს, ფაქტობრივად, მას ტარიელისა და 
ავთანდილის ურთიერთობის განსასაზღვრად 
და მომავალში ამ ურთიერთობის გასაღრმავებ-
ლად საგანგებო მხატვრული მისია აკისრია: 1. 
უწინარეს ყოვლისა, როგორც ზემოთაც ითქვა, 
იგი მიუთითებს, რომ ტარიელთან ერთად გამოქ-
ვაბულში დამკვიდრებულმა ასმათმა ავთანდი-
ლისათვის მშველელის როლი უნდა შეასრულოს, 
მან ავთანდილი და ტარიელი ერთმანეთს მე-
გობრებად შეახვედროს; 2. მეორე, ორი გმირის 
ურთიერთგაცნობის შემდეგ გამოქვაბულის ბი-
ნადარმა ტარიელმა ავთანდილს უნდა გაუწიოს 
დახმარება და უამბოს თავისი ამბავი, რათა ავ-
თანდილი თავისი მიჯნურის, თინათინის, წინაშე 
პირმართალი წარდგეს; 3. მესამეც, ტარიელის 
მიერ თავისი ამბის მბობის შემდეგ ირკვევა, რომ 
ავთანდილმა თავადაც უნდა გაუწიოს დახმარე-
ბა ტარიელს და მოაპოვებინოს მიჯნური, რის 
შემდეგ-ღა თუ შეძლებს ტარიელი ინდოეთის 
ტახტის მოპოვებასა და სამეფოში დამკვიდრე-
ბას. 

გამოქვაბულში ტარიელის მკვიდრობა გან-
საკუთრებული მოვლენაა, რადგან გამოქვა-
ბულის ბინადარს აქედან გასასვლელად, უწი-
ნარეს ყოვლისა კი, „მღვიმური ცნობიერების” 
დასაძლევად, დახმარება სჭირდება. ყოველივე 
ეს ტარიელისა და ავთანდილის პირველსავე 
შეხვედრაზე უნდა გაირკვეს. ასმათთან საუბ-
რის დასაწყისში კი ახალგაზრდა ავთანდილმა, 
ბრძნულად აღზრდილმა რაინდმა, წარმოთქვა 
იგავი, რომელმაც ტარიელისა და ავთანდილის 
მომავალი ურთიერთობის განსაზღვრაში კონ-
ცეპტუალური მხატვრული ფუნქცია შეიძინა, 
იგი წინასწარმეტყველურია. 

მკითხველს ალეგორია მყისვე თვალში ეცე-
მა, ძირითადი მიზანდასახულობაც იმთავითვე 
გაცხადებულია, რადგან ავთანდილი იგავით 
ჯერ ასმათთან ურთიერთობას აგვარებს. მან 
ჯერ კიდევ არ იცის, მის მიერ წარმოთქმულ 
იგავს კიდევ რა და რამდენი ფუნქცია დაეკის-
რება. ჭაში ჩავარდნილი კაცის იგავით ავთანდი-
ლი ორგვარადაა გასააზრებელი: პირველ რიგში 
ასმათთან და შემდეგ კი ტარიელთან ურთიერ-
თობით. ასმათმა ავთანდილი ტარიელს უნდა 
შეახვედროს და ტარიელმა ავთანდილს თავისი 
ამბავი უნდა უამბოს. ავთანდილი თავად არის 
ჭაში ჩავარდნილი კაცის მდგომარეობაში მყოფი 
პერსონაჟი. ამის შემდეგ ირკვევა, რომ პოემაში 
ტარიელიც ჭაში ჩავარდნილი კაცის ალეგორიით 
შემოდის. შეიძლება ითქვას, რომ ასმათიც ჭაში 
ჩავარდნილი კაცის ალეგორიითაა გასააზრებე-
ლი, რადგან ტარიელის შველა 
და გამოქვაბულიდან გასვლა 
ასმათის გასვლასაც მოასწა-

ასმათის ხატ-სახის
ნახ. რ.ფეტვიაშვილის

ვებს. იგავმა ასმათს ავთან-
დილის შესახებ დადებითი 
შთაბეჭდილება შეუქმნა, მიხ-

ვდა, რომ გამოქვაბულში მისული მოყმე შემთხ-
ვევითი პირი კი არა, გონიერი და განათლებული 
ადამიანია, მეტიც, მის მიერ მოთხრობილ იგავში 
საღვთო სიბრძნე გამოსჭვივის. ასმათმა ავთან-
დილი შეაფასა, როგორც ბრძენი და განსწავლუ-
ლი მოყმე: 

„ხარ უცილოდ კარგი ვინმე, მოყმე, 
 ბრძენთა საქებარი; 
ხარ ვინათგან აქანამდის მაგა ჭირთა 
 დამთმობარი”. 
იგავის მხატვრული ფუნქცია თითქოს დას-

რულდა. ასმათის წინაშე წარმოთქმულმა იგავმა 
ავთანდილს საქმე მოუგვარა, ასმათი ტარიელ-
თან უკონფლიქტოდ შეხვედრას დაჰპირდა, 
რის შემდეგაც ავთანდილს თავის მიჯნურთან 
ვეფხისტყაოსანი მოყმის ამბის მიტანა შეეძლე-
ბა. მაგრამ ამ იგავს კიდევ უფრო მეტი როლი, 
უფრო ღრმა სიმბოლური და წინასწარმეტყვე-
ლური მისიაც აკისრია. გამოქვაბულისა და ჭის 
სიმბოლიკა, რომლებიც ერთმანეთს წააგავს და 
ეხმიანება, მიუთითებს, რომ ავთანდილის სიტყ-
ვები წინასწარმეტყველებაა გამოქვაბულის სამ-
ყაროდან ტარიელის გამოყვანის, ანუ „მღვიმური 
ცნობიერებიდან” გამოსვლის თაობაზე. ტარი-
ელი და ჭაში ჩავარდნილი კაცი ჰიპოდიგმურ-
პარადიგმული სტრუქტურითაა წარმოსადგენი 
და განსახილველი, რადგან ტარიელსაც ისევე 
ეჭირვება დახმარება, როგორც ჭაში ჩავარდნილ 
კაცს, როგორც სჭირდებოდა ვეფხისტყაოსანი 
მოყმის საძებრად მიჯნურისაგან გაგზავნილ 
და გამოქვაბულში მოხვედრილ ავთანდილს, 
რომელმაც ტარიელის თავგადასავალი სწორედ 
ასმათის დახმარების წყალობით შეიტყო.  

ყოველივე ეს მოწმობს, რომ კომპოზიციური 
თვალსაზრისით, ეს იგავი პოემაში ის აუცილე-
ბელი მხატვრული კომპონენტია, რომელიც ტა-
რიელის გამოქვაბულში დამკვიდრების ამბის 
გაგებას უძღვის წინ; იგი იმასაც მიუთითებს 
მკითხველს, რომ ამხანაგის როლში ავთანდილი 

უნდა აღმოჩნდეს. იგავის არსისა და შინაარსის 
გათვალისწინება გვარწმუნებს ტარიელისა და 
ავთანდილის მომავალ დამეგობრებას მოყვასურ 
თავდადებაში; ორივე პერსონაჟი ჭაში ჩავარდ-
ნილი კაცისა და ზემოდან მისი ამომყვანის ჰიპო-
დიგმა-პარადიგმით წარმოგვიდგება, ამასთან, 
ეს ჰიპოდიგმა-პარადიგმა ორმხრივია, რადგან 
ჯერ ტარიელმა უნდა გაუწიოს დახმარება ავ-
თანდილს, უამბოს ძნელად მოსათხრობი თავისი 
ტრაგიკული ამბავი, და შემდეგ ავთანდილმა – 
ტარიელს. ამიტომ ამ იგავს ტარიელისა და ავ-
თანდილის მომავალი ურთიერთობის ჩამოსაყა-
ლიბებლად ექსპოზიციის მნიშვნელობა ენიჭება. 
მთელ ამ ამბავში, იგავის მხატვრულ გააზრება-
ში, ცენტრალური ადგილი ასმათს უჭირავს.  

მითოსური, რელიგიური, ფილოსოფიური 
და ლიტერატურული თვალსაზრისით, მღვიმეს, 
გამოქვაბულს, ჭას, განსაკუთრებული ფუნქ-
ცია აკისრია. „ვეფხისტყაოსანში” იგი მრავალ-
მხრივ ალუზიას და სიმბოლოს წარმოადგენს: 
ბიბლიურს, მითოსურს, ფილოსოფიურს, ისტო-
რიულს, ლიტერატურულს, ჰაგიოგრაფიულს, 
რის გამოც იგი ამბივალენტური მნიშვნელო-
ბისაა, ვინაიდან ერთდროულადაა დადებითი 
და უარყოფითი ფუნქციებით აღჭურვილი. 
მღვიმის, გამოქვაბულის შესახებ სხვადასხ-
ვა ქვეყნის მითოსური ტრადიციის მიხედვით, 
პირველი ადამიანი, რომელიც ქვესკნელიდან 
გამოდის, გამოქვაბულში ამოყოფს თავს. მღვი-
მეს, გამოქვაბულს, ჭას, უკავშირდება ტრიადა: 
სიცოცხლე→სიკვდილი→აღდგომა, რომელთა 
შერწყმის საფუძველზეა შესაძლებელი მღვიმის, 
გამოქვაბულის, ტაძრად გამოყენება, მღვიმის ან 
გამოქვაბულისა, რომელიც ადრექრისტიანულ 
ეპოქაში ტაძრის მოდელადაც წარმოიდგინე-
ბოდა. ამგვარი მღვიმე, გამოქვაბული, ტაძარი, 
სამყაროს მოდელია. ჭას, ამასთან ერთად, სხვა 
კონოტაციაც აქვს, იგი ცხოვრების წყაროს სა-
თავეა, რადგან ჭა წყლის რეზერვუარია, ხოლო 
წყალი ადამიანის სულის განმწმენდელია. ბიბ-
ლიის მიხედვით, ჭის წყალი სიცოცხლის წყაროა, 
მასაზრდოებელია, ადამიანის სიცოცხლის სათა-
ვეა, სულიერი აღვსების, განწმენდისა და გარ-
დასახვის სიმბოლოა. თვით ჭა მღვიმის, გამოქ-
ვაბულის სახესხვაობაა. საგანგებო მსჯელობა 
მღვიმის, გამოქვაბულის შესახებ ჩემს ადრე 
გამოქვეყნებულ შრომებში მაქვს. შესაბამისად, 
მათზე საუბარს აღარ გავაგრძელებ. მათთან 
ერთად, მეტად მნიშვნელოვანია ჭის სიმბოლიკა, 
რომელსაც ისეთივე მითოსური და ბიბლიურ-
ევანგელური სიმბოლურ-ალეგორიული მნიშვნე-
ლობა აქვს, როგორიც მღვიმეს//გამოქვაბულს. 
ჭაში მყოფი ადამიანის ცნობიერება, ფაქტობ-
რივად, პლატონის მღვიმის მითის კვალობაზე 
კაცობრიობის ორგვარი ცნობიერების არსე-
ბობას მიუთითებს: 1. მღვიმური, ანუ მონური 
ცნობიერებისა და 2. თავისუფალი ცნობიერების 
არსებობას. აქედან გამომდინარე, ადამიანის 
ამქვეყნიურ და სულიერ ცხოვრებაში განსაკუთ-
რებულია „მღვიმური ცნობიერების” ამაღლება 
ღვთაებრივი ჭეშმარიტების წვდომასა და სული-

ერი მზის – სიკეთის უზენაესი იდეის, ანუ ღმერ-
თის ჭვრეტამდე. ავთანდილისა და ტარიელის 
პარადიგმულ სახეებთან ჰიპოდიგმის მისია 
ბიბლიურ იოსებს ეკისრება და განსაკუთრებულ 
მხატვრულ ღირებულებას ბიბლიური იოსების 
ჭაში ჩაგდების ეპიზოდი იძენს, რადგან იოსების 
გადარჩენის საწყისი ჭაში მის ჩაგდებასთან ასო-
ცირდება. ეგვიპტელმა ვაჭრებმა ჭიდან ამოყვა-
ნილი იოსები იყიდეს და ეგვიპტეში წაიყვანეს. 
იოსებისათვის ჭა გადარჩენის გარანტი აღმოჩ-
ნდა. აგრეთვე, ძველი აღთქმის სიუჟეტებიდან 
ლომის ხაროში დანიელის ჩაგდება და მისი გა-
დარჩენა იქცევს ყურადღებას. ჰაგიოგრაფიაშიც 
ჭის სიმბოლიკა განსაკუთრებულ ღირებულებას 
იძენს, სულიერი განღმრთობის მისაღწევად წმ. 
შიო მღვიმელი მღვიმეში, წმ. ევაგრე ჭაში ჩავიდ-
ნენ. ასევეა ჯადოსნურ ზღაპრებშიც, რომლებ-
შიც ჭის მითოპოეტური ფუნქცია მნიშვნელოვა-
ნი კომპონენტია. 

ჭაში ჩავარდნა და ხაროში ყოფნა სულიერი 
განწმენდისა და ამაღლების წინასაფეხურად 
გვევლინება. ანტიკურ მითოლოგიასა და ლი-
ტერატურაში ადამიანის სულიერი განწმენდის 
(κάθαρσις) რთულ პროცესს ორი ძირითადი 
საფეხური განსაზღვრავს: 1. ტანჯვა (πάθος) 
და 2. კათარზისი (κάθαρσις). ერთ-ერთის გა-
მოკლებით ადამიანის სულიერი განვითარება 
წარმოუდგენელია, რადგან ადამიანის სულიერი 
განწმენდის გზა ტანჯვის გავლითაა შესაძლებე-
ლი, ანუ ტანჯვა საშუალებაა სულიერი განწმენ-
დისა, ადამიანის სულიერი ამაღლება სიწმინდის 
უმაღლეს ხარისხამდე, იდეალამდე მხოლოდ 
ტანჯვის გზით მიიღწევა. ეს პრინციპი ქრის-
ტიანულმა ლიტერატურამ განსხვავებულ, კერ-
ძოდ, ევანგელურ საფუძველზე მიიღო და შეით-
ვისა. ადამიანის უპირველესი მიზანი მღვიმიდან, 
გამოქვაბულიდან, ჭიდან თავის დაღწევაა და 
მათგან სულის აღმოყვანისათვის ზრუნვაა. ვეფ-
ხისტყაოსნური კათარზისის ხანგრძლივი, სუ-
ლიერ ტეხილებზე მავალი ურთულესი პროცესი 
ქრისტიანულ მსოფლმხედველობასთან ერთად 
ანტიკურობითაც იკვებება. „ვეფხისტყაოსანი” 

ამ თვალსაზრისით რენესანსული ნაწარმოების 
თვისებებს იძენს. ჭის სიმბოლიკაც მითოპო-
ეტურ, ბიბლიურ-ევანგელურ, ფილოსოფიურ 
და ლიტერატურულ კონტექსტებში მოიაზრება. 
ჭა, მღვიმე, გამოქვაბული, ის ადგილია, სადაც 
ადამიანის სულიერი განწმენდა უნდა დაიწყოს 
და უმაღლეს არსთან, ღმერთთან ზიარება შეძ-
ლოს. მღვიმეში, გამოქვაბულში, ჭაში ყოფნის, 

ღვაწლის ერთ-ერთი მიზანი ადამიანის ცნობი-
ერებისათვის მისაწვდომი იმ მიზეზ-შედეგობრი-
ვი კავშირების აღდგენაა, რაც აქ მოხვედრამდე 
დაირღვა. 

ამ იგავმა მოაგვარა ასმათსა და ავთანდილს 
შორის ურთიერთობა. დადებითად განწყობილი 
ასმათი საკმაოდ ძუნწად, მაგრამ მაინც საუბ-
რობს საკუთარი ვინაობის შესახებ. ის მხოლოდ 
თავის სახელს გვამცნობს: „მე ასმათ მქვიან, რო-
მელსა წვა მაქვს ცეცხლისა ცხელისა”. 

ასმათსა და ავთანდილს შორის ურთიერ-
თობის გარკვევის შემდეგ დინამიური თხრობა 
მოითხოვს პერსონაჟთა მოქმედების გაგრძე-
ლებას, რაც ბუნებრივად გრძელდება, რადგან 
ტარიელი გამოჩნდა, უფრო ზუსტად, წყლის 
ჩხრიალი მოისმა, რაც ტარიელის დაბრუნებას 
მოასწავებდა. ასმათი მითოსურ-ფოლკორული 
პერსონაჟის თვისებებითაც წარმოისახება, რო-
დესაც ავთანდილს დამალავს გამოქვაბულის 
ერთ-ერთ ოთახში, რომელსაც სარკმელი აქვს. 
ეს ეპიზოდი ზღაპრის სიუჟეტს წააგავს. 

რუსთველმა  მხატვრულ ფერებში ასახა ტა-
რიელისა და ავთანდილის გაცნობის ეპიზოდი, 
რაშიც ასმათს მიუძღვის წვლილი. ტარიელმა ას-
მათს მონადირეებთან შეხვედრის შესახებ უამ-
ბო და ამცნო, რომ „სევდად მეცა კაცთა ნახვა, 
ცეცხლი უფრო გავიალე”. ამ სიტყვებში გამოს-
ჭვივის ტარიელის მძიმე განწყობა, ადამიანთა 
ნახვით გამოწვეული სევდა და მათთან ნორმა-
ლური ურთიერთობის სურვილი, რაზეც ადამი-
ანის ფსიქოლოგიის მცოდნე ასმათმა ფრთხი-
ლად ურჩია: „სჯობს ერთი კაცი იახლო, ილხინე 
მისი ჭვრეტითა”. ასე მოაგვარა მეტად ძნელად 
მოსაგვარებელი საქმე ასმათმა. ავთანდილსაც 
უთხრა, „არ ეწყინაო” და მეგობრებად შეახვედ-
რა ერთმანეთს ორი გმირი, ორი მიჯნური. 

ყოველივე ზემოთქმული მოწმობს, რომ ას-
მათთან საუბარმა ავთანდილისა და ტარიელის 
მომავალი შეხვედრაც განსაზღვრა და ისიც, 
რაც მათ გაცნობას უნდა მოჰყვეს შედეგად. 
საგულისხმოა, რომ ეპიზოდში ყურადღებას იქ-
ცევს პერსონაჟთა გარეგნობაც. როდესაც ას-

მათმა ტარიელს ავთანდილი 
წარუდგინა, შოთა რუსთ-
ველმა იგი მკითხველის წი-
ნაშე წარმოსახა, ვით „მთვა-
რე მოსავანებლად; იგი რა 
ნახა ტარიელ, თქვა მზისა 
დასაგვანებლად”.   

ასმათი მოწმეა ნესტან-
დარეჯანისა და ტარიელის 

სიყვარულისა, მეტიც, მათი ურთიერთობის 
წარმართვაში დიდი წვლილი მიუძღვის. ამიტომ 
ყველაზე უკეთ მან იცის, თუ რა ჩაიდინეს და 
გადაიტანეს მიჯნურებმა, როგორ წარიმართა 
მათი ცხოვრების გზა და როგორ გამოიცადა 
მათი სიყვარული; იგი მოწმეა მათი საუბრებისა 
და განსჯისა. მან იცის ის მიზეზები, თუ რატომ 
გადაიკარგნენ ნესტან-დარეჯანი და ტარიელი 

ინდოეთიდან. უდიდესი მნიშვნელობა ეკისრე-
ბა ასმათის შემფასებლურ დამოკიდებულებას 
ტარიელის ცხოვრების, მდგომარეობის შესახებ 
გამოქვაბულში თანაცხოვრების პერიოდში. ამას 
იგი ეუბნება გამოქვაბულში მეორედ, უკვე ტა-
რიელის დასახმარებლად მისულ ავთანდილს. 
ასმათის ნათქვამი სიტყვები ავთანდილის წინაშე 
იმის აღიარებაა, რომ ტარიელი დასჯილია, თუმ-
ცა, მიაჩნია, რომ სასჯელი მეტისმეტად მკაც-
რია, „ქვათაცა შემაძრწენია”, რაც იმას ნიშნავს, 
რომ ასმათი ნესტან-დარეჯანისა და ტარიელის 
საქციელს აფასებს და აღიარებს, რომ ისინი 
დასჯილები არიან. ამიტომ ტირის ტარიელი და 
„დიჯლის” მსგავს ცრემლთა მდინარეს აფრქ-
ვევს, ხოლო, ქრისტიანული მოძღვრებით, ცრემ-
ლი ადამიანის სულიერად განსაწმენდად აუცი-
ლებელი კომპონენტია, ცრემლის სიმბოლური 
მნიშვნელობა საკუთარი საქციელის შეფასება 
და ხელახალი განცდაა. 

ასმათს, როგორც პერსონაჟს, ნესტან-დარე-
ჯანისა და ტარიელის ურთიერთობის წარმართ-
ვაში უდიდესი როლი ეკისრება. როდესაც ინდოთ 
მეფე, ფარსადანი, ნადირობიდან თავის ამირ-
ბართან ერთად მივიდა ასულის სასახლეში, მაგ-
რამ, როგორც ადრევე წესად იყო დანერგილი, 
ტარიელს იქ შესვლის უფლება არ ჰქონდა, ამი-
ტომ იგი კარებთან დარჩა. ეს არ იყო ტარიელისა 
და ნესტანის პირისპირ შეხვედრა. ნანადირევი 
დურაჯების გამოსართმევად მეფისაგან გაგ-
ზავნილი ასმათის მიერ ფარდაგის გადაწევისას 
ტარიელმა თვალისმომჭრელი სილამაზის ქალი, 
ნესტან-დარეჯანი დაინახა, ძლივს მოახერხა ას-
მათისათვის დურაჯების გადაცემა და გული წა-
უვიდა. ესაა ნესტან-დარეჯანისა და ტარიელის 
სამიჯნურო ურთიერთობის საწყისი ეტაპი, რო-
მელსაც საფუძველი ასმათისათვის დურაჯების 
გადაცემით ეყრება. პოეტმა გამოიყენა იმგვარი 
მხატვრული ხერხი, რომელიც მთავარი გმირის 
ემოციურ მდგომარეობას გვამცნობს. საჭიროა 
ყურადღება შევაჩეროთ ფარდაგის სიმბოლურ 
მნიშვნელობაზეც, იგი ორი სამყაროს გამყოფად 
გვევლინება და ეს ორი სამყარო ერთმანეთისა-
გან სიღრმისეულად განსხვავდება. ფარდაგის 
სიმბოლური მნიშვნელობის მართებულად გა-
სააზრებლად საჭიროდ მიმაჩნია იმ ბიბლიური 
პასაჟის გახსენება, რომელშიც მოთხრობილია 
ძველ აღთქმისეულ მთავარ ტაძარში წმიდათაწ-
მიდის კრეტსაბმელით გამოყოფა ტაძრის ინტე-
რიერისაგან. წმიდათაწმიდაში ინახება სჯულის 
კიდობანი, რომელშიც მოთავსებულია ღმერთის 
მიერ მოსე წინასწარმეტყველისათვის მიცემუ-
ლი ათი მცნება, წარწერილი ქვის ორ ფიცარზე 
ორსავე მხარეს. კრეტსაბმელი უბრალო გამყო-
ფის ფუნქციას კი არ ატარებს, არამედ მას ღრმა 
სიმბოლური დატვირთვა აქვს, ესაა ღმერთისა-
კენ მიმავალი გზის, ადამიანის სულიერი განწ-
მენდისაკენ მიმავალი გზის დასახვა. 

ასმათის მიერ ფარდაგის გადაწევა ტარიელს 
ახალ გზას უჩვენებს, რომელმაც უნდა შეცვა-
ლოს ჯერ ინდოეთის, შემდეგ მთელი სამყაროს 
ცხოვრება. ფარდაგის გადახსნა ტარიელს უცხო, 
მისთვის აქამდე უცნობ სამყაროს გადაუხსნის, 
რაც ძირფესვიანად შეცვლის მის შეხედულებებს 
და დამოკიდებულებას ცხოვრებისეული მოვლე-
ნებისადმი, აბსოლუტური ჭეშმარიტებისადმი, 
რომლისკენ მიმავალი გზა სწორედ მასზე გადის, 
მხოლოდ ფარდაგის გადახსნის შემდეგ გამოჩნ-
დება ახალი სამყარო, ჭეშმარიტი სამყარო მთე-
ლი თავისი მიმზიდველობით, ამაღლებულობით, 
მშვენიერებით, ამაღლებულის მშვენიერებით, 
სირთულით. მაგრამ ამ სამყარომდე მისასვლე-
ლი გზა წინააღმდეგობებითაა აღსავსე, იქამდე 
მიღწევა რთულია. ამიტომ ესაა ტარიელისათ-
ვის „ჭირთა მოპოვნების” დროსივრცული არე-
ალი. გამიჯნურებულ ტარიელს ამიერიდან სხვა 
ცხოვრება ელოდება, მან უნდა შეძლოს უფლის-
წულის – მეფის ასულის, ნესტან-დარეჯანის – 
მოპოვება.   

ასმათი ნესტან-დარეჯანისა და ტარიელის 
ურთიერთობაში კონცეპტუალურ როლს თამა-
შობს. იგი მათი შუამდგომია, მისი მეშვეობით 
ახერხებს ნესტან-დარეჯანი ტარიელთან აზრის 
გაცვლა-გამოცვლას, მისი ამბის გაგებას. ას-
მათს უსიტყვოდ ესმის თავისი პატრონის ჩანა-
ფიქრი, აზრი, გადაწყვეტილება. ასმათის მეშვე-
ობით უგზავნის ნესტან-დარეჯანი სამიჯნურო 
წერილს ტარიელს, ეს უკანასკნელიც მხოლოდ 
მას ენდობა და მისი ხელით გზავნის ნესტან-
თან საპასუხო წერილს. ასმათმა ტარიელთან 
ყოფნისას მოკრძალება გამოიჩინა, როდესაც 
ტარიელმა ჯამით მიართვა სამკაულები, ნიშნად 
მხოლოდ ერთი ბეჭედი აიღო, სამახსოვროდ, 
რაც მისთვის ესეც საკმარისი იყო. ცხადია, ამ 
ბეჭედს სიმბოლური მნიშვნელობა ენიჭება, ესაა 
ტარიელისა და ასმათის შეხვედრების, ურთიერ-
თობის სიმბოლური გამოხატულება. ეს ეპიზოდი 
ასმათის ფსიქოლოგიურ სახეს გვიჩვენებს. ნეს-
ტან-დარეჯანის თხოვნითა და რჩევით ტარიელს 
ეუბნება, რომ სხვათა თვალის დასანახად ისე 
მოიქცეს, თითქოს ტარიელი და ასმათი იყვნენ 
გამიჯნურებულნი. ეს მათ ურთიერთობასა და 
საქციელს იდუმალს ხდის, ნესტანი თადარიგს 
იჭერს, ვერავინ მიხვდეს მისი და ტარიელის მიჯ-
ნურობას. ასმათი იზიარებს ნესტან-დარეჯანისა 
და ტარიელის გასაჭირს, მათ თავს დატეხილ 
უსიამოვნებასა და უბედურებას მათთან ერთად 
განიცდის. ასმათმა მიუტანა პირველი წერილი 
ტარიელს, იგი შეეგება მას ნესტან-დარეჯან-
თან პირველ სამიჯნურო შეხვედრაზე, მანვე 
ამცნო, რომ ნესტან-დარეჯანს საუბარი უჭირდა 
და წასვლა ურჩია, თან დაამშვიდა, ეს მხოლოდ 

ინტერპრეტაციისათვის



ლიტერატურული მესხეთი8 2018 წელი, თებერვალი

 



(დასაწყისი წინა ნომერში)

წერილი II
შოთა ნიშნიანიძე თავის ლიტერატურულ  მემ-

კვიდრეობაში ფაქტიურად ეყრდნობა ქართულ 
წარმართულ პანთეონს. ამ კუთხით შექმნილ პო-
ეტურ თხზულებებში ყველაზე უფრო მძაფრად 
გაცხადდა მარადიულობის განცდა, წარმავალის  
მარადიულად ქცევა. ამ ტიპის ლექსებში გარდა-
სული დროის ხმები და სახეები მარადისობას ეხმი-
ანებიან. ვფიქრობთ, აქ კიდევ ერთხელ გამჟღავნდა 
სრულიად ბუნებრივად  ნიშნიანიძის პოეტური ნიჭი 
და იმის უნარი, რომ წარსული აწმყოში  გადმოიტა-
ნოს. მას საუცხოოდ  შეუძლია იყოს წარსულთან 
მჭიდრო კავშირში  მხატვრული თვალსაზრისით, 
თუმცა ასევე ძალუძს მთლიანად არ მოექცეს 
წარსულის ტყვეობაში. აქ შემოქმედის მიზანი ნა-
თელია – წარსული ჩააყენოს თანამედროვეობის 
სამსახურში. შოთა ნიშნიანიძის ლექსებს ქართული 
წარმართული პანთეონიდან შემოტანილმა  ნიუან-
სებმა  თავისებური პოეტური ხიბლი და სილამაზე 
შესძინეს. ჩვენ აღვნიშნეთ, რომ პოეტი ეროვნუ-
ლი სულისკვეთებით განმსჭვალული (ამ წერილის 
პირველ ნაწილში; ს.გ.) ქართველ კაცს  მუდამ  
ხართან აიგივებდა.  ეს გაიგივება შემთხვევითი არ 
გახლავთ, მას მრავალსაუკუნოვანი  ისტორია აქვს 
ძველ წარმართულ წარმოდგენებსა თუ თვით ხალ-
ხურ ზეპირსიტყვიერებაში. აქედან გამომდინარე, 
ხარის კულტის  პრობლემა დიდი ხნის წინათ იყო 
წამოჭრილი ქართველ კლასიკურ  პოეზიაშიც და 
პროზაშიც. ცნობილია, რომ ხარს ღვთაებრივი წარ-
მომავლობა აქვს, იგი ქართველთა ქრისტიანობამ-
დელ წარმართულ  რელიგიაში ერთ-ერთი კერპიც 
იყო. ჩვენი უძველესი წინაპრები ხარს დიდ ზეიმებს 
უმართავდნენ და სერიოზულ მსხვერპლსაც  სწი-
რავდნენ, როგორც განსაკუთრებულ ღვთაებას. 
ხარის კულტმა ასევე დიდი გავლენა იქონია ქარ-
თულ ქრისტიანულ  კულტურაზეც. წარმართთა 
შეხედულებით ხარს რქაზე ეწერა ადამიანთა შე-
ნახვა, ხოლო რქები, ამავდროულად, სიკეთის სიმ-
ბოლოსაც  განასახიერებდა. ხარის  სახე-სიმბოლომ  
დიდი გავლენა მოახდინა არა მარტო მწერლობაზე, 
არამედ მხატვრობაზეც. განსაკუთრებით კედლის 
მხატვრობაზე, რაც საუკუნეების მანძილზე გაგრ-
ძელდა,  წარმართული რელიგიის შემდეგაც, სიკე-

თისა და შრომის ნიშნად. ნათქვამის საილუსტრა-
ციოდ  პოპულარული ქართული ხალხური ზღაპ-
რის „წიქარას” გახსენებაც კმარა, სადაც ხარის 
სიკეთის ამბავს წარმართობიდან უნდა ჰქონდეს 
საწყისი. რაც შეეხება შოთა ნიშნიანიძის პოეზიას, 
აქ ხარის პრობლემა მართალია ძალიან უბრალოდ, 
მაგრამ ლამაზადაა გადაწყვეტილი, მაგალითად, 
ლექსი – „ქართული ზღაპარი”,  ამის დასტურია. 
ლექსში ჩვენ წინ იხატება  ზღაპრული სამყარო, სა-
დაც თავს იყრიან კარგად ნაცნობი გმირები. შოთა 
ნიშნიანიძე მხატვრული ოსტატობით აღგვიწერს 
თავის სიყმაწვილეს, ბუნების საოცარ პეიზაჟს. 
„ქართულ ზღაპარში” ვკითხულობთ:

„ვიღაც ქალი  ბჟოლას სხეპდა 
და ვაზს უმაგრებდა ჭიგოს,
მე მეგონა გლეხის ქალი, 
თურმე ღვთისმშობელი იყო...
ვიღაც შუბლზე  ხარს კოცნიდა
და მთესვარად ხნულს მისდევდა,
თურმე ქრისტე-ღმერთი იყო,
მე მეგონა გუთნისდედა.
იქ ერთ ბიჭთან ვჭიდაობდი,

ხათრს არ მიტეხავდა ისიც...
თურმე ამირანი იყო,
ძმა ბადრის და უსუპისი.“
პოეტური ხედვით და მხატვრული თვალსაზ-

რისით საინტერესო ლექსია „ელიასა მელიასა”, 
რომელიც ავტორის თანამედროვეობას ეხმიანე-
ბა, გვიჩვენებს მის ავ-კარგს. ლირიკული გმირი 
თავად შოთა ნიშნიანიძეა, ვინც, ამავე დროს, სა-
ზოგადოების ერთი წევრიცაა და სიტყვას „ჩვენში” 
რომ ახსენებს, ბუნებრივია, საკუთარ თავსაც გუ-
ლისხმობს. ლექსში იკვეთება პოეტის ურთიერთო-
ბა საზოგადოებასთან, მისი მთლიანობა ხალხთან, 
რაც სავსებით ბუნებრივია, მაგრამ უნდა ვთქვათ, 
რომ მის მთლიან ლიტერატურულ მემკვიდრეობა-
ში  მეორე მხარეც ჩნდება, – ესაა შემოქმედის  ე.წ. 
პიროვნული „მე”. თუ დავაკვირდებით ნიშნიანიძის  
ლექსებს, ვნახავთ, რომ მისთვის უფრო მისაღებია 
უთიერთობა საკუთარ ხალხთან, რადგან პოეტი 
ხალხისთვის არსებობს, ისწრაფვის საზოგადო-
ების კეთილდღეობისათვის. იგი მიზანს უსახავს 
როგორც საკუთარ თავს, ისე საზოგადოებას, 

თუმცა, ნიშნიანიძე მიიჩნევს, რომ პოეტი სიკეთის, 
მამულიშვილობის პირველი მაგალითის მაჩვენე-
ბელი უნდა იყოს, პირველმა უნდა აღასრულოს ის, 
რასაც სხვებს მოუწოდებს. 

ლექსის „ელასა მელასა” ავტორი, მუდამ იდგა 
მაღალმოქალაქეობრივ პოზიციაზე, მან ღირსე-
ულად გაართვა თავი იმ მისიას, რაც საკუთარ თავს 
დაუსახა. ეს უბრალოდ ნათქვამი როდია, თუ წავი-
კითხავთ ლექსს „სიტყვა თანამედროვეს”, ვნახავთ, 
რომ მთელი  სრულყოფით გამოკვეთილია შოთა 
ნიშნიანიძის მოქალაქეობრივი პათოსი. მოცემულ 
ლექსშიც ერთმანეთს შეეხამა პოეტის პიროვნუ-
ლი „მე” და საზოგადოებრივი ინტერესები. ახალი 
თანამედროვეობის გააზრება პოეტის შემოქმედე-
ბაში დამყარებულია ორ ფაქტორზე: ისტორიულ 
წარსულსა და ახლებურ, ეპოქალურ  მოვლენებზე, 
თუმცა ეროვნული ტრადიციებიც  როდია მივიწყე-
ბული. ამით იმის თქმა გვსურს, რომ მუდამ თვალ-
ნათლივ ცხადდება შოთა ნიშნიანიძის  პოეტური 
სიტყვისა და აზრის თვითმყოფადობა, ეროვნული 
კოლორიტის დამკვიდრების მცდელობა, ქართული 
სიტყვაკაზმულ მწერლობაში.

ქართულ პოეტურ თუ პროზაულ მემკვიდრე-
ობას ამშვენებს არაერთი თხზულება, სადაც აღ-
წერილია სიკვდილ-სიცოცხლის დაპირისპირება, 
მათი მარადიული ჭიდილი. ამ საკითხის მხატვრუ-
ლად გააზრება ათასწლეულთა მიღმიდან მომდი-
ნარეობს და თავისებურ გამოხატულებას შოთა 
ნიშნიანიძის პოეზიაშიც ჰპოვებს. პოეტი სიკვდილ-
სიცოცხლეს  ცხოვრებისეულ კანონზომიერებად 
მიიჩნევს, რომ ყოველ დაბადებას სიკვდილი ახ-
ლავს და – პირიქით. სიკვდილ-სიცოცხლის ჭიდი-
ლი, პოეტის აზრით, ადამიანთა ყოფიერების მარ-
ტივი ჭეშმარიტებაა, რომელსაც ვერავინ გაექცევა 
და რომელსაც დიდი ფილოსოფიური  განჭვრეტა  
არ სჭირდება. ამ გააზრებით საყურადღებოა ლექ-
სები: – „სული რომ არ იყოს”, „შიში”, „დაბადება”,  
„დედამიწა” და სხვ.

შოთა ნიშნიანიძემ მიწიერი არსება შემოქმე-
დებითი სიახლეების ძიებაში გახარჯა, მისთვის 
მეტად რთული გამოდგა ეს პროცესი, მაგრამ ჭეშ-
მარიტებით აღსავსე. პოეტისთვის მწერლის მძიმე 
ტვირთის ტარება ჯვარცმის ტოლფასია. აკი წერდა 
კიდეც:

„შემოქმედება თურმე ჯვარცმაა,

თუკი ატარე ნამუსის ქუდად,
არ გაგიკვირდეს არცერთი მარცხი,
წარმატება კი, გიკვირდეს მუდამ.
და თუ ცხოვრება მართლაც ომია,
და თუ იღბალი ვარსკვლავს ჰგავს 
                                   ცდომილს,
შემოქმედება ასჯერ ომია,
ყველაზე დიდი და მძიმე ომი”.
მის პოეტურ მემკვიდრეობაში მრავალი ისეთი 

საგულისხმო ლექსი გამოირჩევა, რომელიც მკითხ-
ველს უთუოდ მოხიბლავს თავისი შთამაგონებელი 
ძალით, მხატვრული აზროვნებითა და პოეტური 
მიგნებით. მაგალითად, ლექსი „ვეფხვი”, ამის კლა-
სიკური ნიმუშია, იგი უხვადაა გაჯერებული მხატვ-
რულ-გამომსახველობითი ხერხებით და სასიამოვ-
ნო საკითხავია. ლექსში, პირველ რიგში, შესამჩნე-
ვია სიკვდილთან მებრძოლი ვეფხვის სახე-ხასიათი, 
რომელსაც სიცოცხლისადმი დაუშრეტელი წყურ-
ვილი ამოძრავებს:

„ნუთუ არ გქონდა სურვილი შეყრის,
საით გაგირბის მზერა ელამად,
შენ ხომ არა ხარ ნეტა ის ვეფხვი,

მოყმე რომ დასცა პირტიტველამა.
... აღტაცება და შიში ამიტანს,
სტრიქონებივით მიჯრილ ზოლების
და მოთახთახე შენი ტანიდან
დგება აზიის სიცხე ზმორებით”.
სიცოცხლის დაულეველი, ამოუწურავი განც-

და გარდა „ვეფხვისა”, საგრძნობია ლექსში – „ქარ-
თული ბაზარი”, სადაც კიდევ ერთხელ მძაფრად 
ჩანს პოეტური აზროვნება. ლექსში ერთმანეთს 
საოცრად შეხამებია სიცოცხლის, მზის, შემოდგო-
მის ფერები, თითქოს მცირე პოეტური  სურათები 
ერთიანდება ბუნების დიდ, მთლიან ჰარმონიად. 
ზოგადად, ბუნება შოთა ნიშნიანიძის ლირიკაში 
ცოცხალ არსებასავითაა, რომელსაც ხელეწიფება 
შეგაყვაროს, მოგაწონოს თავი და მთელი ცხოველ-
მყოფელობით გაგრძნობინოს თავისი სილამაზე. 
ამ თვალსაზრისით საგულისხმოა ლექსი „ქარი”, 
სადაც ვკითხულობთ:

„ეს ორი დღეა, მზის მოლოდინში
მთებს მიეძალა ფერები ქარვის,
სახლის კიბეზე, სულ უბოდიშოდ
ბოშაქალივით ჩამოჯდა ქარი.
ფერად ფოთლებში ურევდა ხელებს
უძინარი და გზებზე ნათრევი
და შემოდგომის ავდრიან დღეებს
მარჩიელობდა ფოთლის კარტებით...“
ბუნების ლამაზი განცდითაა დაწერილი ასეთი 

ლექსებიც: „სურათი”, „ორი ჩიტი”, სადაც ამეტყ-
ველებულია საგნები და მოვლენები. მაგალითად: 
შავ-ბნელი ღამე ყვითელი  ელექტრო ნათურებით 
„შეჭორფლილა”, ხოლო არხზე დამხობილი ბონ-
დის ხიდი თითქოს ხარბად სვამს წყალს და მაინც  
ვერ „გამძღარა”. ლექსი „ორი ჩიტი” სადაა, უბრა-
ლო, მაგრამ ყოველდღიურობის ლამაზი სურათია 
ხატოვნად წარმოჩენილი: გალიაში გამოკეტილი 
ფრინველი დანაღვლიანებულია, თავისუფლება-
წართმეული პირს არ აკარებს საჭმელს და გული 
ბუნების წიაღისკენ მიუწევს. სამაგიეროდ, ტყიდან 
მოფრენილი ჩიტი ჩამოსკუპდება გალიასთან და 
მხოლოდ თვალებით კენკავს საკვებს, მაგრამ იგი  
თავისუფალია. როგორც ვხედავთ, ამ მცირე სი-
უჟეტში დევს რაღაც ცხოვრებისეული აზრი, იდეა 
– თავისუფლებისა.

შოთა ნიშნიანიძისთვის, როგორც ლირიკოსი 
შემოქმედისთვის, ალბათ, ყველაზე დამახასიათე-
ბელი, მაინც,  სატრფიალო ლექსების წერაა. სიყ-
ვარულის მხატვრულად წარმოსახვა ერთ-ერთი 
ძირითადი თემაა მის პოეზიაში. საგულისხმოა, რომ 
სიყვარულის ლამაზი განცდით შექმნილი თხზულე-
ბები თავისი ოსტატური წარმოჩინებით არაფრით 
ჩამოუვარდება სხვა ლექსებს, თუნდაც ეროვნული 
განცდით იყოს დაწერილი. ვფიქრობთ, ასე იმიტომ 
მოხდა, რომ ნიშნიანიძემ სატრფიალო ლირიკაში 
შემოიტანა  რაღაც ახლებური, ორიგინალური. სიყ-
ვარულის თემას პოეტმა  ლექსების მთელი ციკლი 
უძღვნა, სადაც წერს, რომ სიყვარული მისთვის 
მრავალგვარია – იდუმალებით აღსავსე და, ზოგ-
ჯერ, განცხადებული, დაუმალავი, მოკრძალებული 
და ზოგჯერ კი – თაყვანისცემამდე ამაღლებული. 
სიყვარულზე წერა თანაბარი სიმძაფრით გაჟღერ-
და ნიშნიანიძის როგორც ჭაბუკობისდროინდელ, 
ისე ხანშიშესულობის დროს შექმნილ ლექსებში. 
ერთ-ერთ უსათაურო ლექსში, რომელიც, ჩვენი 
აზრით, სიყვარულის აპოლოგიაა, ავტორი თავის 
საოცნებო ქალს ლამაზი პოეტური აღმაფრენით 
მიმართავს (ლექსს მაღალი მხატვრული ღირებუ-

ლების გამო სრულიად მოვიყვანთ; ს.გ.):
„ველური მზერით გიყვარს თამაში,
ჩემს წინ ამაყად, ნებივრად დგომა,
ძლივს დატეულხართ ვიწრო კაბაში
შენ, გაზაფხული და შემოდგომა.
ჯანსაღი ფერით, მდიდარი ტანით,
მოხეთქილი ხარ, როგორც ჩანჩქერი
ჩემს წასალეკად და გასატანად
და არსაიდან არ ჩანს საშველი.
შენა ხარ ჩემი თავდავიწყება
და მზიან გულზე დარდად მოწოლა,
ჩემი საცერა თვალებით გაგცრი,
აგაშრიალებ ველურ კოცონად...
შემოგადნება სხეულზე კაბა,
როგორც გულაბ მსხალს  სიმწიფის კანი
და ოცნებაში თრთის ვარდის ქაფად
შენი ღვთიური, რძისფერი ტანი.
მოდი, იხუვლე, ნაპირს გადმოდი,
თავდავიწყებას რახან მპირდები,
მე ცარიელი ვარ კალაპოტი,
და ამომავსე შენი ზვირთებით”.
სიყვარული მარადიულია და ყოვლისმომცვე-

ლი, ის არა მარტო ადამიანებში, არამედ ბუნებაშიც 
იჩენს თავს, მაგალითად ლექსში „ორი ტირიფი” 
ვკითხულობთ:

„ატოტილი, ირიბი,
რატომ ტირის ტირიფი?
– მთელი წელიწადია
გაღმა გასვლა სწადია.
ასეთივე პატარა, ასეთივე ირიბი,
იქ, მეორე ნაპირზე,
წუხს მეორე ტირიფი”.
ლამაზ დედაშვილურ ურთიერთობაზე ეროვ-

ნულ ლიტერატურაში იმდენი თქმულა და დაწე-
რილა, რომ ამაზე აღარ შევჩერდებით ზედმეტად, 
თუნდაც „ოთარაანთ ქვრივის” გახსენება კმარა. 
დედაშვილობა უწმინდესი გრძნობაა, უხილავი ძა-
ფები შვილსა და მშობელს შორის, მაგრამ ხდება 
ხოლმე, რომ უკეთური ადამიანები შეურაცხყოფენ 
მის ღვთაებრივ სიწმინდეს (აქ კი „თავსაფრიან დე-
დაკაცს” გავიხსენებთ) და ირღვევა უფლისაგან  
მონიჭებული ჰარმონია: ჩნდებიან და, სამწუხაროდ,  
მრავლდებიან თვალცრემლიანი ბავშვები, უსახლ-
კარო და უდედმამო პატარები, სევდა-ნაღველით 
აღსავსეა მათი მწუხარე სახეები, პატარა გულები 
ვეღარ იტევენ ამდენ დარდსა და ვარამს... მიტო-
ვებული, უდედოდ გაზრდილი ბავშვები მუდამ 
თვალცრემლიანი გაჰყურებენ გზას მშობლების 
მოლოდინში, რაც უაღრესად მწარე და მტკივ-
ნეულია, მიტოვებულ, მივიწყებულ ყმაწვილებს 
შოთა ნიშნიანიძე სათბურში გაშლილ ყვავილებს 
ადარებს, რომლებსაც აკლიათ მანათობელი მზის 
ცხოველმყოფელი სხივები. მკითხველი გულგრი-
ული ვერ დარჩება ისეთი ლექსის მიმართ, რომელ-
საც „უპატრონოთა სახლში გაზრდილ გოგონას 
ვედრება ღვთისმშობლისადმი” – ჰქვია. იგი ღრმად 
ემოციურ განცდას აღძრავს და დააფიქსირებს თი-
თოეულ ჩვენგანს. მოვუსმინოთ პოეტს:

„ღვთისმშობელო დედაო, ჩივილს 
 შემოგბედავო,
ობლის მოდგმა-ვაებას თუ შეისმენ ნეტაო?
ჩემი დედა სად არი, ანდა მამა სადაო,
ასე რად მომიძულეს, ეს აქვთ 
 ჩემთან სადაო.
ალბათ, სხვა ჰყავთ შვილები, კარგადაც 
 ჰყავთ ყველაო,
ნუთუ არ ენატრებათ, მათი ცუგრუმელაო?
ერთმა ქალმა მიშვილა, სიზმრად  
 აგრე ვნახეო,
შენი ჰქონდა თვალები, ღიმილი და სახეო.
არაფერი არ მინდა, ერთ რამეს გთხოვ 
 თანაო:
დამასიზმრე დედიკო, 
 მისი იავნანაო...“
შოთა ნიშნიანიძის შემოქმედებაში საგრძნო-

ბია პოლემიკური პათოსი, კრიტიკული დამოკი-
დებულება ნეგატიური მოვლენების მიმართ. მისი 
შეხედულებით, ჭეშმარიტი ეროვნული, მოქალა-
ქეობრივი პოზიციაა, ამხილო ობიექტურად საზო-
გადოებისათვის  დამახასიათებელი მანკიერებანი, 
გაბედულად აღუდგე წინ და დაეხმარო იმავე სა-
ზოგადოებას ზნეობრივი სრულყოფილების რთულ 
საქმეში. ცხოვრებაში ხშირად ვხვდებით ხოლმე 
ადამიანის დაუმსახურებლად განდიდების თვითმ-
ხილველნი, ზარ-ზეიმით რომ უხდიან იუბილეებს 
და უხსნიან ვარსკვლავებს, 
თუმცა „სახელის საშოვნელად 
გამართული” იუბილეები, 

„შემოქმედება 

თურმე ჯვარცმაა”

დროს ძალიან მალე ნაცარ-
ტუტად უქცევია. მაგალითად, 
ერთ-ერთ უხეიროდ განდიდე-
ბულ ვაი-იუბილარზე პოეტი 

მთელი პირდაპირობით ლექსში – „იუბილარი”, შემ-
დეგნაირად წერს:

„ტანად მომცროა თუ მაღალია,
მჯდომარე კაცზე ვერავინ იტყვის,
ბევრი კი აქეს, რაც მართალია,
ოლიმპიურად შერაცხეს თითქმის...
და როცა მარტო დარჩა ხილვებთან,
მინებდა ღამის ყრუ მისტერიას,
მწარე ღიმილით თავს ამხილებდა
რომ არარაა... მხოლოდ მტვერია”.
„იუბილარის” ავტორის ცხოვრებისეული კრე-

დო – სიმართლეა! მან იცის, რომ ადამიანებს სი-
მართლე სხვადასხვაგვარად ესმით: ზოგისთვის 
მახვილია, ბრძოლის ბასრი იარაღია, ზოგისთვის 
მოსაგერიებელი და თავდაცვითი ფარია, ხოლო 
ერთეულებისთვის  ფარისევლობის ნიღაბიც კი 
გამხდარა. ნიშნიანიძე დაუნდობლად ამხელს და 
კიცხავს „ნიღბიანი სიმართლის” დამცველებს ისეთ 
საინტერესო ლექსებში, როგორებიცაა – „სიმართ-

ლე”, „ტაში”, „ეშმას ჩივილი”, „ცირკში სიმართლეს 
ამბობს  მასხარა”, „რა უცნაური ერი ვართ” და 
ა.შ. შეიძლება მკითხველმა მხატვრული თვალსაზ-
რისით აქ ჩამოთვლილი ლექსები არ მოიწონოს, 
მაგრამ ეს არაა მთავარი, აქ საყურედღებოა მათი 
საერთო პათოსი, რომ „ქვეყნად ყოველი უსამართ-
ლობა, მაინც სიმართლის სახელით ხდება”.

როდესაც მკითხველი ახლოს გაეცნობა ნიშ-

ნიანიძის პოეზიას, უთუოდ დარწმუნდება მის მა-
ღალმხატვრულობაში. პოეტის ლექსები აღსავსეა 
უხვი ლიტერატურული ხერხებით. მართლაც რომ 
დიდია, შთამბეჭდავია, პოეტის მხატვრულ-ლიტე-
რატურული აზროვნება. მის შემოქმედებაში იშ-
ვიათად თუ შეხვდებით იძულებით, ხელოვნურად 
შექმნილ ფორმებს, გასაოცარია ის მხატვრული 
და პოეტური ხელწერა, ასე რომ ალამაზებს ნიშნი-
ანიძის შემოქმედებას. რაც არ უნდა ახალ ფორმას 

მიაკვლიოს მწერალმა, მაინც ხატოვნად ნათქვამმა, 
პოეტურმა სიტყვამ უნდა დაამშვენოს და სრულ-
ყოს  მისი საბოლოო აზრი, ნებისმიერ თემაზე 
დაწერილი პოეტური თუ პროზაული თხზულება. 
ყოველივე ეს  კარგად აქვს გააზრებული შოთა ნიშ-
ნიანიძეს და ამიტომაც ხასიათდება მისი პოეზია 
ლაღი, მსუბუქი ფერებით, საოცარი ევფონიით, 
მხატვრული ნაირგვარობით. პოეტი მხატვრულ 
სრულყოფას სხვა ლიტერატურულ ხერხებთან ერ-

თად აღწევს მეტაფორების უხვი გამოყენებით. იგი, 
თავის ლექსებში, არაერთ ხერხს მიმართავს, თუმ-
ცა მეტაფორული სახეები უფრო მეტია, რაც პო-
ეტის მაღალნიჭიერების მაჩვენებელია. მეტაფორა 
„იუბილარის” ავტორის ლექსებში თვითმიზნური 
როდია, იგი ყოველთვის მოხდენილად ზის ამა თუ 
იმ კონტექსტში. ტროპული მეტყველების ეს გავრ-
ცელებული ხერხი პოეტს აინტერესებს ხოლმე არა 
მარტო ლექსის შინაგანი ბუნების გაძლიერებისთ-
ვის, არამედ მისი ვიზუალური ფორმის დასახვეწა-
დაც. მისთვის ნიშანდობლივია ლამაზი, ხატოვანი 
სიტყვა-თქმების გამოყენებაც, სხარტი გამოთქმე-
ბის მოხმობაც, რაც იმაზე მიუთითებს, რომ საქმე 
გვაქვს ორიგინალური ხედვის პოეტთან, მეტაფო-
რული აზროვნების ოსტატთან. აი რას წერს ლექს-
ში „საგაზაფხულო“:

„დღეს მერცხალი შემოფრინდა,
გადმოლახა ნისლი ხშირი,
ტანზე კაბად ღამე ეცვა,
მთვარის თეთრი გულისპირით.
შემოფრინდა, შემოსხივდა,
ზღაპრიდან თუ არაკიდან,
ცისარტყელას ჭრელი ლენტი
გაჭრა კუდის მაკრატლითა”.
მსგავსი ტაეპების მოხმობა მრავლადაა შესაძ-

ლებელი, აქ მხოლოდ რამდენიმეს გავიხსენებთ 
კიდევ:

„აქ ტირიფების თეთრი ფეხებით,
აპრილმა ბევრჯერ გადაირბინა”.
ან კიდევ:
„ბოსტანში წითურ ნაგაზივით
ქელავს აგვისტო,
გადმოუგდია მზის წითელი,
თახთახა ენა...“
ბუნებრივია, ისეთ მასშტაბურ მემკვიდრე-

ობაში, როგორიც შოთა ნიშნიანიძის პოეზიაა, პო-
ეტური გამომსახველეობის მრავალფეროვნების 
დიდი ადგილი უკავია, რაც ჩვენი აზრით, ცალკე და 
ვრცლად სასაუბრო თემაა.

სოსო გიქოშვილი

ნესტან-დარეჯანის რიდითა და კრძალვით იყო 
გამოწვეული: „სირცხვილი აქვს საუბრისა, მერ-
მე თავსა ჰკრძალავს ლაღი”. ასევე ასმათისადმი 
ტარიელის პატივისცემა მუდმივად იგრძნობა, 
ტარიელი ყოველთვის ცდილობს, რომ ასმათს 
თაყვანისცემის ნება არ მისცეს, ტარიელი ას-
მათს ტკბილს უწოდებს და მისი ნახვა ყოველთ-
ვის სიამოვნებას ჰგვრის, ყოველთვის უხარია.    

ასმათის ერთგულება და თავდადება განსა-
კუთრებით მაშინ წარმოჩნდა, როდესაც მეფესთან 
თათბირზე ნესტან-დარეჯანის გათხოვება გადაწ-
ყდა და ამასთან დაკავშირებით ნესტან-დარეჯანი 
სამართლიანად გაურისხდა თავის მიჯნურს. ას-
მათის შუამდგომლობით ტარიელი კვლავ მივიდა 
ნესტანის სასახლეში, სადაც მიჯნურებმა ერთად 
გადაწყვიტეს სასიძოს მოკვლა. აქაა ასმათის ხატ-
სახე საგანგებოდ საინტერესო, რადგან თავშე-
კავებულ ტარიელს, რომელსაც უმძიმს ინდოეთ-
ში საქორწინოდ მოსული ხვარაზმშას შვილის 
მოკვლა, ნამტირალევმა ასმათმა შეხვედრისას 
უსაყვედურა: „შენი შესწრობილი ტირილსამცა 
ვით ავსცილდი? გაუწყვედლად ვით გამართლო? 
რაგვარადმცა გავვაქილდი?!” უმძიმესი განცდები 
დაეუფლა ასმათს, როდესაც დავარმა ნესტან-და-
რეჯანი ზღვით გადაკარგა და ტარიელისათვის ამ 
საშინელი ამბის მიტანა წილად მას ხვდა, რის გა-
მოც სიკვდილს ნატრობდა და ტარიელს ევედრე-
ბოდა, მოეკლა და ამ ტანჯვისაგან გაეთავისუფ-
ლებინა. უდაბნოში, გამოქვაბულში დამკვიდრე-
ბულ ტარიელს მხოლოდ ასმათი ახლავს, მხოლოდ 
ასმათია მისი გულშემატკივარი, ერთგული და, 
ბოლოს, შეიძლება ითქვას, პატრონი.  

ასმათი ტარიელს ვეფხის ტყავის სამოსელ-
სა და ქუდს უკერავს („ესე ქალი შემიკერავს, 
ზოგჯერ სულთქვამს, ზოგჯერ ახავს”), რაც 
მეტაფორულად გასააზრებელიცაა და სიმბო-
ლურიც. ასმათი ხომ მოწმეა ნესტან-დარეჯა-
ნისა და ტარიელის სიყვარულისა, მეტიც, მათი 
ურთიერთობის წარმართვაში უდიდესი წვლილი 
მიუძღვის. ამიტომ ყველაზე უკეთ მან იცის, თუ 
რა გადაიტანეს მიჯნურებმა, როგორი ტანჯვით 
წარიმართა მათი სიყვარული; იგი მოწმეა მათი 
საუბრებისა და განსჯისა. მან ძალიან კარგად 
იცის, უფრო ზუსტად, მასზე უკეთ არავინ იცის, 
თუ რატომ გადაიკარგნენ ნესტან-დარეჯანი და 
ტარიელი ინდოეთიდან. სწორედ ამგვარმა საქ-
მეში ჩახედულობამ, მიჯნურთა მდგომარეობი-
სა და ამბის ღრმად ცოდნამ ათქმევინა ასმათს 
სიტყვები, რომლებითაც ადამიანის შინაგან 
სამყაროში მიმდინარე რთული ფსიქოლოგიური 
პროცესები წარმოიდგინება, ეს სიტყვები სა-
უკეთესოდ წარმოაჩენს ტარიელის სულიერ და 
ფსიქიკურ მდგომარეობას, ხოლო თვით ასმათს 
ადამიანის თვისებათა იშვიათი სიღრმით მხილ-

ველ პერსონაჟად წარმოგვიჩენს:
გული, ცნობა და გონება ერთმანერთზედა 
 ჰკიდიან:
რა გული წავა, იგიცა წავლენ და მისკე 
 მიდიან;
უგულო კაცი ვერ კაცობს, კაცთაგან 
 განაკიდიან.
შენ არ გინახვან, არ იცი, მას რომე 
 ცეცხლნი სწვიდიან.
ასმათმა, რომელიც პოემის პერსონაჟთა შო-

რის ავთანდილის მსგავსად შეიძლება მოყვასო-
ბის ნიმუშად დასახელდეს, ავთანდილს შეახსენა 
ადამიანური მოვალეობა სხვა ადამიანის წინაშე, 
როგორი მეგობრული თვისებების წარმოჩენა 
ჰმართებს ადამიანს მეორე ადამიანის წინაშე; 
ამ ბრძნული სიტყვებით იგი თავად იმ იშვიათი 
თვისებით დაჯილდოებულ პიროვნებად წარ-
მოგვიდგა, რაც ადამიანის სრულყოფილებასა 
და სისრულეს მოწმობს: 

ესე არაკი მართალი ჩინს ქვასა ზედა 
 სწერია: 
„ვინ მოყვარესა არ ეძებს, იგი თავისა 
 მტერია”.
ამ მომენტში ასმათს აუცილებლობად მიაჩ-

ნდა ავთანდილისათვის ეთქვა ის, რასაც ფიქ-
რობდა და რის გამოც იმყოფებოდა ტარიელთან 
ერთად გამოქვაბულში. მხოლოდ მას შეეძლო 
ბოლომდე გაეგო ტარიელის გასაჭირი, რადგან 
იგი მოწმეა ყოველივე იმისა, რაც მიჯნურებს 
თავს გადახდათ და რამაც გადაკარგა ისინი ინ-
დოეთიდან. ამიტომაც არის ასმათი ტარიელის 
ცხოვრების შემფასებელიც გამოქვაბულში თა-
ნაცხოვრების პერიოდში და ამას ეუბნება კიდეც 
ავთანდილს, რომელიც მეორედ მივიდა გამოქვა-
ბულში, ამჯერად უკვე ტარიელის დასახმარებ-
ლად.  

ჯერთ მისი მსგავსი სასჯელი არცა ვის 
 ამბვად ჰსმენია:
არა თუ კაცთა, სასჯელი ქვათაცა 
 შემაძრწენია; 
დიჯლადცა კმარის, მას რომე თვალთაგან 
 ცრემლი სდენია.
ფაქტობრივად, ასმათის ეს სიტყვები იმის 

აღიარებაა, რომ ტარიელი დასჯილია, მაგრამ 
მიაჩნია, რომ ეს სასჯელი მეტისმეტად მკაც-
რია, „ქვათაცა შემაძრწენია”, ე. ი. ადამიანს 
(„კაცთა”) კი არა, ქვასაც კი შეაძრწუნებს, რაც 
იმას ნიშნავს, რომ ასმათი ნესტან-დარეჯანისა 
და ტარიელის შეცდომას აღიარებს. რომ არა 
ამ შეცდომის შეგრძნება და შეგნება, „დიჯლის” 
მსგავსი ცრემლის მდინარეც არ დასჭირდებოდა 
ტარიელს, ხოლო, ქრისტიანული მოძღვრებით, 
ცრემლი განწმენდისათვისაა აუცილებელი, 
ცრემლის სიმბოლური მნიშვნელობა სინანუ-
ლია, ცოდვათა განცდაა, მიჯნურის დაკარგვით 
გამოწვეული ტარიელის მძაფრი განცდაა, რაც 

თვით ტარიელს ალამაზებს და ამშვენიერებს. 
ფაქტობრივად, ასმათმა ტარიელის სულიერი 
მდგომარეობა გადაუშალა ავთანდილს.  

განსაკუთრებული მხატვრული ფერებითა 
და სახისმეტყველებით გამოირჩევა ავთანდი-
ლის მიერ ქაჯეთის ციხიდან მიჯნურისათვის 
გამოგზავნილი ნესტან-დარეჯანის წერილის მო-
ტანის შემდეგ ამ წერილის ხილვით გაკვირვებუ-
ლი ასმათის შოთა რუსთველისეული წარდგენა 
მკითხველის წინაშე:

ასმათ რა ნახა უსტარი, ცნა მისი 
 დანაწერობა,
გაკვირდა, ზარმან აიღო, ათრთოლებს, 
 ვითა ხელობა,
ტერფით თხემამდის გაუხდა მას მეტი 
 საკვირველობა;
იტყვის: „რა ვნახე, რა მესმის? არსმცა 
 ამისი მრთელობა?!”
„ვეფხისტყაოსნის” პერსონაჟები, ცხადია, 

ასმათიც, ღმერთს სიკეთის გამარჯვებისათვის 
მადლს უძღვნიან და მისადმი ქებას აღავლენენ. 
ღმერთისადმი მიმართული ასმათის სიტყვები 
ღვთის ძალას, ადამიანთა მიმართ ღმერთის სი-
კეთით ქმედებას, ღმერთის მზეებრ სისავსეს 
გულისხმობს, როგორც ადამიანთა მომავალზე 
ზრუნვის გამოხატვას და შედეგს:

ასმათ თქვა: „ღმერთო, რომელი არ 
 ითქმი კაცთა ენითა,
შენ ხარ სავსება ყოველთა, აღგვავსებ 
 მზეებრ ფენითა;
გაქო, ვით გაქო, რა გაქო, 
 არ-საქებელო სმენითა!
დიდება შენდა, არ მომკალ ამისთვის 
 ცრემლთა დენითა!” 
ასმათის ეს სიტყვები მისი მსოფლხედვის 

მაუწყებელია, რაც იმის საბუთადაც გამოდგება, 
თუ როგორი განათლება აქვს მიღებული და რო-
გორი შინაგანი ბუნებითაა დაჯილდოებული იგი 
ღვთისაგან. ესაა ლიტურგიული ცნობიერების 
მქონე ადამიანის ღმერთისადმი მიმართვა და 
მადლიერება იმ დიდი სიკეთისათვის, რაც ნეს-
ტან-დარეჯანის ქაჯეთის ციხიდან გამოხსნით 
უნდა დასრულდეს.

მხატვრული სიძლიერით უაღრესად დატ-
ვირთული და გამორჩეულია ქაჯეთის ციხიდან 
გამოხსნილი ნესტან-დარეჯანისა და ასმათის 
შეხვედრა, რომელიც ფრიდონის სამეფოში შედ-
გა; გახარებული ასმათი, „სავსე ლხინითა, ვის 
აღარ აჩნდა წყლულები” და ნესტან-დარეჯანი 
ამ შეხვედრაზე გულში ჩამწვდომ სინაზესა და 
სიფაქიზეს იჩენენ. ესაა ტრაგიკული განსაცდე-
ლის გადატანის შემდეგ სიხარულით, ლხინით 
აღვსილ ადამიანთა შეხვედრა, სვიანად განს-
რულებული შეხვედრა, რაც „ვეფხისტყაოსნის” 
პერსონაჟთა ცხოვრებაში აქამდე უაღრესად 
გაიშვიათებული იყო: 

ნესტან-დარეჯან მოეჭდო, რომე ვერ 
 გაჰხსნის ცულები,
აწ გაუსრულა ყოველი მან მისი 
 ნაერთგულები...
...ნესტან-დარეჯან ეხვევის, პირსა 
 აკოცებს პირითა;
უბრძანა: „ჩემო, ვაგლახ მე, შენცა 
 აგავსე ჭირითა,
აწ ღმერთმან მოგვცა, წყალობა, ვცან, 
 მისი არ-სიძვირით-ა;
მე გულსა შენსა ეზომსა, არ ვიცი, 
 გარდვიხდი რითა!”
ასმათ ჰკადრა: „მადლი ღმერთსა, 
 ვარდნი ვნახენ არ-დაზრულნი,
ბოლოდ ასრე გააცხადნა გონებამან 
 დაფარულნი:
სიკვდილიცა სიცოცხლედ მიჩს, ოდეს 
 გნახენ მხიარულნი”.
სჯობან ყოვლთა მოყვარულთა 
 პატრონ-ყმანი მოყვარულნი. 
ნოდარ ნათაძე აღნიშნავს, რომ „ვეფხის-

ტყაოსნის” გმირები ერთდროულად არიან 
იდეალურნიცა და აბსოლუტურად რეალურ-
ნიც. ეს შეხედულება ასმათზეც ვრცელდება, 
რადგან იგი რეალური ადამიანია, რეალურად 
აფასებს ცხოვრებას, ცხოვრებისეულ სირთუ-
ლეებს, გასაჭირს, რეალურად აღიქვამს სი-
ცოცხლით აღძრულ სიხარულს; ამავე დროს, 
იგი იდეალურიცაა, რადგან მასში მოჭარბე-
ბულადაა სიკეთის ქმნის, სხვისი გასაჭირით 
ცხოვრების განცდები მოცემული, რითაც 
შოთა რუსთველის პოემის მთავარ პერსონა-
ჟებს ემსგავსება.  

ასმათი იშვიათი თვისებების მქონე ქალის 
უკვდავი სახეა, მისი მსგავსი პერსონაჟი მსოფ-
ლიო ლიტერატურისათვის უცხოა; დასავლურ 
და აღმოსავლურ ლიტერატურულ თხზულებებ-
ში გვხვდებიან ისეთი პერსონაჟები, რომლებიც 
თავიანთი სტატუსით ასმათს უსწორდებიან, 
მაგრამ მათი ზნეობრივი სახე სრულიად გან-
სხვავებულია ასმათისაგან. ეს მის საკუთარ 
სახელშიცაა ასახული, რადგან ასმათის სა-
ხელში ბერძნული სიტყვის „ασμα” ანარეკლი 
იკითხება, რაც შესხმას, ხოტბას გულისხმობს. 
ასმათისთვის პიროვნულ ინტერესებზე, პიროვ-
ნულ ცხოვრებაზე მაღლა მოყვასის ცხოვრება, 
მისი სულიერი მომავალი, ბედნიერება დგას, 
მისთვის მთავარი სხვისთვის თავგანწირვაა, 
შეუძლია მოყვასს ყველაფერი ანაცვალოს, 
რისთვისაც უკან არ იხევს, არაფერს იშურებს 
და სხვისი სიხარულით ხარობს. ყოველივე ამის 
საფუძველი კი ასმათის კაცთმოყვარეობაა, 
ღვთის მოიმედეობაა, სასოება და სიყვარულია, 
რითაც ამქვეყნიური ცხოვრება ღირებულებას 
იძენს და რითაც ემზადება ადამიანი ზესთა-
სოფლის მოსაპოვებლად. 

ასმათის ხატ-სახის ინტერპრეტაციისათვის

მეუღლესთან , თამარ ჩიჯავაძესთან ერთად

ფოლკლორი
იყო ადამიანი, რომელსაც, დროთა გან-

მავლობაში, ნებსით თუ უნებლიეთ, მოეკლა 
ოთხმოცდაცხრამეტი კაცი... მოხუცდა. სინ-
დისმა ამხილა, ქეჯნას დაუცხრომლად გა-
ნიცდიდა. ვერ მოუძებნია საშვალება, რომ 
მოინანიოს, გამოისყიდოს დანაშაული. რა 
ქნას? ვერ გარკვეულა... გაახსენდა: – მივალ 
მღვდელმთავართან, ვეტყვი აღსარებას. გე-
ვენდობი, ვთხოვ შენდობას, ცოდვების მო-
ტევებას, დავმშვიდდები... არ დაახანა. მი-
ვიდა მღვდელმთავართან. სთხოვა: – მსურს 
ვთქვა აღსარება, გაგენდო, ცოდვები მოვი-
ნანიო. დანაშაულებათა შენდობა-მოტევება 
მივიღო.

მღვდელმთავარმა მოუწონა სურვილ-
წადილი უცნობ მოხუცს. შეიყვანა სამლოც-
ველოში. მოხუცებულმა დაუფარავად უამ-
ბო ჩადენილი ყოველი ბოროტმოქმედება, 
– ოთხმოცდაცხრამეტი ადამიანის მოკვლა 
და შეევედრა: – შენდობა მიბძანე, მაპატიე 
მე, ცოდვილს.

მღვდელმთავარი გაურისხდა. უთხრა: 
– ვერ შეგინდობ და ვერც ვიშუამდგომლებ 
ღვთის წინაშე, რომ 99 კაცის მკვლელს გა-
პატიოს! როგორ შეიძლება, მე რომ კიდეც 
გავბედო შენდობის თქმა, ღმერთი არ გაპა-
ტიებს, მე დამსჯის.

გაკვირდა ავაზაკი. მას ვერ წარმოედგი-
ნა, თუ ცოდვილმა მოინანიოს, სთქვას აღსა-
რება, სთხოვოს შენდობა, პატიება ცოდვების 
და არ შეუნდონ. მრავლათ შეაძლია ფული 
მღვდელმთავარს. არ გასჭრა ამ საშვალებამ. 
ვერ მოულბო გული მოძღვარს. აღელდა, სის-
ხლის სმის ჟინი გაუახლდა. დეემუქრა მოძ-
ღვარს: – შენც მოგკლავ, თუ არ შემინდობ, 
რომ მოვისმინო.

შეეშინდა მოძღვარს. მისი რწმენით, ასე-
თი ავაზაკი არ არის ღირსი შენდობის, მიტე-
ვების და, კიდეც რომ მან შეუნდოს, ღმერთი 
მაინც დასჯის მას.

მაშ რითი მოიშოროს ეს ავაზაკი, რაფერ 
გადურჩეს მას მუქარისაგან? – გამონახა შემ-
დეგი საშვალება: იქვე, კუთხეში, ყოველდღი-
ური სახმარ სადა არგანს1 შეავლო თვალი, 
აიღო ხელში და მოხუც ავაზაკს მიმართა: აი, 
ძმაო (რას ბძანებს ღმერთი: რადგან ეგდენ 
მრავალი ხალხი მოგიკლავს, მათი და მათი 
ცოლ-შვილის ცოდვა კისერზე გაწევს, არ მო-
გეტევება ცოდვა, სანამ შენ თვით არ მოინ-
დომებ. აი, ხომ ხედავ, ამ  გამხმარ არგანს. 
წაიღე ეს, დარგე იმ სასაფლაოზე, სადაც 
მარხიან რამდენიმე მაინც შენგან მოკლულ-
ნი, უდანაშაულონი... იქ, ამ დარგულ ჯოხთან 

იყავ, ლოცვაში, მონანიებაში გაატარე შენი 
დღენი. არავის არ აწყენინო, ბოროტება შეს-
ცვალე კეთილზე, ღმერთი ყოვლად მოწყა-
ლეა, გაპატიებს. ამაში დარწმუნდები მაშინ, 
როცა ეს გამხმარი ჯოხი, შენგან დარგული, 
სასაფლაოზე განედლდება, ფოთლებს გამო-
იბამს, ყვავილს დაიყრის. ეს იქნება ნიშანი 
ღვთისგან შენი პატიებისა. მაშინ მოდი, მა-
ხარე, მეც გავიხარებ, გადვიხდი პარაკლისს, 
დაგლოცავ, გაპატიებ. ამ სიტყვების შემდეგ 
გადასწერა პირჯვარი.

კაცმა დაიჯერა, გაუხარდა. ემთხვია მოძ-
ღვარს ხელზე. სიხარულით აღსავსემ, დაიმე-
დებულმა, წამოიღო ჯოხი – არგანი, მიიტანა 
ერთ დიდ სასაფლაოზე, სადაც მისი ზოგიერ-
თი მოკლული მარხიან. მისი მსხვერპლის 
ერთ-ერთ საფლავზე სასოებით დარგო ... 
ამიერიდან დაიწყო მონანიება. მხურვალეთ 
ლოცულობს მეტანიით, სტირს, ევედრება 
ღმერთს შენდობას, ცოდვების მიტევებას, 
ლოცვის, ვედრების შესმენას. არ შორდება 

სასაფლაოს, დარგულ ჯოხს; ელის სასო-
ებით, რომ ღმერთი შეისმენს მის ვედრებას, 
შეიწყალებს... შეუნდობს...

განვლო ჟამმა, დრომ... ერთ დღეს, ლოც-
ვის ჟამს, ცა წითლათ განსხივებული ვარვა-
რებდა ჩამავალი მზის სხივების ანარეკლით. 
გაიხედა სასაფლაოს ბოლო მხარეს, დაინახა, 
რომ მრავალმა ხალხმა მოასვენა მიცვალე-
ბული. დაასაფლავეს, მიწა მიაყარეს... ხალხი 
გაბრუნდა უკან. არავინ დარჩა მიცვალებუ-
ლის საფლავთან. გავიდა მცირე დრო. შუა 
დაისია. ხედავს, ამ ახალ საფლავთან, მოვიდა 
კაცი, ნიჩბით, გადათხარა საფლავი, ამოწმინ-
და მიწა, ამოიღო კუბო, ახადა კუბოს თავი. 
ხუფი ამოიღო, მიცვალებული ზედ განერთ-
ხო და... რასა ხედავს მისი თვალები? მოჩვე-
ნებაა თუ რა? უნებლიეთ მოკურცხლა მზე-
რალმა მოხუცმა ავაზაკმა. გაექანა, ქშენით 
მივიდა საფლავთან. ნახა... კინაღამ გადირია 
ნახულით... დაავიწყდა თავისი ჩადენილი 99 
მკვლელობანი. ყველა გამქრალდა, დაიჩრდი-

ლა, წაიშალა ამ საშინელ, არ ნახულ, არ გა-
გონილ ბოროტება დანაშაულთან... ხედავს: 
კაცმა, რომელმაც ახადა დასაფლავებული 
მიცვალებული, ამოიღო კუბოდან, ცხედ-
რის გვამზე იქს სქესობრივ ქმედს... ხრწნის 
ცხედრის გვამს ამ უნახულ და გაუგონარ 
ქმედებით. სწვდა კაცს ყელში, ახრჩობს, თან 
სასოწარკვეთილი ბღავის: – რას სჩადი, შე 
უბედურო, ბილწო?!..

კაცს შეეშინდა. შეეხვეწა: 
– მაცა, ნუ მახრჩობ, გიამბობ მიზეზს და 

რაც გსურდეს, ის დამმართე. უამბო შემდე-
გი: – ეს მიცვალებული ქალია, სიცოცხლეში 
ძრიელ ლამაზი, მიმზიდველი და ეშხიანი, 
შვილი მდიდარი დედ-მამის. მე მიყვარდა 
გაგიჟებით, მსურდა მისი ცოლათ შერთვა... 
ვითხოვე ცოლათ. არ მომცეს, დამიწუნეს  მე 
უბედური. სხვას მიათხოვეს. ვერ დავივიწყე, 

სულ მასზე ვფიქრობდი, აღმეგზნა სურვილი-
ნდომა მისი სხეულის. უბედურათ ვგრძნობ-
დი თავს. ვეცადე დამევიწყნა. ამქვეყნად ვერ 
შევძელი, მისი სხეულის დაუფლების ჟინმა 
სიგიჟემდის მიმიყვანა. ამასაც ბედმა უმუხ-
თლა, დასნეულდა, მოკვდა. ვერ შევიკავე 
ჟინი... მოველ აქ, აჰა, ხედავ, დავიკმაყოფი-
ლე ცხედრის სხეულზე ჩემი ხოში, სქესობრი-
ვი ჟინი...

ამ ბოროტების მოსმენით და ნახულის 
განცდით ისე გაბოროტდა, აღშფოთდა 99 
კაცის მკვლელი, რომ დაკარგა საზრი, მცნე-
ბა, თავისდა უნებლიეთ, დაავლო ქვას ხელი, 
დაჰკრა თავში ბოროტს. მოკლა... მით შეუს-
რულდა ასი მკვლელობა... თითქოს იგრძნო 
შვება... მიცვალებული ჩადო კუბოში, ჩაასვე-
ნა საფლავში, მიაყარა მიწა. ზიზღით დახედა 
თავის ახალ ბილწმსხვერპლს და, თითქოს 
დამშვიდებული, წავიდა თავის ბინაზე, იქ, სა-
დაც დარგული აქვს გამხმარი არგანი. მოვი-
და. გაჰკვირდა, განცვიფრდა ახალი ნახვით:

–  რას ხედავს ჩემი თვალები? ხომ არ 
შევიშალე? – მოიწმინდა თვალები, დაშტერ-
და მის დარგულ არგანს. გადაირია ნამეტანი 
სიხარულით. მისი დარგული ჯოხი-არგანი, 
ამ მცირე ხანში, ფოთლებით შემოსილა, ყვა-
ვილი მრავლათ გამოუღია. ამით აღფრთოვა-
ნებულმა, სიხარულის ცრემლის ფრქვევით, 
მუხლმოდრეკილმა აღაპყრო ხელი ზეცისა-
კენ, სასოებით შეევედრა ღმერთს, მსოფ-
ლიოს შემომქმედ ზენა არსს, რომ მან შეის-
მინა მისი მონანიება, მიუტევა შეცოდებანი, 
აპატია, შეუნდო!..

გახარებული გაექანა მღვდელმთავარ-
თან, მძაფრი სირბილ-ქაქა-
ნით მივიდა, სწვდა ანაფო-

2017 წლის მიწურულს, ცნო-
ბილმა ქართველმა მეცნიერმა და 
მკვლევარმა ბონდო არველაძემ 
მკითხველ საზოგადოებას კიდევ 
ერთი საინტრესო სამეცნიერო ნაშ-
რომი მიაწოდა: „აკადემიკოს გიორგი 
ჩუბინაშვილის წიგნის „Разысканиа 
по армианскои архитектуре ” გა-
მოცემის წინააღმდეგ „როგორ” იბრ-
ძოდნენ სომეხი მეცნიერები”, სადაც 
ავტორმა გააცოცხლა XX საუკუნის 
60-იანი წლების სამეცნიერო წრეში 
განვითარებული ერთი საინტერესო 
მოვლენა, – გამოამზეურა დიდი მეც-
ნიერის გიორგი ჩუბინაშვილის მიერ 
თავისი ნაშრომის წიგნად გამოცე-
მის ისტორიის შიდა სამზარეულო.

წინამდებარე პუბლიკაცია ავ-
ტორმა მოამზადა საქართველოს 
მეცნიერებათა ეროვნული აკადე-
მიის არქივში დაცული მასალებით, 
რამდენადაც მას, სწორედ იმ პე-
რიოდში, მოუწია მუშაობა ერევანში. 
ბატონი ბონდო დეტალურად გად-
მოგვცემს იმ განწყობას, რომელიც 
ჰქონდა სომეხ ინტელიგენციას გ. 
ჩუბინაშვილის წიგნის   გამოცემას-
თან დაკავშირებით, კერძოდ, იმას, 
რომ ნაშრომი 1966 წელს საგამომ-
ცემლო გეგმაში იყო შეტანილი, 
მაგრამ ერევანში მიიღეს „საჭირო 
ზომები” – „დაფაცურდნენ”. პირვე-
ლი რუბენ ზარიანი – ხელოვნების  
ინსტიტუტის დირექტორი იყო, რო-
მელმაც მოითხოვა, რომ გ. ჩუბინაშ-
ვილის ნაშრომი სარეცენზიოდ  გა-
დასცემოდა ერევანს.

მ.ვ. არუთინიანმა – სომხეთის 
არქიტექტურის კავშირის თავმჯდო-
მარემ – ქართველ მეცნიერს სომხე-
თის ხუროთმოძღვრების ისტორიის 
გაყალბებაში დასდო ბრალი. დასა-

ხელებული ნაშრომის გამოცემის წი-
ნააღმდეგ ბრძოლაში ჩაება ჯურნალ 
„სოვიტაკან არვესტ”-ის (საბჭოთა 
ხელოვნების) რედაქტორიც. ნაშრო-
მის ერევანში სარეცენზიოდ გადაგ-
ზავნის მოთხოვნა დააყენა ცნობილ-
მა არქეოლოგმა პროფ ბ.ნ. არაქე-
ლიანმაც. სომხეთის მეცნიერებათა 
აკადემიის ვიცე-პრეზიდენტმა წერი-
ლით მიმართა საქართველოს მეც-
ნიერებათა აკადემიის პრეზიდენტს 
ნიკო მუსხელიშვილს. სომეხი მეც-
ნიერების დაჟინებული მცდელობა 
იყო გიორგი ჩუბინაშვილის წიგნის 
გეგმიდან ამოღება ან ერევანში სა-
რეცენზიოდ გადაცემა. წიგნის გა-
მოცემასთან დაკავშირებით საკითხი 
შეისწავლა ცენტრალურმა კომი-
ტეტმა. ყოველივე ზემოთქმულის 
შემდეგ გ. ჩუბინაშვილის ნაშრომის 
განხილვა დაინიშნა თბილიში. 

გ. ჩუბინაშვილის ნაშრომის გან-
ხილვა მოხდა თბილისში, 1966 წლის 
27 მაისს, ს. ჯანაშიას სახელობის სა-
ქართველოს სახელმწიფო მუზეუმის 
სხდომათა დარბაზში. სხდომას არ 
ესწრებოდნენ ოპონენტები – სომ-
ხური მხარე, რომელნიც დაჟინებით 
ითხოვდნენ წიგნის აკრძალვას, რაც 
მათი დასაბუთებული მცდელობის 
შემთხვევაში მოხდებოდა.

ბატონ ბონდო არველაძეს და-
სახელებული აქვს სხდომის მონაწი-
ლეთა სრული წარმომადგენლობა: 
აკადემიკოსები: ა. სანიძე, ს. ყაუხ-
ჩიშვილი, ი. აბულაძე, გ. წერეთელი, 
ვ. ბერიძე. პროფესორები: ვარლამ 
დონდუა, ირაკლი ციციშვილი, პარ-
მენ ზაქარაია, საქართველოს მეც. 
აკად. საზოგადოებრივ მეცნიერე-
ბათა განყოფილების წევრები, ხე-
ლოვნების ინსტიტუტის თანამშრომ-

ლები. სხდომის თავმჯდომარე იყო 
აკად. ა. ბოჭორიშვილი. 

ავტორმა, ამასთანავე, დეტალუ-
რად გადმოგვცა მათი გამოსვლები. 
უპირველესად კი ბატონ გიორგი 
ჩუბინაშვილის სიტყვა, რომელმაც 
თანმიმდევრულად და მეცნიერუ-
ლად ახსნა ნაშრომის დაწერის მიზა-
ნი, აუცილებლობა და მნიშვნელობა: 
„ნაშრომის მიზანი: ცალკეული ძეგ-
ლების ან  ძეგლთა ჯგუფების შეძ-
ლებისამებრ დეტალური და ილუს-
ტრაციებით დოკუმენტირებული 
განხილვის შედეგად სომხური არქი-
ტექტურის განვითარების  ძირითა-
დი ხაზის დასახვა შუა საუკუნეების 
გარკვეული პერიოდის განმავლობა-
ში”. განმარტა, რომ მეზობელი ქვეყ-
ნის ხუროთმოძღვრების შესწავლის 
აუცილებლობა გამოწვეული იყო 
ეროვნული (ქართული) ხელოვნების 
კვლევისათვის. 

საინტერესო და დამაჯერებელი 
მოსაზრებები გამოთქვეს სხდომის 
სხვა მონაწილეებმაც, კერძოდ, აკა-
დემიკოსმა ვახტანგ ბერიძემ აღნიშ-
ნა, რომ გ. ჩუბინაშვილის დაინტერე-
სება სომხური ხუროთმოძღვრებით 
სხვადასხავა ასპექტით იყო გამოწ-
ვეული: იგი იყო მონაწილე 1915-
1916 წლებში ანისის სიძველეთა 
შემსწავლელი ექსპედიციისა.  ასევე 
ქართული ხელოვნების გაშუქება 
XIX-XX სს. ევროპელ მეცნიერთა 
ნაშრომებში და ქართული ხელოვ-
ნების ისტორიის საკითხთა დამახინ-
ჯება, ქართული ხელოვნების გამიჯ-
ვნა სომხური და ბიზანტიურისაგან 
და ა.შ.  ქართველმა  მეცნიერებმა 
ნაშრომს უმაღლესი შეფასება მის-
ცეს... ნაშრომმა დაბეჭდვის უფლება 
მოიპოვა. კერძოდ, გამომცემლობა 

„მეცნიერებამ” 1967 წელს დაბეჭდა 
გიორგი ჩუბინაშვილის მონოგრაფია 
მრავალრიცხოვანი ილუსტრირე-
ბული ნახაზებითა და ფოტოებით. 
უნდა ითქვას ისიც, რომ ამ ნაშრომის 
გამოცემამ, თავის დროზე, „ძალზედ 
დააფიქრა და ააღელვა” სომხური 
მხარე, რადგან ის იყო სამეცნიერო 
ლიტერატურაში ერთ-ერთი განსა-
კუთრებული მნიშვნელობის სამეც-
ნიერო ნაშრომი, რომელიც მათ მიერ 
წამოჭრილ სადავო საკითხებს უტ-
ყუარ, მეცნიერულ პასუხს გასცემ-
და. ამასთანავე, ეს არის ნაშრომი, 
რომლითაც შეიძლება პასუხი გა-
ეცეს, ამ ბოლო პერიოდში, სომხური 
მხარის მიერ გამოცხადებულ პრე-
ტენზიებს ქართული ხუროთმოძღვ-
რული ძეგლების შესახებ.

ბატონმა ბონდო არველაძემ 
თავის ნაშრომში, გარდა იმისა რომ 
დეტალურად გადმოსცა ქართველი 
მეცნიერის ერთ-ერთი სერიოზუ-
ლი ნაშრომის გამოცემის ისტორია, 
იმავდროულად,  „სომხური არქიტექ-
ტურის ნარკვევებში” აჩვენა გიორგი 
ჩუბინაშვილის, როგორც ნამდვილი 
მეცნიერის, პრინციპულობა და შე-
უპოვრობა საკითხების დამუშავე-
ბისა და მისი წიგნად გამოცემისას.  
მან წარმოაჩინა მისი წვლილი და 
დამსახურება როგორც ქართული, 
ისე სომხური არქიტექტურული ძეგ-
ლების გადათარიღების საქმეში და, 
არა ისე, როგორც პროფესორი ბ. 
არაქელიანი სწამებდა ცილს სომ-
ხური არქიტექტურის გაახალგაზრ-
დავებაში.

ავტორი ნაშრომში, თავისი მო-
გონების სახით, ხაზს უსვამს  გიორ-
გი ჩუბინაშვილის დიდ სიყვარულსა 
და ღრმა მოწიწებას სომეხი ხალხი-

სა და არქიტექტურისადმი. საკვ-
ლევი საკითხი კი, მისთვის ჩვეული, 
აკადემიურად, უტყუარ წყაროებზე 
დაყრდნობით წარმოაჩინა. ბატონი 
ბონდო სამართლიანად შენიშნავს, 
რომ წინამდებარე პუბლიკაციას 
ორგვარი მნიშვნელობა ჰქონდა: ის-
ტორიული და მორალურ-შემეცნები-
თი. დიახ, ამ ნაშრომით ქართველმა 
მეცნიერმა ისტორიული ჭეშმარიტე-
ბის დადგენა შეძლო... და, როგორც 
ავტორი აღნიშნავს, აჩვენა სომხური 
არქიტექტურის ფორმების დროის-
მიერი განვითარება და ცვლილებე-
ბი, რომლებმაც შეიტანა  მეტი მკა-
ფიობა მოვლენებსა და ცალკეულ 
ფაქტებში.

ბატონმა ბონდომ თავის ნაშ-
რომში გვიჩვენა მეცნიერის არამარ-
ტო სამეცნიერო მოღვაწეობა, არა-
მედ დაახასიათა მისი პიროვნული 
თვისებებიც: „იგი იყო გასაოცრად 
მიზანდასახული, მოწესრიგებული, 
მომთხოვნი საკუთარი თავის და, 
ამასთანავე, მომთმენი და მიმდევა-
რიც, დიდად სულგრძელი ბრძანდე-
ბოდა საფუძვლიანი კრიტიკისადმი. 
მაგრამ უსამართლო და არაკეთილ-
სინდისიერ კრიტიკას არ აპატიებდა 
არავის”.

წინამდებარე ნაშრომით ბატონ-
მა ბონდო არველაძემ ერთგვარად 
პატივი მიაგო დიდი მეცნიერის – 
გიორგი ჩუბინაშვილის ნათელ ხსოვ-
ნას. ამასთანავე, მომავალ თაობებს 
ერთხელ კიდევ შეახსენა ეს ღირსე-
ული ქართველი  მეცნიერი და მისი 
დამსახურება მეცნიერებისა და სამ-
შობლოს წინაშე.

 ნატო ყრუაშვილი

ბონდო არველაძის ერთი ნაშრომის შესახებ

ჭუჭყმა ჭუჭყი 
გარეცხა

ლეგენდა (გაგონილი თათრულ ენაზე. ტლანქათ, ძაან შემოკლებით,  
სომხისგან) მასზე, თუ როგორ ეპატია 99 კაცის მკვლელს მე-100 კაცის მოკვლით

მესხეთის სიძველეთა 
სავანე

ქალაქ ახალციხეში,  წმინდა მარინეს სა-
ხელობის მართლმადიდებლურ  ეკლესიაში,  
საკურთხევლის წინ, ჩრდილოეთის  სვეტის 
სამხრეთ მხარეს, არის ძველი,  ქართულ-
რუსულენოვანი  წარწერა,  რომელიც გვამ-
ცნობს:

ამ წარწერას, თავის  დროზე, დიდი ყუ-
რადღება  მიაქცია  ცნობილმა ისტორიკოსმა 
ზაქარია ჭიჭინაძემ, მან შეაგროვა ზეპირი 
თუ წერილობითი ცნობები მღვდელ ვასილ  
ორბელიანის შესახებ  და მის მოწამეობრივ  
აღსასრულზე გამოსცა წიგნი  – „ყოფილი 
ოსმალოს  საქართველო. მესხეთ-ჯავახეთის  
გათათრება” (ტფ. 1906 წ). 

სამცხე-ჯავახეთის მოსახლეობა მძიმე 
მდგომარეობაში აღმოჩნდა  მას შემდეგ, 
რაც ოსმალეთმა მხარის ოკუპაცია მოახდი-
ნა, – ჩილდირის საზავო ხელშეკრულების სა-
ფუძველზე საქართველოს  სამხრეთ-დასავ-
ლეთი ნაწილი ოსმალეთის გავლენის ქვეშ 
მოექცა და  1628 წლიდან მასიურად დაიწყო 
ოკუპირებულ ტერიტორიაზე  მცხოვრები  
ქრისტიანი ქართველი მოსახლეობის   გა-
მუსლიმანება, ანუ, როგორც მაშინ იტყოდ-
ნენ – „გათათრება”, რასაც განსაკუთრებუ-
ლი მონდომებით უწყობდა ხელს ოსმალეთის 
ადგილობრივი ხელისუფლება.

რამდენადაც ძლიერი იყო ოსმალთა ზე-
მოქმედება ქრისტიან ქართველობაზე, იმდე-
ნად,  დროდადრო, ხალხის წიაღიდან გამო-
სული პატრიოტები,  მაგალითს აძლევდნენ  
მორწმუნე ქართველებს,  შეენარჩუნებინათ  
მართლმადიდებლობა  და   ქართველობა. 

ზაქარია ჭიჭინაძე  წერს, რომ  ხალხის 
დაშინების მიზნით, ისაყ ფაშა ჯაყელის მიერ 
1713 წელს ქალაქ ახალციხეში „საქვეყნოდ 
იქმნა დახრჩობილი ელისე არქიმანდრიტი ‘’.

მომდევნო პერიოდში, კერძოდ, ასპინძის 
ომის  შემდეგ,  სამცხე - ჯავახეთის  მოსახ-
ლეობის  დიდი უმრავლესობა  სიხარულით 
შეხვდა  ქართლ-კახეთის მეფე  ერეკლე მე-
ორის გამარჯვებას, ხოლო ოსმალო ხელი-
სუფალნი დიდ საგონებელში ჩავარდნენ და 
დევნა  დაუწყეს დარჩენილ ქრისტიან მოსახ-
ლეობას  და მათ მხარდამჭერებს” –  ,,არსად  
აღარავის სიტყვის თქმის ნებასაც არ აძლევ-
დნენ  და სამაგალითოდ  რამდენიმე  ალაგას 
სტანჯეს ქრისტიანები – სოფლებში: ბოლა-
ჯურში (ადიგენის რაიონი რ.ა.) და ახაშენში 
(ასპინძის რაიონი. რ.ა.)‘’.  სწორედ ამ დროს  
გაათათრეს  დიდძალი ქართველობა, ნაწილი 
კი   მუდმივ საცხოვრებლად გადავიდა სა-
ქართველოს  სხვადასხვა მხარეში. ქართველ 
ქრისტიანთა დევნას  საზღვარი არ ჰქონდა,  
,,მაგრამ ამ დროსაც კი ქართველთა შორის 
არ მოსპობილან აქა-იქ  თითოოროლა ჩუმ 
ქრისტიან მოძღვართა რიცხვი, რომელთაც 
ხალხში აქა-იქ  თავდადებითაც უღვაწიათ.

საიდუმლო ქრისტიანეთ ასპარეზზედ დი-
დად დაიმსახურეს  თავი რამდენიმე საიდუმ-
ლო მღვდელმა,  ორბელიანებმა, ხმალაძეებ-
მა და სალარიძეებმა. ამათ შორის ფრიად  
გამოჩენილი ყოფილა ვასილი მღვდელი ორ-
ბელიანი, რომელიც იერუსალიმიდამ 1778 
წ. წამოსულა საქართველოში. ეს მღვდელი 
ანაფორას თურმე  აშკარად ატარებდა. ამავ 
ვასილის დროს  ყოფილან მღვდლებად გრი-
გოლი, დიმიტრი და დესპოდე  ეპისკოპოზი. 
ესენი ყველგან  ქართველთ ამხნევებდნენ, 
მომავლის იმედებს უნერგავდნენ  და თან 
არწმუნებდნენ: მაგრად იყავით, მომავალი 
ჩვენია, ჩვენ ქრისტიან ქართველებთან დავ-
კავშირდებითო. საიდუმლოდ ქართველნიც, 
რასაკვირველია, გმირულად მოქმედებდნენ 
და  იღწვოდნენ, ყველაფერს ითმენდნენ.

1805 წ. ამ მღვდლების ამბავი შეუტყვია 
ვიღაც  ფანატიკოს  ხოჯას, დავა აუტეხია და 
ეს დავა  კონსტანტინეპოლს  წასულა, იქა-
ური შეიხ  ულისლამი დიდად განრისხებუ-
ლა. იქიდამ ახალციხელ  სელიმ ფაშას  დიდი 
საყვედური და  მუქარის წერილი  მოსვლია. 
ფაშა გაცეცხლებულა, მაშინვე დაუბარე-
ბია  ეს მღვდელნი და უკითხავს: – შევიტყე, 
ქრისტიანების სჯულს  არა  სჯერდებით  და 
სხვებსაც ახვევთ თავზედ?

– არა,  ჩვენო ფაშავ, ჩვენ იმდენი  დრო 
სადა  გვაქვს და ან, როგორ მოვახერხებთ 
ამას.      – მე დამარწმუნეს, მასთან  დიდი 
საყვედურიც  მომივიდა. გთხოვთ, ჩემს საბ-
რძანებელს მოშორდეთ  და წახვიდეთ აქედ-
გან?

– ჩვენ მაგას ვერ  ვიზამთ.
– დახოცილ იქმნებით და  აქ   კი  არ  

დაშთებით!
– დაგვხოცე, მაინც  ბოლო  ეგ არის  ჩვენი.
– უსათუოდ მოისპობით, მოშორდით  

აქაურობასა.
– ერთს წუთსაც  ნუ გვაცოცხლებთ, თუ 

ჩვენზედ რამე ეჭვს იქონიებთ. თუ ან ვისმე 
თათარს  ათქმევინებთ, რომ იმას ჩვენ ქრის-
ტიანულად  ვალოცებთ, ან მათში სადმე 
რამე  გვექადაგოს  ქართველებზედ.

– მაშ თქვენ  თათრის ოჯახებში რად დაი-
არებით. იმათში რა გესაქმებათ, რა გინდათ?

– ისინი ჩვენი დოსტები არიან.
– მე არ ვიცი,  ბრძანება ასეთია, ან მო-

შორდით  ახალციხეს და ან  გათათრდით.
– ვერც ახალციხეს მოვშორდებით, ვერც 

გავთათრდებით. აქედამ არსად წავალთ.
– იმას გარეშე, რომ თქვენ ჩვენს  თათ-

რებში  ქრისტიანობას  ავრცელებთ და ქარ-

თულად ლაპარაკობთ,  ახალციხიდამ  რუსის 
მთავრობას ცნობებსაც უგზავნით, აქ  რუ-
სების  მოყვანა გინდათ. თუ არ წახვალთ, 
იცოდეთ, დაიხოცებით. მე გიბრძანებთ,  
წახვიდეთ.

– არ წავალთ, არა, არა. რაც გენებოს, 
ისა ჰქენით, ჩვენთან ლაპარაკი  უბრალოა.

–  გირჩევთ, დაგვთანხმდეთ, თორემ  
თქვენი საქმე ცუდად  იქმნება.

 ფაშამ  დარიგება მისცა და  შინ გაის-
ტუმრა. საპასუხო დროდ  მეორე დღე იყო 
დანიშნული. მაგრამ  მეორე დღესაც იგივე 
პასუხი მიიღო ფაშამ, რომელიც დაემუქრა: 
საქმე სიკვდილით  გათავდებაო.

ესენი წავიდნენ შინ, შეკრიბეს ქრისტი-
ანი  ქართველები და გადასწყვიტეს: ჩვენ 
აქედგან  ფეხს არ  მოვიცვლითო.

დანიშნულს  დღეს  წავიდნენ  ფაშასთან 
და მოახსენეს, აქედგან  ვერსად წავალთ და  
ვერც გავთათრდებითო. ფაშას  ჯავრი  მო-
უვიდა და კვალად მისცა სამი დღის ვადა.

– მესამე დღეს წარსდგნენ  ფაშის წინაშე  
და ასეთი პასუხი მისცეს: ,,ვიდრე ცოცხლე-
ბი ვართ, აქედგან წასულებს ვერ გვნახავ, აქ 
დავრჩებით და აქვე დავიხოცებით ‘’.

ფაშამ  გადასწყვიტა, ეს სამივე  კაცი 
სიკვდილით დაესაჯა. ახალციხის ციხის 
გალავანში ფაშა სცხოვრობდა, დიდი მედ-
რესეც იქ იყო  და ქრისტიანეთ  საჯალა-
თოც. აქ  პირველად თავი მოსჭრეს  ვასილ 
მღვდელს, ორბელიანს, რომელმაც თავის 
მოჭრის წინად ფაშას  მუქარით უთხრა: 

ყველას ხომ ვერ დასჭრი  თავებს,  დღეს 

თუ ხვალ სამაგიერო მოგეკითხება  ქრისტი-
ანეთგან.

ვასილის შემდეგ დესპოდე  ეპისკოპოსი  
სტანჯეს, ჰგვემეს  და თავი გააგდებინეს. 
გრიგოლ მღვდელს ამათის საცოდაობის 
ცქერით გული წაუვიდა და გარდაიცვალა.  
ესე რომ მისი დასჯა და თავის მოჭრა ვეღარ 
მოასწრეს. 

ეს შემთხვევა მოხდა  1806 წ., შემოდგო-
მის პირზედ. ამათი წამების ამბავი ახალცი-
ხეში მალე მოიფინა. ფაშისათვის მოუხსე-
ნებიათ, მაგ დახოცილებს ერთი  ამხანაგიც  
ჰყავსთო. ეს ყოფილა მთავარი სტეფანე 
ლორთქიფანიძე. ფაშას ლორთქიფანიძე და-
უბარებია, ფული მიუცია და დაუვალებია, 
ეს გვამები თქვენებურის წესით დაასაფლა-
ვეო. ლორთქიფანიძეს წაუსვენებია და და-
უსაფლავებია იქ, სადაც დღეს ახალციხის 
წმ. მარინეს ეკლესიაა. ხსენებულ ტაძრის 
ერთს  კედელზედ არის ქართული წარწე-

რაც, რომელიც ცხადად მოწმობს ვასილი 
მღვდლის ამაგს.

ამათს შემდეგ ახალციხეში მოღვაწეობ-
დნენ იოსებ მღვდელი ორბელიანი, ძე ვასი-
ლისა და პეტრე მღვდელი ხმალაძე და სხვა-
ნი.

ამ ორბელიანთ მოძღვართა შთამომა-
ვალია  აწინდელი ახალციხის მცხოვრები 
ცნობილი ქართველი  იაკობ  იოსების ძე 
ორბელიანი, კაცი ხნიერი და ცნობილი  კე-
თილის ადამიანობით, ამათს ოჯახში ბევრი 
რამ ძველი ამბებია დაშთენილი და ამ ცნო-
ბების უმეტესი ნაწილიც  მათში შევკრიბე, 
როგორც თვით იაკობი, ისევ ამისი დაც მე-
ტად კარგი მომთხრობნი არიან ქართველთა 
ძველებურის ამბების.” (ზაქარია ჭიჭინაძე. 
დასახ. ლიტ.).

ისტორიკოსმა  შოთა ლომსაძემ 1979 
წელს გამოსცა წიგნი ,,გვიანი შუა საუკუნე-
ების  საქართველოს  ისტორიიდან.  ახალ-
ციხური ქრონიკები”. წიგნის მესამე ნაწილ-
ში  ქრონოლოგიურადაა წარმოდგენილი 
ქრონიკები; ჩვენთვის საინტერესო ამბები 
ასახული აქვს იოანე ხუცესს ,,დღიური - წე-
რილების” სახით, რომელიც 1892 წელს გა-
დაუწერია  მღვდელ ივანე გვარამაძეს. ქრო-
ნიკებიდან ჩვენთვის საინტერესოა შემდეგი 
ამბები:

,,– 1790 წ. 7 იანვარს დესპოტი პეტრე 
მღვდლიანად ტყვედ ზანჯირში ჩააგდეს 
(გვ.167);

1791 წ. 12 ქრის. პატრი (დესპოტი) და  
პეტრე მღვდელი გამოუშვეს ზანჯირითგან 
(გვ. 170);

– 1794 წ. 24 იანვარს დესპოტი ჩვენსა 
მობრძანდა.

 – 25 იანვარი. დესპოტი ქალაქს წავიდა. 
(ე.ი. იოანე ხუცესი დესპოტს პირადად იც-
ნობდა);

– 1804 წ. 10 მკათათვე – ფაშამ დესპო-
ტი, გრიგოლი და ბასილ  მღვდლები მოაკვ-
ლევინა  დათიათ ივანეს  ეზოში (ქვემო საყ-
დრის ახლო  დასავლეთით). ‘’ 

ზაქარია ჭიჭინაძე  ამ ამბის თხრობი-
სას ეყრდნობა ძირითადად იაკობ იოსების 
ძე  ორბელიანის და მისი დის ზეპირ გად-
მოცემას და სვეტზე არსებულ წარწერას, 
დღიურების ავტორი იოანე ხუცესი კი მოვ-
ლენებს ასახავს როგორც ამ ამბების თვით-
მხილველი და მომსწრე; ასევე ქრონიკებში 
მოხსენებული ვასილ მღვდელი და ბასილ 
მღვდელი ერთი და იგივე პიროვნება უნდა 
იყოს, შეიძლება ქრონიკების გადაწერისას 
სახელის პირველი ასო  ბ და ვ  ხელნაწერის 
ამოკითხვისას შეეშალათ, ან ვასილის ერის-
კაცობის სახელია ბასილი (სახელის იდენტო-
ბის შესახებ მრავალი აზრი შეიძლება იყოს, 
რომელიც არქივებშია შესასწავლი),  რაც 
შეეხება დასჯის ადგილს, ისაა დღევანდელი  
რაბათის უბანი, ყაზბეგის ქუჩა, ქვემო ეკ-
ლესია (იოანე ნათლისმცემლის სახელობის 
ქართველ კათოლიკეთა ეკლესია), რომელიც 
სტადიონის  ჩრდილოეთ მხარესაა, ხოლო 
დათიათ ივანეს  სახლი და ეზო მდგარა ეკ-
ლესიიდან დასავლეთით – 150-200 მეტრში. 
დასჯის პერიოდში ეს იყო ქ.ახალციხის ცენ-
ტრი, ქარვასლის ჩრდილოეთი ადგილი, აქვე  
იყო  მცირე ბაზარი  რომელსაც მაშინ ,,ყამ-
თრის მოედანს’’ ეძახდნენ.

P.S.  სელიმ ფაშა ხიმშიაშვილი დიდებუ-
ლი ქართველი იყო. დასანანია, რომ ისიც 
ღალატით  მოკლეს  და თავი მოკვეთეს. 
ამ ამბიდან  ათი წლის  შემდეგ, თითქოს 
ფაშას აუსრულდა მღვდელ ორბელიანის 
სიკვდილის წინ ნათქვამი სიტყვა: ,,ფაშავ, 
სამაგიერო მოგეკითხებაო’’.  შთამომავ-
ლობამ სელიმ-ფაშას საფლავი შეინარჩუნა, 
იგი დაკრძალულია  თავის საგვარეულო 
სასაფლაოზე, ხოლო გრიგოლ და დესპოდე 
მღვდლების საფლავები დაკარგულია. კარ-
გი იქნება, წამებულ ღვთისმსახურთა სულის 
მოსახსენებელი პარაკლისი გაიმართოს  ყო-
ველი წლის 10 ივლისს, წმ. მარინეს სახელო-
ბის ეკლესიაში.

რეზო ანდღულაძე

ერთი ისტორიული წარწერის შესახებ

ლეგენდა სულთან მურადზე

რის კალთაში, ხელით ეწე-
ვა თავისკენ და ახარებს, 
რომ ღმერთმა შეისმინა 

მისი ლოცვა-მონანიება: – შემინდო, მაპატია 
ცოდვებიო. ამის ნიშნათ დარგული ჯოხი 
უცბათ განედლდა, ფოთლებით შეიმოსა, 
ყვავილთ მრავლათ დაიყარა! აბა, წავიდეთ, 
ნახე, დარწმუნდი შენც. 

მოძღვარს არ სჯერა. იფიქრა, – ჭკვა-
ზე შეიშალა ეს უბედური. შეეშინდა, – არ 
მომკლას ურჩობისთვის. უნებლიეთ წაყვა... 
ავაზაკმა გზაში უამბო ცხედრის სხეულზე 
მომხდარ ნახულზე და კაცის მოკვლა, მეასე 

მკვლელობა. მღვდელმთავარს არ სჯერა, 
შიშით ძრწის... მოვიდნენ ფენისებრ აღყვა-
ვებულ დარგულ ჯოხთან. ნახა!... ქვე დაემ-
ხო, სასოებით ილოცდა: – დიდ არს, უფალო, 
ძალი და დიდება, მეუფება შენი...

ამ ლეგენდამ გამახსენა ჩემი დაკვირ-
ვებანი და ნახულ-განცდილი ცხოვრებაში. 
ამიტომ ვწერ ამ ლეგენდისათვის ბოლოსიტ-
ყვაობას: 

ადამიანი ბუნებით არ იბადება ბოროტი, 
ან  ზნეობრივი კეთილი. ეს დამოკიდებუ-
ლია, უმეტესათ, ჩამომავლობით მოდგმაზე, 
მშობლების ჯანის და გონების სულიერ სი-

საღე-თვისებაზე უმთავრესად, დედის სული 
მდგომარეობს ორსულობის დროს. მამის 
სულიერ და ფიზიკურ მდგომარეობაზე ჩასა-
ხების დროს. არიან ისეთი უვიცი მშობლები, 
რომელნიც თავეთ სიბეჩავით, უცოდინარო-
ბით ან დაუდევრობით, ოღონდაც კი ბალღი 
გაართონ, არ აატირონ, გააყუჩონ ან დრო-
ებით მოიცილონ მზრუნველობისაგან, ხელ-
ში სჩრიან გასართობათ ცინდალს, ლეკვს, 
წიწილას, ფრინველს... ასეთ მოვლენას ნორ-
ჩთა ნაზ ბუნებაზე სამწუხარო, დამღუპველი 
გავლენა და შედეგი აქვს: როგორც ზნეობ-
რივ, ეგრეთვე ჯანმრთელობაზე და სულიერ 

განცდებზე. ცხოვრებაში დგება: ჯალათი, 
სისხლისმსმელი, მკვლელი, შეუბრალებელი 
ავაზაკი ან დაავადმყოფდებიან, ჯანღონით 
ჩიავდებიან სხეულით და სნეულება სპობს 
მათ სიცოცხლეს.

ჩამწერი ნიკო ასათიანი. მეხსიერე-
ბაში განახლებული, აღდგენილი 17 მარი-

ამობის თვეს 1934 წელს ქ.ახალციხეში. N1 
(სამცხე-ჯავახეთის სახელმწიფო მუზეუმის 

ფონდი, ე N 3121)
მოგვაწოდა გრიგოლ ჯვარიძემ და 

ლევან ლაფაჩმა 2017 წელს

ფიზიკური პირი ავთანდილ ბერიძე

სსიპ სამცხე-ჯავახეთის სახელმწიფო უნივერსიტეტი

lit.mshti@gmil.com
მერაბ ბერიძე,

გაზეთ „ლიტერატურული მესხეთის” მეოხია ლიანა მანჩხაშვილი  

კომპიუტერული 
უზრუნველყოფა 

ირმა ჯიშკარიანის

ქ. თბილისში გაზეთ „ლიტე-
რატურული მესხეთის” შეძენა 

შეგიძლიათ პრესის გარე გამავრ-
ცელებლებთან და საქართველოს 

რაიონებში – 
„საქპრესის” ჯიხურებში

მატიანე

დამფუძნებლები: დამფუძნებლები: 

ოდა-ბოსელი მაშინ იყო სითბოს გული-
ზა. ოჯახში რო სითბო ჰქონოდა, ოდები 
იყო სპეციალურად. სხვანაირი ოდებიც იყო, 
დარბაზული ოდები. მიწაში აკეთებდა ძველი 
ხალხი ოდებს ძალიან განიერი კედლით. მა-
შინ „ფეჩი” არ იყო, ბუხრები იყო. იქ, ბუხარ-
ში, ჩამოდებდნენ დიდ მორსა, ვისაც ჰქონდა 
მორის საშუალება, ის ბჟუტავდა და გამოს-
ცემდა შუქსაც და სითბოსაც და იყო შემდეგ 
წივა, პირუტყვის ნაკელი როა. იმას ახმობდა 
ხალხი და  წვავდა. სიცივე რო არ ყოფილი-
ყო, ესეთნაირად იმიტომ იყო მიბმული ეს 
ბოსელი. ჩემს ბავშვობაში მეც მოვსწრებივარ 
ასეთ სახლებს. წინ, შესასვლელში, ყოფილა 
ბოსელი და იმის იქით, მიწურისკენ, მიწაში 
გამოშენებული. პირადად ჩემი სახლი, მე სა-
დაც დავიბადე, გავიზარდე, ზუსტად ასე იყო. 
წინ იყო ბოსელი და იქით გამოთხრილში იდგა 

ოდა, რო იქ სითბო დაგროვილიყო საქონლის 
სითბოთი და კარებებსაც არ ხურავდნენ ეს 
ხალხი, იმიტომ რომ იქ სითბო შემოსულიყო. 
ფარდა იყო ჩამოფარებული, ან დაბალი კარე-
ბი, რო სითბო შემოსულიყო.

გვქონდა უსანდრები. უსანდრა იყო საქ-
ვეებისა, დაბალი და ცოტა მაღლა აწეული, 
ერთი ორმოცდაათ სანტიმეტრზე. ბევრს 
ჰქონდა ოდებში გამოშენებული, კედელში ხის 
კარები. იმაში შეალაგებდნენ ამ ლოგინსა და 
იქ ჰქონდათ შენახული. გარეთ დახურავდნენ, 
ფარდას ჩამოაფარებდნენ. სტუმარი და ოჯა-
ხის პატრონი ერთად იძინებდა, თუმცა სხვა 
სასტუმრო დარბაზიც ჰქონდათ, რამოდენიმე 
ოჯახს, ვისაც რო შეძლება ჰქონია. მაგალითად 
– ორი ძმა ყოფილან და შემდეგ ერთი ძმა სხვა-
გან წასულა, ორნი ყოფილან და ესეთი რაღაცა 
იყო. ყოფილა ეგრეთი რაღაც, რო სტუმარს სხვა 

ოდაში აძინებდნენ, თვითონ სხვა ოდაში, მარა, 
მაინცდამაინც ისეთი კავშირი ჰქონდა, რო 
სითბოს გამო ორივე ოდას საპირისპირო დარ-
ბაზებით ჰქონდათ კავშირი ბოსელთან და იყო 
სხვა დარბაზებიც, ასევე საცივო დარბაზებიც. 
იმას არანაირი კავშირი არ ჰქონდა ბოსლებთან, 
პირუტყვთან, იმიტომ, რომ იქ სითბო არ შესუ-
ლიყო, იმიტომ, რომ შესანახი პროდუქტი არ გა-
ფუჭებოდათ – ერბო, ყველი. იმათ აკეთებდნენ 
უფრო გერმეტიულად და მხოლოდ და მხოლოდ 
ბანები ჰქონდათ ზემოდან.

მთქმელი ლევან ბერიძე, 55 წლის, 
სოფელი ჩუნჩხა, ახალქალაქის მუნიცი-

პალიტეტი. ჩაიწერა თეა თოთაძემ 
2016 წელს

***
ბადელაზე გადმოიარა
ურჯულოთა დიდმა ჯარმა,
ჯერ თოფები ააყეფეს,
ხმაც გაიღო ბასრმა ხმალმა,
ველ-მინდორი აახრჩოლეს,
ცა აწითლა ცეცხლის ალმა.

***
ხვანას წავედით სათიბში, –
კაი სამუშაო დღე არი,
თავზე დაგვადგნენ თათრები,
იწყეს ხანჯლების ტრიალი,
ჩვენ ხო ყოჩაღად დავუხვდით,
დედა ვუტირეთ ტიალი!

***
ნუღარ ტირიხარ, დედიჯან,
ხვანელნი ჩვენკენ არიან,
წინ წავუძღვები ვაჟკაცებს,
თითო ქვეყნისა თვალია,
ურჯულოთ ფიცხლად შევუტევთ,–
დავაყრევინოთ თავია.

***
თათარო, როდი შეგარჩენ
ჯავრს გიორგისი, ძმისასა,
ისე გაგიხდი საქმესა,
ლოკამდე მიწა-ქვიშასა.

***
სტეფანეი შეჯდა ცხენზედა
ვაჟკაცი, ნაომარია,
თან წაიყვანა ანტონაი,
ალესილი აქვს ხმალია,
წინ შეეყარნენ თათრებსა,
ცხრაპირ გააძრეს ტყავია,
დიდხანს იომეს, იქამდინ,
მინამ უჭრიდათ თვალია,
გამთენიისას დაბრუნდნენ,
თვითონაც ნახანჯლარია.

***
კაცნო, ნუ წახვალთ ბადელას,
გზა ვიწრო, ლელიანია,
აქა-იქ ჰყრიან თათრები
სულ ყველა ხმლებიანი,
თუ წახვალთ, ვერ დაბრუნდებით,
დღე დაგიდგებათ ბნელია.

***
მესხი ბიჭი ვარ, ვაჟკაცი,
მთაში, ზეკარზე გაზრდილი,
ალალი მწყემსი, მშრომელი,
ბრძოლაშიც შეუდრეკელი.
სამშობლოს მოსიყვარულე,
ოჯახის დაუთმობელი.

***
ხვანელნი ომსა ნატრობდნენ,
ერთად ვართ ცხრანი ძმანია,
წინ წავუძღვებით ლაშქარსა,
რომ ვისახელოთ თავია.
ერდოებიდან გვიცქერდნენ
შავთვალა ქალთა ჯარია,
ბევრ მათგანს მოვეწონებით,
დაავიწყდებათ ქმარია!

დედის ნატვრა

მინდა, რომ იყო ვაჟკაცი,
ცხრათვალა მზისა დარია,
მოყვრის გამხარე, მტრის მგმობი,
ერთგული, განა ფლიდია,
ხმალსა ხმარობდე ხელმარჯვედ,
მტერს ჰქონდეს შენი რიდია,
ქვეყანას შენი იმედი,
მომლხენი, სუფრა დიდია,
ასე ამბობდნენ საქვეყნოდ:
– კაი დედის გამოზრდილია!

მთქმელი ოსიკო (იოსებ) გიქოშვილი, 
ახალციხე, სოფელი ივლიტა, 84 წლის, ჩა-

იწერა სოსო გიქოშვილმა 2018 წელს

ფოლკლორი

ძველ ხალხს რატომ ჰქონდა ოდა-ბოსლები ერთად

სოფელ ხიზაბავრაში რიკ-ტა-
ფელას ,,ტანტრა-ჩილიკს’’ ვეძახ-
დით, კი საქართველოს ზოგიერთ 
მხარეში ამ თამაშს „რიკაობას” 
ეძახიან.

ჩილიკი გამოჭრილი იყო ხის 
ჯოხისაგან, მისი სიგრძე 20-22 
სანტიმეტრი უნდა ყოფილიყო. 

ტაფელა (,,ტანტრა’’) უფრო გრძე-
ლი იყო, დაახლოებით 80-90 სმ.

ამ თამაშის წესი შემდეგი იყო: 
ჯოხით შემოიხაზებოდა წრეხაზი, 
კენჭის ყრის შემდეგ წრეში ჩადგე-
ბოდა ერთი მოთამაშე, იგი ჩილიკს 
გაჰკრავდა და შორს გაისროდა. 
მეორე მოთამაშე ჩილიკს ხელით 

უკან ისროდა, რომელიც წრე-
ში უნდა ჩაეგდო, წრეხაზისაკენ  
ნასროლი  ჩილიკისათვის ჰაერში 
უნდა დაეხვედრებინა ტაფელი 
და უნდა გაეკრა ხელმეორედ. ჩი-
ლიკს  თუ ჩააგდებდა წრეში, მაშინ 
მეორე მოთამაშეს უნდა  გაეკრა. 
გამარჯვებული იყო ის, ვინც ბევ-

რჯერ გაჰკრავდა ჩილიკს  და წრე-
ში ვერ ჩაუგდებდნენ.

მთხრობელი ლევან  
ხუციშვილი 85 წლის,  

ჩაიწერა  კარლო  
ხუციშვილმა, 2008 წელს.

სოფელ ხიზაბავრაში ბავშვე-
ბი  მრავალი  თამაშობებით ვერ-
თობოდით.  ერთ-ერთი ფართოდ  
გავრცელებული თამაში იყო 
,,ქვაკრიანა”.  როცა გადავწყვეტ-
დით, რომ გვეთამაშა ქვაკრიანა,  
ამოვარჩევდის  ვიწრო და გრძელ 
ქვებს,  თითოეული ქვის სიგრძე, 
საშუალოდ,  25-35 სანტიმეტრი 
მაინც უნდა ყოფილიყო. მეტრა-
ნახევრის შუალედით 3  ქვას    სი-

მაღლეზე დავაყენებდით, მეორე 
მხარეს, 10-15 მეტრის მანძილზე, 
იგივე შუალედით, ასევე 3 ქვას 
დავაყენებდით სიმაღლეზე.

შემდეგ წილს ვყრიდით. 
ერთი ბიჭი იტყოდა; ,,არჩევა-
ნი მე’’, მეორე – ,,არადანი მეო’’. 
ამის შემდეგ გაიყოფოდნენ ორ 
ჯგუფად, თითოეულ ჯგუფში 3 
ბიჭი იყო. მოთამაშეები  პატარა 
ქვებს რიგ-რიგობით ისროდნენ 

მოწინააღმდეგის ქვებისაკენ. ის, 
ვინც მოარტყამდა მიზანში ნას-
როლ ქვას და წააქცევდა, უფლე-
ბა ჰქონდა მეორედაც ესროლა, 
სანამ სამივე ქვას არ წააქცევდა.

გამარჯვებული იყო ის გუნ-
დი, ვინც მოწინააღმდეგის სამი-
ვე ქვას მიზანში მოარტყამდა და 
წააქცევდა. შემდეგ წაგებული 
გუნდის მოთამაშეებს ზურგზე 
უნდა აეკიდათ  გამარჯვებული 

გუნდის წევრები და  გაეტარები-
ნათ ამ ქვებს შორის.

ამ თამაშს ახლდა მხიარული 
შეძახილები, ეს პროცესი ერთ-
გვარი ჟივილ-ხივილის  და ოვა-
ციების ფონზე მიმდინარეობდა. 
ქვაკრიანას ძირითადად სოფლის 
ბოლოს, სამენახირეოზე ვთამა-
შობდით ხოლმე, ვიდრე ნახირი 
არ ჩამოივლიდა.

ქვაკრიანა

,,ტანტრა- ჩილიკი’’ (რიკ-ტაფელა – ,,რიკაობა”)


